
KUTENDA 

1. Chirongwa chekufusha mari/ mukando  

Zviri mayererano nechirongwa ichi  

Dzidziso yechirongwa ichi inokoshesa zvinotevera: 

 Kuumbwa pamwe nekutungamirwa kwemapoka ane kudyidzana uye anoshanda 

nenzira yakasimba inoita kuti arambe achirarama 

 Kukurudzira kutsvagwa pamwe nekushandiswa kwemari, mukuwanisa mapoka 

pamwe nenhengo dzawo zvavanoda mukuvamba mabhizimusi 

 Kusarudza, kuronga nekutungamira mabasa ekutsvaga mari 

Mamwe matambudziko akatarisana nevanhu varimunharaunda dzirikuda kubatsirwa 

nechirongwa ichi anosanganisira; 

 Kushaikwa kweshanduko mumagariro avo 

 Kuva nedzidzo shoma 

 Kutadza kuwana dzidzo pamwe nekushaya dzidzo yeruzivo rwekushandisa 

mumabasa 

 Kusayenzaniswa kwevanhukadzi nevanhurume uko kwakakonzerwa netsika 

dzechivanhu 

 Nzara 

 Hutachiwana hweHIV nechirwere cheAIDS  

 Kushaya mari pamwe nemisika yekutengesera 

 Kushaya mabasa 

Kudzidziswa ruzivo rwebasa 

Chirongwa ichi chinobatsira mukudzidzisa mapoka kuchengetedza mari pamwe 

nekuzoshandiswa kwemari iyi, kupa nhengo dzemapoka zvikwereti. Pamusoro pazvo, 

chirongwa ichi chinobatsira mapoka kuumba mamwe mapoka matsva kana kusimbisa 

zvikamu zveboka rinenge riripo, izvo zvinozobatsira kutsvaga imwe mari inenge 

ichichengetwa, yozoshandiswa kukweretesa nhengo dzeboka. Vanhu vashanu kana 

kudarika vachaumba boka, richadzidziswa nevashandi vechirongwa chino kuita zvinotevera; 

 Kuzvinzvera kwemunhu kuti anokodzera kuva nhengo here 

 Mapoka pamwe nehutungamiri  

 Bumbiro remitemo 

 Kugadzira homwe yemari yeboka  

 Kuchengeta mashoko arimayererano nemari yeboka pamwe nekukwereteswa 

kwenhengo dzeboka  

Mushure mekudzidziswa kufambisa basa, mapoka ayo ave nezvaanoda uye anenge 

achengetedza mari kwemwedzi inodarika mitanhatu, achadzidziswa zvinotevera: 

 Kusarudza, Kuronga nekutungamira mabasa emabhizimusi anounza mari  

Gwaro rinotevera rakananga kuwanisa hurongwa huchashandiswa nemushandi 

wechirongwa chino, field officer, akazvipira kushanda nehumhizha. Rakagadzirwa 

pachishandiswa ruzivo nezvidzidzo zvakawanikwa pakuitwa kwechirongwa ichi.  

2. Zvisungo zvekudzidzisa boka 

Nhungamidzo 

Mapoka anenge achidzidziswa anenge ayine vanhu vanotangira pavashanu (5) kusvika 

makumi matatu (30).  

Chirongwa ichi chakananga vanhu vanorarama hupenyu hunonetsa uye vane dzidzo shoma 

shoma. Gwaro iri rinobatsira kutungamira mushandi wechirongwa ichi ane humhizha uye 

ane tsiye nyoro, kuitira kuti akwanise kupakurira ruzivo urwu nenzira yakakodzera. 

Mazano anotevera akananga kubatsira vashandi ava, vanonzi maField Officers, mubasa 

ravo: 

1. Usati watanga…. 

 Zvaunofanira kunge uyinazvo  

 Izvi ndizvo zvaunofanira kuva nazvo paunoenda kunoita basa rako 

 Zvakabuda pachikamu chawakapedzisira kuita 

 Verenga izvi kuti ugorangarira zvaunofanira kuita pamwe nezvawakavimbisa 

pachikamu chawakapedzisira kuita. 

2. Kushanda nevatungamiri venharaunda 

 Nzvimbo yaunonoshandira  

 Mushandi wechirongwa ichi, Field Officer, achabatsirwa nemukuru wake pabasa 

(supervisor), kutsvaga nzvimbo yaachatangira kushandira achienda kune dzimwe 

nzvimbo. Mapoka anenge achidzidziswa basa, anofanira kunge ari panzvimbo 

isingadarike makilometres makumi (10) kilometres kubva panzvimbo inenge 

ichishandira Field Officer. Unofanira kukurukura nemukuru wako pabasa 

nezvenzvimbo dzauchanoshandira. Mapoka arikudzidziswa anofanira kunge 

achigara panzvimbo dzisingadarike makilometres makumi (10) kubva paunenge uri.

  

 Vamwe vanoushanda navo muchirongwa ichi 

 

 Madzishe, masabhuku, ana sachigaro vekomiti inosimudzira budiriro yemusha-

vhidhiko, maCouncillor, vamiriri vehurumende, nevamwe, vanofanira kuziviswa 

nezvechirongwa ichi uye vanofanira kupinda machiri pachinotanga kuitira kuti 

vagotsigira zvese zvaunoita. Tsvaga kuti vachaita misangano yavo neveruzhinji rinhi, 

kuitira kuti ugoronga nzira yekushanda navo.  

 

 Shanda nevanhurumewo 

 Varume, ana baba, hanzvadzi nedzimwe hama dzechirume dzevanhukadzi 

varimumapoka, dzinofanira kuvapo panenge pachidzidziswa nhengo dzeboka 

nezvechirongwa ichi, kuitira kuti pasazove nemakakava nekufamba kwenguva. Izvi 

zvinobatsira vanhukadzi kuti vazowana mvumo yekupinda muchirongwa ichi pamwe 

nerutsigiro rwavanoda. 

 Nzwisisa nyaya dzemasimba ane vanhu 

 Unofanira kunzwisisa kuti ndevapi vanhu vane simba rekutonga munharaunda kana 

mumagariro evanhu. Ita sarudzo dzekutsvaga nhengo inoona nezvekuchengetwa 

pamwe nekukwereteswa kwevanhu mari muboka, kuitira kuti pasave nevanhu 

vekunze vanokanganisa kushanda kweboka. Izvi zvinopa boka iri simba 

rekuenderera mberi nechirongwa ichi kwenguva yakareba. 

 

3. Kuvamba dzidziso yebasa 

 

 Nguva yakakodzera  

 Kurukura nevanhu nezvenguva pamwe nekusununguka kwavo, kuitira kuti zvidzidzo 

zviitwe nenguva inenge ichidiwa nemunhu wese muboka. Tsvaga kuti vanoda nguva 

dzakafanana here dzekuita zvidzidzo panguva yekurima, ne apo nguva yekurima 

painenge yapera. Nyora pasi misangano yakakosha yemunharaunda, nemamwe 

makungano ezvitendero kana echivanhu, pamwe nenguva dzaanoitwa nemazuva 

acho.  

 Pesanisa nguva yekuita zvidzidzo yeboka rimwe nerimwe kuitira kuti uwane nguva 

yaunokwanisa kushanda wakanyatsosimba. 

 Nzvimbo yakakodzera yekuitira zvidzidzo 

 Tsvaga nzvimbo dzichaita kuti ugokwanisa kushandisa zvinhu zvekudzidzisa 

zvakaita sezvinyorwa nema flip chart, zvakanaka. Ukava nehukama hwakanaka 

nevamwe vatungamiri vemunharaunda vakaita sevakuru vezvikoro, ana mukoti 

nevamwe, unogona kuwana nzvimbo dzakakodzera dzekuita zvidzidzo. Asi 

musaburitsa vana vechikoro mudzimba dzavanodzidzira kana kukanganisa vamwe 

vanhu vane zvavari kuita. 

 Ita kuti vanhu varikupinda chirongwa ichi vasarudze nzvimbo yakavakodzera. 

 

 Zivisa boka nezvechirongwa ichi 

 Mapoka anofanira kunzwisisa uye agogutsikana nenyaya dzinenge dzichadzidziswa 

muchirongwa ichi, chisati chatanga. 

4. Nzira dzekudzidzisa 

 Zvikamu zvezvidzidzo 

 Zvikamu zvezvidzidzo, maModules, zvinobatsira kutsanangurira mapoka zvaunenge 

uchidzidzisa vanhu. Zvidzidzo izvi zvinogona kupesaniswa asi tanga wataura 

nemukuru wako pabasa usati waita izvi. Unogona kutora nguva yakawanda uchiitisa 

zvimwe zvidzidzo, kana zviri izvo zvakakodzera.  

 

 Zvidzidzo zvinofanira kusiyana nezvinoitika muma class evana vechikoro  

 Garai mudenderedzwa kana neimwe nzira isina kunyatsorongeka. Jairiranawo 

neboka rako. Usazoita tsika yekudzidzisa sezvinoitwa mu class yevana vechikoro. 

Shanda nenhengo dzeboka, semuyenzaniso unogona kuvatuma kuisa ma flip chart 

ekunyorera, kana kuita zvimwe.  

 Shandisa hurukuro dzinopa ruzivo mayererano nenyaya imwechete pamwe 

nekushandisa nzira dzichakubatsira kuziva kuti mapoka anoshandisa mari sei. 

 

 Dzokororo ine simba  

 Usati watanga chimwe chikamu chedzidzo, dzokorora chidzidzo chamakapedzisira kuita 

uye ita kuti vanhu vataure zvavachiri kurangarira pane zvavakadzidza. Kana wadaro, 

chiita pfupiso yechidzidzo chadarika. 

 Dzidzisa nenzira ichaita kuti vanhu vakunzwisise 

 Iva nechokwadi chekuti vanhu vese vanokuona uye vanokunzwa zvakanaka.  

 Taurisa uye ugotsetsenuka mukutaura kwako. Shandisa mitsara mipfupi pamwe 

nemutauro wakajeka.  

 Shandisa rurimi runotaurwa nevanhu vazhinji muboka iri. Unokwanisa kubvunza 

boka kuti rinoda rurimi rupi. 

 Kana paine vanhu vasingagone kuverenga kana kunyora, shandisa mifananidzo 

mukuvadzidzisa. 

 Shandisa mifananidzo nezvimwe zvinyorwa mukutsigira tsananguro yako. Kana 

mifananidzo iyine mashoko akanyorwa, zarura mufananidzo mumwe nemumwe, 

uchipa tsananguro panguva imwechete. (vanhu havakwanisi kunzwisisa zvinhu 

zvakawanda panguva imwechete). 

 Nyora zvinooneka nemazwi mahombe, uye shandisa mavara akasiyana siyana. 

Usashandisa ruvara rutsvuku mukunyora. 

 Ongorora kuti vanhu varikunyatsoteerera here kana kuti havasi kunakidzwa 

nezvidzidzo. Varikunzwisisa here uye varikupindawo muchidzidzo zvakadzama? 

Imbosandura nzira yekudzidzisa kana kumbozorora zvishoma. 

 Ita kuti vanhu vamboita mitambo yezvavarikudzidza. 

 Shandisa tunyaya mukukohomedza chidzidzo. (Tunyaya tunodzidzisa) 

 Shandisa miyenzaniso yechokwadi inoitika muhupenyu mukuzadzikisa zvauri 

kutaura. 

 
 

 Kupanana mukana wekutaura  

 Gara uchiziva zviitiko zvakakosha zvakaitika muboka kubvira zvawakapedzisira 

kusangana naro, pamwe nekuti zvakakanganisa sei nhengo dzeboka.  

 Kurudzira vanhu kuti vabvunze mibvunzo sezvo ichibatsira mukuumba kuzvivimba 

kwevanhu uye inodzidzisa. Iva nechokwadi chekuti vanhu havanyare kana kuva 

nerukudzo rwakawandisa kana vachiita zvidzidzo izvi. 

 Edza kurangarira mazita evamwe, (zvikuru emapoka!), nekukasira. Daidza vanhu 

nemazita avo nemabasa avo pese pakakodzera. 

 Bvuma mashoko anenge ataurwa, usapindire, uye teerera nemwoyo murefu. 

 Ita kuti vanhu vataure nezvematambudziko avo uye vagotsvaga nzira dzavo voga 

dzekupedza matambudziko aya.  

 Shandisa miyenzaniso yapiwa nevanhu kuita mhedziso inobatsira uye inonzwisisika! 

 Edza kuona kuti ndezvipi zvirikuitwa nevanhu zvakafanana uye wovaratidza izvozvo 

(muyenzaniso ndewemhinduro dzakafanana dzinenge dzichipotsa nyaya 

yakakosha)! 

 Dzoka zvekare kunyaya dzakabuda mumusangano wekupedzisira. 

 Pakupera kwechikamu ichi, ita kuti vanhu vataure zvavanofunga – Zvinhu 

zvirikuvafambira sei? Pane zvavange vachishaya here? 

 

 Nguva yekuita zvidzidzo 

 

 Kasika kusvika kana uchiuya kuzodzidzisa, kuitira kuti vanhu vakutevedzere. Kana 

usiri kuuya musi wacho, kana kuti ukanonoka, zivisa boka rako, kana nhengo 

imwechete ichazoudza vamwe.  

 Usamhanyisa kana uchidzidzisa kana kuongorora magwaro nekuti vanhu 

havazonzwisise uye unogona kuzotambisa nguva. Ronga nguva yekuongorora 

magwaro uchiri kubasa. Ronga kuti mapoka ashande pamwechete panguva 

yavanenge vakakumirira uchiongorora magwaro; semuyenzaniso ita kuti boka rimwe 

riongorore magwaro erimwe boka. 

 

 Zvikamu zvezvidzidzo zvinotora nguva inoita ma hour maviri kana matatu, chikamu 

chimwechete, kusanganisira zvese zvinoitwa. 

 

 Zororo nepfupiso  

 Bvunza kuti vanhu vangade here kuzorora kwemaminitsi gumi nemashanu mushure 

me awa imwechete. Nguva zhinji vanhu vanoramba zororo, asi rakakosha mukuita 

kuti vanhu vanzwisise zvinenge zvichiitwa. Vanogona kuimba, kudzana kana kudya 

panguva yezororo. 

 Unopota uchimboita pfupiso pano nepapo, uye ita kuti vanhu vadzokorore pfungwa 

huru. 

 

 Kushanda pamwechete  

 Ita kuti vanhu vaite hurukuro kana kushanda pamwechete seboka; unogona kuvapa 

misoro yenyaya, kana kuvatendera kuti vagadzirisirane mabhuku avo, varonge mari 

mabudget nebumbiro remitemo. Dzimwe nguva unogona kusanganisa nhengo 

dzemapoka akasiyana kuti vaite basa remapoka.  

 Unganidza mapoka echikamu chimwechete chebhizimusi kuti apane mazano 

nemashoko. 

 

 Kuimba nekudzana 

 Kurudzira boka roga roga kuti rive nerwiyo pamwe nekudzana kuri mayererano 

nekuunganidza mari nekukweretesana muboka. Izvi zvinoumba mweya wekubatana 

pamwe nekukurudzirana. Unogona kubatana nevanhukadzi mukuita izvi.  

 

 Kurudzira pamwe nekutsigira zvakasimba 

Chikamu chese chedzidzo chinofanira kuva nekurudziro pamwe nekusimbiswa, kuitira 

kuti vanhu vave nekuzvivimba. Taura nezvebudiriro yemamwe mapoka senzira 

yekukurudzira boka rako. 

 Mufaro 

 Fara (panenge pakakodzera). Iva nechokwadi chekuti panomboita nguva dzekuseka 

panenge pachikurukurwa nyaya dzakaoma. Nakidzwa uye usamboita zvinhu nenzira 

imwechete! 

 Shandisa mitambo, mitambo yezvarikudzidza nemakwikwi; izvi zvakakosha mukuita 

kuti vanhu vanzwisise zvavarikudzidza, zvinokurudzira vamwe kuti vapinde 

muchirongwa ichi zvizere, uye zvinoumba mweya wekunzwanana nekushanda 

pamwechete.  

 

 Kufungisisa zvakasimba/Kupangana mazano  

 Ita kuti vanhu vave nenguva pavanofungisisa zvakadzama mazano akasiyana siyana 

uye, uvape mukana wekutura mashoko mayererano nemabasa avo emabhizimusi, 

zvikuru kumagumo kwechikamu chekudzidza.  

 Kushanyira nzvimbo dzinoshandira vanhu 

 Shanyira nzvimbo dzinoshandira nhengo dzeboka uchinoona mabhizimusi avarikuita; 

ongorora zvikwere zvehuku, pavanoumbira hari kana michina yavanoshandisa kusona. 

Izvi zvichakupa mukana wekunzwisisa matambudziko avo uye zvinosimbisa zvikuru 

vanhu vanenge vachiita mabhizimusi avo. Bvunza mibvunzo mayererano nezvinodiwa 

mubhizimusi, nguva yekuita bhizimusi nezvinobuda mubhizimusi racho, kuitira kuti 

unzwisise kuti mabhizimusi acho anoshanda here kana kuti kwete. Zvinobatsira 

kushandisa rumwe ruzivo runobva muchirongwa ichi, pane rimwe bhizimusi rimwechete 

rakasimba. Mushandi wechirongwa chino, field officer, anosungirwa kutanga anoona 

bhizimusi remunhu, asati apiwa mari yechikwereti. 

 Kushanyirana 

 Kushanyirwa kwakakosha zvikuru sezvo kuchibatsira mapoka kusimbisana 

nekukurudzirana. Ronga rwendo rweboka richanoona kuti mumwe akapiwa mari 

yechikwereti arikushanda sei. Zvinotoda nguva yakawanda kuronga izvi, asi 

zvinobatsira. Kurukura nemukuru wako pabasa. 

Magwaro ekuchengetwa kwemari  

 Mari inenge yakaunganidzwa ndiwo musimboti wekuchengeta mari muboka pamwe 

nekupana zvikwereti; inofanira kugara ichiongororwa pachikamu choga choga 

chezvidzidzo. Kana nhengo dzirikubhadhara mari yehomwe yeboka, tarisa kuti mabhuku 

acho emari arikuchengetwa zvakanaka here? Mari irikuchengeterwa kupi? 

 

 Ma Pasi Bhuku 

 Kana urikufara nekushanda pamwe nekuzvipira kwemapoka, chigovera ma pasibhuku, 

ekunyorera mashoko ari mayererano nekuchengeta kurikuita munhu wega wega mari 

pamwe nekuripa kwaarikuita chikwereti. 

5. Kukura kwemapoka nekukosha kwenguva 

 Kukura kweboka guru 

 Dzidzisa boka guru rine mapoka madiki mana anenge ayine vanhu vashanu muboka 

rimwechete. Izvi zvinoreva kuti unenge uchidzidzisa vanhu makumi maviri panguva 

imwechete. Asi izvi zvinofanira kuitika zvega, hazvifanire kuitwa nesimba. Dzimwe nguva 

mapoka anogona kuva nevanhu makumi maviri nevashanu, kana vanhu gumi chete. 

 Hutungamiri hwenharaunda  

 Mapoka makuru ndiwo musimboti wekuzogadzira hutungamiri hwenharaunda. Kubvira 

pekutanga, tsanangura kuti zvinobvira kuva nehutungamiri hwechirongwa ichi 

munharaunda hwakafanana nekomiti inomirira boka guru iri. Zvinobatsira kusarudza 

mumiriri weboka kumavambo kwechirongwa ichi. 

 Uhwandu hwemapoka anodzidziswa pazuva 

 Mushandi wega wega, field officer, anofanira kudzidzisa boka guru rimwechete 

mangwanani, ozodzidzisa zvekare rimwe masikati, kuitira kubatsira vanhu vakawanda. 

Kana mapoka ari panzvimbo dziri padyo, unogona kushandisa imwe nguva yaunayo 

kurebesa zvidzidzo, kuongorora zvinodiwa, kunyora mashoko anodiwa kana kuongorora 

magwaro ekuchengetwa kwemari. 

 Kupatsanura mapoka makuru 

 Mushandi wechirongwa ichi, field officer, anogona kupatsanura mapoka ago ronga 

patsva zvichienderana nezvido zvemapoka iwayo. Zvidzidzo zvinogona 

kupatsanurwa nemhaka yekusiyana kwevanhu mumagariro avo nehupfumi (mari, 

dzidzo). Chimwe chikamu cheboka chinogona kunge chichigara kure nekunoitirwa 

zvidzidzo. Unogona kuita kuti chimwe chikamu cheboka chiuye mangwanani, chimwe 

chigouya masikati. Asi usamanikidze. Usakanganwe kuti kudzidza vanhu vari 

muboka guru, kwakananga kuita kuti chirongwa ichi chibudirire kubudikidza 

nekudzidzisa vanhu vakawanda panguva imwechete. 

 Unogona kupatsanura boka kuitira chidzidzo chimwechete, chinonetsa kunzwisisa, 

kana kuti chinotoda kudzidzisa munhu mumwe nemumwe. Muyenzaniso 

ndewezvidzidzo zvekuronga kushandisa mari, budget, kana zvidzidzo zvekunyora 

magwaro anochengeta mashoko. 

 Unogona kudzora nguva yaunenge wapedza uri pane imwe nzvimbo uchidzidzisa 

zvikamu zviviri, pane rimwe boka rine vanhu vashoma.  

 Unogona kupatsanura boka guru, kana paine boka riri kumberi kudarika mamwe, uye 

wozodzidzisa mapoka iwayo zvakadzama. Vanogona kuwana mukana wekunyorera 

vachida chikwereti nekuchimbidza. Ngwarira zvikuru kana uchitora danho iri uye 

usatende kana ukanzwa vanhu vachiti “tinoziva zvese.” 

 Kutanga nevamwe, wopedzisira nevamwe 

 Kana uyine boka guru zvikuru, imboedza kudzidzisa uchishandisa nzira ye kukamura 

vanopinda vachisangana nevaripakati vosangana nevarikubuda, muchirungu 

vanoideedza kuti   “phasing in – overlap – phasing out” strategy. Kumbira kuti chimwe 

chikamu chigokasika kuuya kuzvidzidzo (pane vagara vachikasira kuuya kudarika 

vamwe), wobva watanga navo uchivapa mafomu ekupinda zvidzidzo, mapepa ekuumba 

homwe yemari pamwe nemamwe ekuchengeta mashoko. Kana munhu wese auya, 

chitanga kudzidzisa zvizere boka rese. Kana zvidzidzo zvapera, chisara nevaye 

vanonoka kusvika, ukuwo vaye vatanga kusvika voenda havo. Unogona kuzoshandisa 

nguva yekupedzisira nevamwe, uchiongorora kuumbwa kwehomwe yemari, mapepa 

ekupinda zvidzidzo nezvimwe. 

 Kudzidzisa vadzidzisi 

Kana boka guru riine vanhu vakadzidza, unogona kusarudza vamwe vanhu 

vemunharaunda kuti ugovaitisa chidzidzo chekuzova vadzidzi/si, che "Training of 

Trainers" kana kudzidzisa nhengo dzemuboka dzinenge dzasarudzwa, idzo 

dzinozonodzoka nemashoko. Kurukura nyaya iyi nemukuru wako webasa.  

6. Kuuya kweboka kuzvidzidzo 

 Kukurumidza kuuya 

 Kohomedza kukosha kwekuchengeta nguva. Tanga kudzidzisa kunyangwe vamwe 

vanhu vasati vasvika, nekuti vachazogara vachingononoka, iwe wozosarira shure 

nezvidzidzo zvako, uye rimwe boka guru raunodzidzisa rinotozokanganisikawo. Bvunza 

kuti bumbiro ravo remitemo, constitution, rinoripisa here vanhu vanononoka kusvika. 

 Mafomu ekupinda zvidzidzo  

 Zvinobatsira kuzonyora mafomu ekupinda zvidzidzo kumagumo chaiko kuitira vanhu 

vanononoka kusvika (asi tsika yekunonoka haifanirwe kutenderwa zvachose). 

Nyatsoonesesa kuti vanhu varipo ndevanani, kubudikidza nekudaidzira mazita.  

 Dambudziko rinokonzerwa nekusauya kuzvidzidzo 

 Kana vamwe vanhu vasina kuuya, bvunza boka rako kuti ringada here kuva nenhengo 

dzisina kudzidziswa. Vatsanangurire kuti zviri kwavari kutora danho iri, asi vabudire 

pachena kuti kupinda muzvidzidzo izvi kunodiwa, zvikuru kuti vanhu vazonyorera 

vachida zvikwereti.  

 Uhwandu hwevanhu vanorovha 

 Vamwe vanhu vanogona kutadza kuuya kuzvidzidzo nemhaka yekuenda kunhamo, 

kumunda, kumakungano ezvematongerwo enyika, kana kuti vanenge vaenda 

kunopiwa zvekudya pasi pe chirongwa che kukwereteswa zvikohwa wozodzora 

wakohwa, kana kuti vanenge vasina kuzvipira muzvidzidzo izvi. Boka roga roga 

harifanire kuva nevanhu vakawanda vanorovha, uye munhu woga woga haafanire 

kurovha zvakanyanya. Kana boka rikatadza kuuya kaviri, ita kuti rinyore tsamba kuti 

vanhu vauye vomene kuzotsinhira kuti vachiri kuda kuita zvidzidzo izvi. Tsanangura 

kuti nguva yakakosha uye pane mapoka akawanda arikuda kudzidziswa ayo anogara 

achiuya nguva dzose. Hazvina kunaka kuti mapoka iwayo atadze kudzidza nemhaka 

yerimwe boka risina kuzvipira. Vanhu vaye vanogara vachiuya nguva dzose 

vanogona kuumba boka itsva.  

 Vanhu vanenge varovha kanodarika katatu havagoni kupiwa zvitupa zvekupinda 

zvidzidzo izvi. 

  

7. Mashoko anozoshandiswa kumberi muchirongwa ichi   

 Kugadzirira ongororo yekushanda kwezvidzidzo 

 Zadzisa mafomu ane mashoko ari mayererano nezvikamu makumi matanhatu kubva 

muzana, (60%), zvevanhu varimuboka, kuitira kuzowana nzira yekuita ongororo, 

zvidzidzo zvisati zvatanga. Kane padarika gore rimwechete zvidzidzo izvi zvapera, nyora 

zvekare rimwe gwaro remibvunzo richashandiswa nevanhu vamwechete ivavo.  

 Mashoko epamusoro 

 Tsanangura chinangwa chako uye ugoita hurukuro yekubvunza munhu pasina vamwe. 

Ongorora zvimwe zvaunokwanisa kuwana pahurukuro iyi, uye bvunza mibvunzo 

yakawanda kuitira kuti uwane imwe tsananguro. (Hakuna vanhu vanozvinyorera mafomu 

avo) 

 Gwaro rekuongorora zvido zvevanhu 

 Gwaro rekutsvaga mashoko achashandiswa kumberi, richabatsira mukuita ongororo 

yezvido zvevanhu uye rinogona kukutungamirira mukuronga basa rekudzidzisa boka iri. 

  

8. Kudyidzana kwevanhurume nevanhukadzi 

 Kusiyana kwevanhu varimuboka  

 Kana muboka muine vanhurume, zvakakosha kuti uzive zvinzvimbo zvavo pamwe 

nesimba ravainaro pamusoro pevanhukadzi. Vanhukadzi vanonzwa sei kana paine 

varume? 

 Mitambo yezvavari kudzidza   

 Mitambo yekutevedzera zvinoitwa inobatsira kunzwisisa pamwe nekuratidza mamiriro 

akaita zvinhu munharaunda. Gara uchiziva kuti nyaya dzinozivikanwa ndidzo 

dzinoshandiswa mukuita mitambo yekudzidzisa. Nyaya dzinonyarikana kana kuyera 

hadzigoni kutaurwa pachena asi dzinogona kukanganisa mashandiro emapoka. (Nyaya 

dzacho dzinosanganisira mhirizhonga yekurwisana mumhuri, kana kunyimwa 

kwevanhukadzi mvumo yekuenda kumisangano. – tarisa chidzidzo chekuenzaniswa 

kwevanhurume nevanhukadzi) 

 Chinzvimbo chevanhukadzi munharaunda 

 Iva nechokwadi chekuti unonzwisisa zvinzvimbo zvevanhukadzi munharaunda mavo. 

Ichirikadzi here, kana kuti vakaroorwa kana kuti vane vana asi havana kuroorwa? Pane 

vamwe vanhukadzi munharaunda umu kana muboka vasingabvumidzwi kuuya 

kuzvidzidzo here? Vane simba here rekushandisa mari yavo sezvavanoda? Varume 

vanofungei nezvekuunganidza mari seboka pamwe nekukweretesana? 

 

 Hurukuro dzinoitwa nemapoka  

 Tungamira hurukuro dzinovaka mukati mevanhukadzi nevanhurume. Asi ngwarira kuti 

vamwe vanhukadzi vanotadza kuburitsa pfungwa dzavo pachena kana paine varume. 

 Iva netsiye nyoro 

 Unofanira kuva netsiye nyoro kana pane zvawawana muongororo dzaunoita. Pane 

dzimwe nguva unogona kutadza kusandura zvinhu nguva iyoyo, asi unogona kubatsira 

kuunza sanduko kubudikidza nekuteerera zvido zvevanhukadzi pamwe nekusimbisa 

vaye vanenge vauya kuzvidzidzo. Izvi unogona kuzviita kubudikidza nekusarudza 

mumiriri wavo. Kurudzira vanhu kuti vatsigirane pachezvavo. 

9. Usati waenda 

 Ita pfupiso 

 Dzokorora kuboka pfungwa dzakakosha. Zivisa musoro wenyaya unotevera, kuitira kuti 

boka rigonoita gadziriro. 

 Zadzisa mafomu ese  

 Unofanira kuzadzisa mafomu anotevera pasina chichemo chekutadza kuita izvi: 

 Fomu rekuona kuti zvese zvinodiwa neboka zviripo 

 Mafomu ekuuya kwemunhu mumwe nemumwe kuzvidzidzo 

 Mapepa ekuumba homwe yemari 

 Mapepa ekuteverera vanhu vanenge vatora zvikwereti 

 Mapepa emashoko ezvinenge zvaitika pasvondo  

 Mibvunzo yekugadzirira ongororo 

 

Zadzisa mafomu aya uchiri panzvimbo yekuitira zvidzidzo kuitira kuti ugogadzirisa zvinenge 

zvisiri kunzwisisika ipapo. Mafomu aya anofanira kugara akazadziswa nguva dzose. 

 Siya magwaro awunenge wagovera pamwe nema flip chart 

 Govera magwaro anenge aripo. Siya bepa guru (flip chart) raunenge washandisa 

kutsanangura. 

 Musangano unotevera 

 Ronga musangano unotevera, wosarudza nguva nenzvimbo yauchaitirwa. Yeuchidza 

boka nezvavanofanira kuzoita pamusangano unotevera. Tora number dzenhare 

dzauchashandisa kuzivisa vanhu kana paine zvinogona kuzosanduka. 

10. Kana zvapera 

 Zvidzidzo zvadzidzwa 

 Mafomu ekushanya kweboka huru – iva nechokwadi chekuti unozadzisa mafomu aya 

zvidzidzo zvichangobva kupera, kuitira kuti pasave nezvinokanganwika. Nyora pasi 

zvinhu zvaunofanira kuyeuka nguva inotevera. Nyora pasi zvinhu zvakakosha 

zvaunenge waongorora, pamwe nezvinenge zvataurwa nevanhu, nezvidzidzo 

zvadzidzwa pamusangano uyu. Unogona kushandisa fomu rekushanya kweboka. 

  …chizorora kuti ugowana simba 

 Zviwanise simba 

Wana nguva yekuzorora pakati pezvidzidzo. Mhando yedzidziso yako inogona 

kudzokera shure kana ukasazvipa simba rekugadzirira chikamu chinotevera. 

3. Tsananguro yezvidzidzo  

 

Mapoka makuru anodzidziswa kwemazuva mashanu akatevedzana pasvondo rimwechete, 

zvidzidzo zvacho zvobva zvapera -tarisa pekupedzisira pegwaro rino nenyaya 

yematenderedzwa nemipimo yemapoka – (Annex XI Group Benchmarks Cycle). Mushure 

mekudzidzisa mapoka, panotevera nguva yekuongorora zvakasimba kuti zvidzidzo izvi 

zvirikubatsira here.  Chidzidzo chimwe nechimwe (modules), chinoitwa panguva imwechete 

kana kaviri. Zvidzidzo zvinogona kupfupiswa kana boka riine ruzivo rwakawanda 

mayererano neimwe nyaya, kana kuti paine chidzidzo chakafanana chakamboitwa kare. 

Muyenzaniso ndewechidzidzo chebasa rekomiti.  

 

Zvidzidzo zvinowanisa ruzivo, uye zvinobatsira kuti vanhu vakoshese dzimwe nyaya zvikuru. 

Zvakakosha kuti chidzidzo chimwe nechimwe chiitwe, kunyangwe paine vamwe vanhu 

muboka vanenge vaine ruzivo mayererano nechidzidzo chacho. Zvakakosha zvekare 

kutarisa zvikuru nyaya dzinowanisa ruzivo muboka rine vanhu vakasiyana pamwe 

nekudzidzisa vanhu kuti vakoshese dzimwe nyaya. Izvi zvinobatsira kuti boka risimukire 

mukuwana ruzivo nekuchimbidza uye zvinodzivirira makakava kana pave kuitwa zvinhu 

zvinozivikanwa nevanhu vakawanda. 

Zvidzidzo izvi zvakananga kuwanisa mapoka ruzivo runoita kuti vazise kuti pane 

zvakawanda zvavanokwanisa kuita pachezvavo pamwe nemari yavo yavanenge 

vachengeta. 

 

Mushure mekuita zvidzidzo muzvikamu zvinoitwa mazuva mashanu, mapoka anogona 

kuzoshanyirwa mushure memasvondo maviri, pamwe, mushure memwedzi miviri 

nepanenge papera mwedzi mitatu, kuzoita zvidzidzo zvekuvayeuchidza zvavakadzidza 

pachitariswa zvinodiwa nemapoka. 

 

1. Nhungamidzo 

Pane zvikamu zviviri zvekuvamba nazvo zvinoti: 

 Kuridziro yemushandira pamwe munharaunda  (Chikamu chekutanga): Kuzivana 

nevanhu vane chekuita nenharaunda  

 Kuridziro yemushandira pamwe munharaunda  (Chikamu chepiri): Kuzivana 

nevagari vemunharaunda (varume nevanhukadzi) 

Musangano wekutanga ndewekusuma sangano rako nebasa ramunoita, pamwe 

nezvinangwa zvechirongwa chekuchengeta nekukweretesa mari muboka. (Apa panotaurwa 

nezvekuumbwa kwehomwe yemari). Mapoka pamwe neveruzhinji, vanofanira kunzwisisa 

chinangwa chechirongwa ichi pamwe nezvinodiwa. 

Mushure mechidzidzo chekupedzisira, vanhu vachasarudza vega kuti varikuda kupinda 

muchirongwa ichi here kana kuti havadi. Ipa vanhu mazuva matatu ekuti vaite sarudzo 

iyoyo. Paunozodzoka zvekare kunharaunda iyi, mapoka arikuda kupinda muchirongwa ichi, 

anofanira kunge atogadzirira kuchitanga kuita zvidzidzo. 

Ongororo pfupi yezvinodiwa inofanira kuratidza mushandi wechirongwa ichi, field officer, 

zvinodiwa nemapoka pamwe nezvaanotarisira kuzowana. 

2. Ruzivo rwekushandisa muhupenyu, kuumba boka pamwe nekuwanisa simba 

rekuita basa  

 

(a) Kusarudza nhengo dzeboka 

Apa panotariswa zvakadzama zvese zvine chekuita nekuti munhu anozviongorora sei kana 

achida kupinda muboka pamwe nekusarudzwa kwenhengo. 

Izvi ndizvo zvinoita kuti munhu azviongorore pamwe nekutora danho rekuti opinda here 

muboka kana kuti owumba boka uye achizoita izvozvo nani. Mushure me izvi, mapoka 

akakodzera anogona kuchiumbwa uye anozopinda musangano unotevera. 

(b) Mapoka nehutungamiri/Basa remakomiti 

Mapoka nehutungamiri: pamunozoita musangano wechipiri, mapoka anenge awumbwa uye 

anofanira kusarudzwa pachitevedzwa zvisungo zvinoratidza kuti ane zvinodiwa mukuumba 

boka. Panofanirwa kuitwa ongororo yakasimba yezvinodiwa nemapoka. Kubatana kweboka 

pamwe nehutungamiri hwakanaka, zvinodiwa mukubudirira kwechirongwa ichi, saka nyaya 

idzi dzinofanira kutariswa zvizere kumavambo chaiko. Izvi zvichabatsira kugadzirira 

zvidzidzo zvinotevera pamwe nesarudzo dzinogona kuzoitwa dzekutsvaga nhengo dzekomiti 

mumapoka. 

Basa remakomiti: Apa parikutariswa hunhu pamwe nebasa rinoitwa nasachigaro, munyori 

nemubati wehomwe wekomiti yeboka. Ava vane basa rakakosha mukubatana kweboka, 

kuumbwa zvakanaka kwehomwe pamwe nekushanda nenzira yakajeka. Panopiwa zvekare 

mashoko ari mayererano nekuti misangano yakakodzera muboka inofambiswa sei. 

Mapoka arikuda kupinda muchirongwa ichi, anobva atanga kuchengeta mari chiriporipotyo. 

Panotsanangurwa zvekare kushandiswa kwebhuku rerudzi rweCounter Bhuku kunyora 

mashoko arimayererano nekuchengeta mari. 

(c) Bumbiro remitemo  

Boka roga roga rinoda constitution yekubatsira kuti zvirongwa zvaro zvifambe zvakanaka, 

pamwe nekuti rigokwanisa kuvhura bhuku rekubhanga. Chidzidzo ichi ndiwo musimboti 

wekuunganidza mari muboka nekukweretesa: chinotsanangura mirayo yekuchengera mari, 

kukweretesa nekuumba homwe yeboka. Chidzidzo ichi chine basa rakawanda uye 

chinotoda zvikamu zviviri, sezvo boka richizoda kutora danho rakasimba. Chikamu ichi 

chinongobatsira zvishoma mukugadzira hurongwa, uye boka ndiro rinofanira kushanda 

nesimba mukugadzira constitution, ukuwo mushandi wechirongwa ichi, field officer, 

achapawo pfungwa dzake pakugadzirwa kwebumbiro remitemo iyi. 

(d) Kuumba homwe yemari pamwe nekuchengeta mari kubhanga 

Cikamu ichi chinowanisa mashoko anobatsira mukushanda kweboka, uye panotsanangurwa 

mutsauko wepundutso yemari inochengetwa kubhanga, ne inokwereteswa muboka. 

Panotsanangurwa zvekare hungwaru hwekushandisa mari inenge yakaunganidzwa neboka 

zvine pundutso pane kuisiya iri mubhanga. Mapoka anoda kuratidzwa miyenzaniso yekuti 

mari yavanenge vaunganidza ingawedzerwa sei. 

Boka rinofanira kuva nehurongwa pamwe nezvinangwa zvekushandisa homwe yemari 

pamwe nekuikweretesa kana mari yacho ichinge yaunganidzwa. Mushandi wechirongwa, 

field officer, anobva atanga kukurukura uhwandu hwemari yezvikwereti zvinogona kutorwa 

nenhengo dzeboka, pamwe ne uhwandu hwemari inofanira kuunganidzwa neboka kuti izvi 

zviitike. Izvi zvinobva zvaita kuti mari inobhadharwa nevanhu mukuumba homwe yeboka 

isandurwe. 

Mapoka akatarisana nezvakanakira pamwe nezvakaipira kushandisa zvirongwa zvemari 

zvemuboka pamwe nezvekunze kweboka. 

Mapoka anofanira kuchitanga izvozvi kuunganidza mari. 

(e) Zvikwereti pamwe nezvisungo zvekutora zvikwereti  

Ichi chikamu chinotsanangura zvirimayererano nezvikwereti, pundutso yacho pamwe 

nekubhadharwa kwazvo. Chinotarisa zvekare zvinhu zvinofanira kukosheswa neboka risati 

rapa chikwereti kune munhu. Panopiwa hurongwa hunoratidza nyaya iyi mubumbiro reboka, 

constitution. Chikamu ichi chinosimbisa vanhu kuti vatore zvikwereti uye chinopa hurongwa 

hwakanaka hwekuchengeta mashoko ari mayererano nezvikwereti. Kukweretesa mari 

muboka kunotanga kana homwe yeboka ichinge yave nemari, uye paine munhu arikuda 

mari. 

(f) Magwaro ekuchengeta mashoko – (Chikamu chekutanga)  

Chikamu ichi chinongotarisa kuchengeta mashoko arimayererano nekuunganidza mari 

muboka pamwe nekukweretesa. 

Mapoka parizvino agadzirira kuchitanga kuunganidza mari, kana kuti atove nayo uye arikuda 

kuziva kuti ochengeta sei mashoko ari mayererano nemari. Izvi zvakakosha zvikuru sezvo 

kubatana kweboka kuchikanganisika nyore kana pasina kujeka panyaya dzekushandiswa 

kwemari inenge yakaunganidzwa. Mapoka anofanira kugadzirira kudzidziswa zvirongwa 

zvekufambisa homwe yemari muboka.  

(g) Kuongorora 

Panguva ino, pane zvakawanda zvaitwa mukudzidzisa nezvebasa reboka, pamwe 

nekuunganidza mari. Zvakakosha kuti vanhu vaongororwe pamwe nekutungamirwa mune 

zvinotevera: 

Kubatana kweboka 

Kuunganidza mari pamwe nekukweretesa muboka 

Kuchengeta mashoko arimayererano nekushanda kweboka  

4. Kuridziro yemushandira pamwe munharaunda  (Chikamu chekutanga): Kuzivana 

nevanhu vanoshandira munharaunda 

 

Zvinangwa:  

*Kuziva vamwe vanoshandira munharaunda iyi 

*Kusuma chirongwa ichi kune vamwe vanoshandira munharaunda  

*Kutsanangura kuti chirongwa ichi ndechei 

*Kutsvaga rubatsiro rwevanoshandira munharaunda mukuunganidza pamwe nekutsvaga 

mapoka ekushanda nawo 

* Kuongorora zvinodiwa nevanhu pamwe nezvavanotarisira 

*Kupa vanhu nemapoka varikuda kupinda muchirongwa ichi mukana wekuzviongorora kuti 

vanokodzera here  

* Kutsanangura zvinodiwa mukupinda muchirongwa ichi  

Chikamu ichi chakananga kusuma chirongwa ichi kune vamwe vanoshandira munharaunda 

kuitira kuti: 

 Vabatsire kuti vanhu vagamuchire chirongwa ichi munharaunda mavo. 

 Vazive kuti murikushandira munharaunda iyi. 

 Vakwanise kukubatsira kushambadzira chirongwa chako munharaunda mese. 

 Vakwanise kukubatsira kutsvaga mapoka kana vanhu vane chido nechirongwa 

chako. 

 Vakwanise kuona zvimwe zvinogona kuunzwa nechirongwa chako munyaya 

dzebudiriro yenharaunda. 

 

Vamwe vanoshandira munharaunda nguva zhinji vanosanganisira: 

 

 Mapazi ehurumende: 

 Varimisi  

 Vanoona nenyaya dzenyika 

 Vehutano  

 Makanzuru: - maCouncillor 

 Makomiti ebudiriro yemisha ma Village Development Committee 

 Vedzidzo: Vakuru vezvikoro 

 Vadzidzisi 

 Vamwe vanoshanda nemasangano akazvimirira oga emaNGO 

 Vatungamiri venharaunda: Madzishe 

 Masadunhu 

 Masabhuku 

Ava havasivo vese vanoshanda munharaunda, nekuti panogona kunge paine vamwe 

varikushandira mune dzimwe nzvimbo zvekare. Zivisa mumiriri wesangano rimwe nerimwe 

mayererano nechikamu chekuzivana. Kurukura zuva rakakodzera pamwe nenguva 

yauchasangana navo vese. Mumusangano wako uyu, ita zvinotevera. 

1. Zvisume kune vanhu iwewe nesangano rako 

 Zvisume: Zita rako semushandi wenharaunda, field officer  

 Bvunza kuti vakambonzwa here nezvesangano rako 

- Vanhu ndivo vanofanira kuratidza chido chekubvunza nezvesangano rako 

- Pane zvinofanira kusara muvanhu kana tave kuenda. Izvi zvinoreva kuti vanhu 

vanofanira kusara vaine ruzivo rwekuenderera mberi vachishanda vari voga 

2. Tsanangura chinangwa chechirongwa ichi  

Kuchengetedza mari nekukweretesa – chirongwa ichi ndechekutsigira vemabhizimusi madiki 

kuti vaumbe mapoka, vagopiwa ruzivo, vagounganidza mari pamwe nekukweretesana 

muboka, uye vagodzidziswa kuti bhizimusi rinofambiswa sei. Batsira vaye vane tarisiro 

dzakasiyana. Semuyenzaniso, varikurima unogona kuvapa mazano. 

Tsanangurira vanhu kuti chirongwa ichi hachisi chekupa zvikwereti uye hapana midziyo 

yachinopa kumapoka. Zvikwereti zvinowanikwa kubva mumari inenge yaunganidzwa inove 

ndiyo zvekare inowanisa boka midziyo yavangada. 

Tsanangura zvirongwa zvinowaniswa nechirongwa ichi. 

3. Zvirongwa zviripo 

Kudzidzisa mayererano nezvinotevera: 

I. Kushandisa mari kubudikidza nekuunganidza, kukweretesana muboka nekuumba 

homwe yemari yeboka 

II. Kufambisa mabhizimusi neruzivo rwekushandisa muhupenyu 

III. Dzidziso yekushandisa mari :  

Ichi chidzidzo chirimayererano nekushandisa mari, kubudikidza nekuyiwunganidza 

nekukweretesa nhengo dzeboka. Chinangwa ndechekuunganidza mari yeboka yekubatsira 

nhengo dzeboka kuti dzivambe mabhizimusi. Kazhinji kacho vanhu vanounganidza mari 

nechinangwa chekuzovamba bhizimusi. Muyenzaniso ndewekuunganidza mari yekutenga 

muchina wekusona. Vanogona kudzidza zvakawanda nechirongwa chekutora chikwereti 

nenguva yakanaka.  

 Chirongwa kufusha mari /mukando, chine chinangwa chekuona mapoka achienderera 

mberi nekuunganidza mari pamwe nekukweretesana kunyangwe chirongwa ichi 

chisisipo.  

 Chirongwa ichi chinotevedzera imwe tsika yemuno yekare yekukandirana mari inonzi 

mukando. Apa boka raiwanzokandira munhu mumwechete mari, yaanoshandisa kutenga 

zvinhu zvemumba make asingazoibhadhare. Nguva inotevera paizokandirwa zve imwe 

nhengo kusvikira munhu wese apera. Pane mamwe mapoka anochengetedza mari 

kwenguva inodarika mwedzi kusvika pagore chaipo. Mapoka akadai, anogona 

kuchengeta mari yawo mubhanga nechinangwa chekuti ibereke. Zvino mutsauko uripo 

nechirongwa che kufusha mari/ mukando ndewekuti chirongwa ichi chinokurudzira 

vanhu kuti vave mabhanga pachezvavo, kubudikidza nekuzvichengetera pamwe 

nekuberekesa mari. Chinokurudzira mapoka kuti ape nhengo dzawo zvikwereti 

zvavanozobhadhara pakupera kwemwedzi kana imwe nguva inenge yatarwa, uye mari 

yacho inenge yabereka. Mukupera kwegore, mari iyi ichawanda kubudikidza nekubereka 

pamwe nekuunganidzwa kweimwe mari. Mari inowanda nekukurumidza kubudikidza 

nekukweretesana nekuzvichengetera, pane kuichengeta kubhanga. (Shandisa 

zvinyorwa zvinoratidza kukura kwehomwe yemari pamwe nekuwanda kwemari inenge 

ichichengetwa neboka) 

Chirongwa ichi chinorambidza vanhu kutora zvikwereti kumabhanga sezvo izvi 

zvichidhura uye zvinosiya vanhu vasisina mari kudarika zvavaive kare. (Shandisa 

zvinyorwa zvinoratidza kudhura kunoita kukwereta mari kumabhanga) 

 Homwe yemari yeboka inokura kubudikidza nekuunganidzwa kwemari pamwe 

nezvikwereti zvinopiwa vanhu zvinobereka, zvinove zvinoita kuti nekufamba kwenguva, 

vanhu vazowana zvikwereti zvepamusoro. Izvi zvinoreva kuti mabhizimusi eboka 

achabatsirikana zvikuru. 

 Sangano rako rinotsigira chirongwa ichi richibva nekunze, asi vanhu varimuboka ndivo 

varikubatsirikana zvikuru! Bvunza vamwe vanoshandira munharaunda iyi kuti vanofungei 

nezvechirongwa ichi, pamwe nezvavanofunga nezvesangano rako.  

4. Zvirongwa zviripo: 

Chirongwa chinowanisa zvinotevera: 

 Kuumba boka, makomiti, hutungamiri, bumbiro remitemo reconstitution, kushandisa 

bhanga, kuchengeta mashoko nekuongorora vanhu vanoda zvikwereti, pamwe 

nekutsvaga mamwe masangano kana zvirongwa zvinobatsira. 

 Kudzidzisa ruzivo rwekuita bhizimusi: Kuchengeta magwaro ane mashoko ekushanda 

kweboka, Kushambadzira, Kuongorora vanhu vanoda zvikwereti, Kuronga kushandisa 

mari kwebudgeting, pamwe nezvimwe.  Pane chidzidzo chinoitwa mayererano 

nekufambisa zvese izvi. 

5. Nguva yekuita chirongwa ichi pamwe nekureba kwacho  

Mapoka anodzidziswa kwemazuva mashanu akatevedzana muchikamu chimwechete 

pazuva. Bvunza kuti pane masangano anoshandira munharanda mavo anopa rubatsiro 

rwakafanana, kana kuti vakambopiwa here rumwe rubatsiro rwakafanana nguva yapfuura. 

Izvi zvinobatsira kuti uzive kuti hausi kudzokorora zvinhu zvavanoziva nekuti zvinenge 

zvisinganakidze. 

6. Kushanda nemamwe masangano/Kuwanisa simba 

Taura kuti sangano rako richawanisa mapoka zvekushandisa izvo zvichaita kuti 

ayenderere mberi nebasa kunyangwe sangano rako risisipo. 

 Sangano redu rinodavira musimba revanhu pachezvavo.  

Vashandi vechirongwa ichi, ma field officers, vanongotungamira chete chirongwa 

chinoitwa muboka! Tinopa dzidziso nemashoko ekuvamba chirongwa ichi, kuitira kutsigira 

simba revanhu ravagara vainaro! 

 Kunyangwe sangano redu riine basa rarichaita, pane zvinotarisirwa kwariri nevamwe 

vanoshandira munharaunda pamwe nemapoka, kuitira kuti chirongwa ichi chishande 

zvakasimba. 

Chirongwa ichi chinotarisira kuwana rutsigiro kubva kune vanoshandira 

munharaunda mune zvinotevera: 

 Rutsigiro nguva dzose 

 Kutsvaga nzvimbo dzinoda chirongwa ichi 

 Kukurudzira vagari vemunharaunda kupinda muchirongwa ichi  

 Kutsvaga pamwe nekuwanisa nzvimbo dzekuitira zvidzidzo 

 Kushanda nemamwe masangano kuitira kudzivirira kuzoita zvirongwa 

 zvakasiyana nguva imwechete. 

 Kuwana pfungwa dzevanhu nguva dzese. 

Chirongwa ichi chinotarisira zvinotevera kubva kuvagari vemunharaunda: 

 Kuuya nguva dzese kuzvidzidzo pamwe nekubatidza nguva dzese 

 Kutevedzera zvinotarisirwa  

 Kutaura mayererano nematambudziko nezvipingaidzo 

6. Zvinodiwa muchirongwa ichi  

Chirongwa ichi chinoshanda nevanhu vanotevera: 

 Kutevedzera zvinotarisirwa  

 Kutaura mayererano nematambudziko nezvipingaidzo 

 Vanhu vanoshaya avo vachine simba rekushanda. Tsanangura kuti chirongwa ichi 

chirikutoda kushanda nevanhu vanonzi varombo munharaunda iyi 

 Vanhu vanenge vari mumapoka ane nhengo shanu zvichienda mberi. 

 Vanhu varikuita kana kuti vanokwanisa kuita mabhizimusi ekutsvaga mari. Kana boka 

riine bhizimusi nechekare, hazvina kuipa, asi nhengo imwe neimwe inofanira kunge 

ichikwanisa kushanda pachezvayo. 

 Vanhu vazhinji vanenge vari kumaruwa. Pane vanhu vashoma vemumadhorobha 

nenzvimbo dziri padyo nemadhorobha vachatenderwa1. 

 Vanhu vanoenda kubasa zvikuru vanhukadzi vane vana asi vasina kuroorwa, vanogona 

kutenderwa kupinda muchirongwa ichi, kana mari yavanotambira iri shoma uye paine 

mukana wekuti bhizimusi iri richavawanisa mari yakawanda.  

 Mapoka anofanira kuwanda vanhukadzi. 

 Mapoka anofanira kunge ayine chido chekuunganidza nekuchengeta mari. 

 Nhengo dzinofanira kunge dzakazvipira kupinda zvidzidzo nguva dzose, munhu mumwe 

nemumwe. 

 Nhengo dzinofanira kunge dzakawana mvumo yekupinda chirongwa ichi kumhuri, kuitira 

kudzivirira matambudziko nekufamba kwenguva. 

7. Kupedzisa 

 Urikutengesa chirongwa chako kune vanhu vanoshandira munharaunda avo vanoziva 

zvinodiwa nevanhu vavanoshanda navo. Zviri kwavari kugashira kana kuramba 

kutambira chirongwa ichi. 

 Kana vachida kuti chirongwa ichi chiitwe munharaunda mavo, vane basa 

rekushambadzira chirongwa ichi muvanhu pamwe nekutsvaga vanhu vane chido 

chekupinda muchirongwa ichi. 

 Bvunza kuti pane vane mibvunzo here pamwe nekuti vanhu vanzwisisa chirongwa chi. 

 Pane vamwe here vane nzvimbo nemapoka avanoziva? 

 Bvumiranai nevamwe kuti basa rekutsvaga mapoka mucharifambisa sei. 

 Varipo here vamwe vane misangano yavari kuita neveruzhinji yaunogona kunopinda? 

Izvi zvinobatsira kuderedza nguva inotorwa nevanhu kuronga musangano wavo 

munharaunda. 

 Gadzirai hurongwa hwekushanda muma ward huchaita kuti vanhu vasafambe mitunhu 

yakareba kuenda kunzvimbo dzinoitirwa zvidzidzo. Iva nechokwadi chekuti une mapoka 

makuru ari padyo nepadyo kuitira kuderedza nguva yekufambira mapoka aya. 

 Vagari vese vemunharaunda vanosanganisira varume nevanhukadzi, vanokokwa 

kuchikamu chinotevera kunyangwe vasingazouye kuzvidzidzo. Izvi zvichabatsira 

kupedza zvimwe zvisinganzwisisike pamwe nekuita kuti vanhu vapiwe mvumo 

yekuzopinda musangano. 

 Tsvagai zuva richaitwa zve mumwe musangano wekuzivana neboka 

guru rekutanga. 

 Tenda vanhu nekuteerera kwavo. 

 

 

 

 

 

 

                                                      

1 Field officer anofanira kuva nemapoka asingadariki gumi kubva muzana emumadhorobha. 

5. Kokorodzo yemushandira pamwe munharaunda  (Chikamu chepiri):  Kuzivana 

nevagari vemunharaunda 

Zvinangwa:  

*Kusuma chirongwa ichi kune veruzhinji. 

*Kutsanangura kuti chirongwa ichi ndechei 

* Kuongorora zvido nezvinotarisirwa nevanhu vemunharaunda 

*Kupa vanhu nemapoka mukana wekuzviongorora kuti vakakodzera here kupinda 

muchirongwa ichi  

Kutsvaga rutsigiro rwevagari vemunharaunda avo vanenge vasiri muchirongwa ichi 

* Kutsanangura zvinodiwa muchirongwa ichi 

 

Chikamu ichi chichapindwa nevagari chero vapi zvavo vemunharaunda, varume 

nevanhukadzi. 

1. Zvisume iwewe nesangano rako. 

 Zvisume: Zita, nesangano rako -  

 Vanogona kunge vakambonzwa nezvesangano rako 

  Hakuna zvematongero enyika, uye hakuna zvekutora mhiko  

  Zvisungo zvekushanda nevanhu vanoshaya: 

- Kushandisa simba rine vanhu nechekare 

- Danho rekushanda rinofanira kubva kuvanhu (se zvirikuitika 

izvozvi) 

- Pane zvinofanira kusara muvanhu kana tave kuenda. Izvi 

zvinoreva kuti vanhu vanofanira kusara vaine ruzivo 

rwekuenderera mberi vachishanda vari voga 

2. Tsanangura zvinangwa zvechirongwa ichi 

Bvunza kuti vanhu vanozivei nezvechirongwa ichi. Simudza chinyorwa chine mureza we 

kufusha mari, wobvunza vanhu kuti varikuonei. Tsanangura kuti chirongwa ichi 

ndechekubatsira vanoita zvemabhizimusi kubudikidza nekuumba mapoka, kuwanisa vanhu 

ruzivo, kuunganidza mari nekukweretesana muboka, pamwe nekudzidzisa 

nezvekufambiswa kwemabhizimusi. Tsanangura kana paine tarisiro dzakasiyana. 

Somuyenzaniso unogona kupa mazano mayererano nezvekurima.  

Tsananguro yakadzama uchazoiita kumagumo, kusanganisira kuumbwa kwehomwe yemari, 

asi ita kuti boka rikuudze nezvematambudziko pamwe nezvavanoda munharaunda mavo.  

 

Chekushandisa 

mukudzidzisa: 

 Mufananidzo 

 Chinyorwa 

 Hurukuro mayererano 

nezvirikuonekwa 

nevanhu 

(Mushure mekuongorora zvavanoda, uchavadzosera kunyaya yekuumbwa kwehomwe ye 

kufusha mari, pamwe nezvinodiwa kuumba homwe iyi. Tarisa kumagumo kwechikamu ichi). 

3. Kuongorora zvinodiwa nevanhu  

Rembedza pamusoro chinyorwa chakanzi MUSHAVI TREE. Ita kuti vanhu 

vanyore zvavanoda pamwe nezvinodiwa nenharaunda yese pama khadhi 

awuchavapa. Vanhu vasingagone kunyora vanokwanisa kungotara 

mufananidzo, vobva vapa tsananguro. Verenga mhinduro, wokumbira 

vanhu kuti vaise makhadhi avo pamapazi emiti. Kana vanhu vachinge 

vanamira makhadhi avo pamuti, tsanangura kuti muti uyu unoratidza boka 

ravo. Muti uyu une midzi mikuru uye unogona kurarama chero munzvimbo 

dzisina mvura. Tsanangura kuti chirongwa ichi chichabatsira boka kuti 

rizadzikise zvido zvaro zvinoratidzwa nemichero iri mumuti. Sangano redu 

richadiridza midzi yemiti kubudzikidza nekuparura chirongwa che ISAL; 

asi muti uchamera midzi mihombe ichabatsira kuzadzikisa zvido zvavo, 

zvinoreva kuti uchabereka michero yawo. 

Chibvunza vanhu kuti vakambowana rubatsiro kune kune mamwe masangano, ma NGOs, 

mapazi ehurumende, nevamwe, pamwe nekuti varikushandisa zvirongwa neruzivo 

rwavakawana here. 

TARIRA: Mashoko aya achashandiswa kuumba hurongwa hwekudzidzisa vanhu. (Nyora 

zvinobuda muongororo yezvinodiwa nevanhu pamwe nedzidziso inodiwa neboka)  

4. Kuwanisa vanhu simba 

 Taura kuti zvido zvizhinji zviri pamuti, zvinoita sokunge zvine chekuita 

nekuwana mari (kunze kwemibvunzo iri mayererano 

nekushambadzira). Tsanangura kuti pane nzira mbiri dzekutarisa 

nyaya iyi; 

Rembedza chinyorwa chine ndiro isina chinhu, inomirira zvido 

zvevanhu zvisina kuzadzikiswa. Vhara mufananidzo wendiro 

yakazara. Bvunza vanhu kuti vanotarisira kuti sangano rako riitei – 

vamwe vachati vanotarisira kuti rizadzise ndiro. Unogona 

kuvashamisa zvakanaka nekuvaudza uchifara kuti “KWETE.” 

Iyezvino chivhura chimwe chikamu chechinyorwa chakavharwa, wotsanangura kuti kune 

imwe nzira inogona kushandiswa uye nzira iyi ndeyekuwanisa mapoka zvekushandisa, 

zvinove zvipunu. Izvi zvinoita kuti vakwanise kuzadzisa ndiro pachezvavo! Chipunu ichi 

vachasara nacho, kunyangwe sangano redu risisipo. 

 Shandisa zvekare muyenzaniso wemuti. Sangano redu rinogona kudiridza, asi muti 

uchakura woga wova nemidzi yakaita semuti weMushavi, izvo zvichaita kuti usazode 

kudiridzwa. Boka richawana michero (zvido zvakanyorwa pamakhadhi), uye boka 

richashanda rakasununguka, kubudikidza nekuumba homwe yemari pamwe 

nekuishandisa zvizere kuitira kuti igowanda. 

 Kohomedza kuti tinotenda kuti vane simba ravo pachezvavo, uye pane mapoka 

akawanda muAfrica nemuno akaratidza kuti anogona kushanda oga. (Ipa muyenzaniso 

Chekushandisa 

mukudzidzisa:  

 Chinyorwa 

cheMushavi Tree 

 Govera makhadhi 

ekuti vanyore zvido 

zvavo.           

 Namira makhadhi 

aya pamuti. 

Chekushandisa 

mukudzidzisa:  

 Poster  

  Ndiro mbiri ine 

chinhu neisina 

chinhu  

 Chipunu 

wechirongwa chakafanana nechakaitwa kuNiger chaive nevanhukadzi zviuru makumi 

maviri. 

 

 

 

 

 

 

 

 

 

 

 Chirongwa chekufusha mari/ mukando  ndechekusimbisa nekusimudzira simba neruzivo 

rwevanhu. 

Ma field officers anongotungamira kuparurwa kwechirongwa chinoitwa neboka! Tinopa 

dzidziso yekuvamba chirongwa ichi pamwe nekutsigira simba ragara riripo muvanhu! 

Kurukura navo kuti izvi zviri nani pane kungozadzikisa ndiro nekuti pakupera kwezuva 

vanenge vasisade rubatsiro rwevamwe vanhu vekunze. Hapana chimwe chirongwa 

chinogona kukoshesa kuti vagone kuzvishandira. 

 Sangano redu pamwe neboka, zvine basa razvinoita rekuti chirongwa ichi chifambe. 

Pane mitemo iripo zvekare yekutevedzera. (tarisa chikamu che chitanhatu) 

Rubatsiro ruchazopera kana mapoka ave kukwanisa kuzvishandira oga, pasi pehutungamiri 

hunenge hwaumbwa hwemunharaunda. 

5. Zvirongwa zvinowaniswa 

Tsanangura kuti chirongwa chekuunganidza nekukweretesa mari chinotarisa zvikamu 

zvinotevera: 

III. Kuumbwa kwemapoka nekuwanisa vanhu ruzivo 

IV. Kudzidzisa kushandisa mari kubudikidza nekuunganidza mari, kukweretesa 

nekuumba homwe yemari yeboka  

V. Kufambisa mabhizimusi neruzivo rwekushandisa muhupenyu 

I. Dzidziso yekuchengeta nekushandisa mari:  

Ichi chidzidzo chirimayererano nekushandisa mari, kubudikidza nekuyiwunganidza 

nekukweretesa nhengo dzeboka. Chinangwa ndechekuunganidza mari yeboka yekubatsira 

nhengo dzeboka kuti dzivambe mabhizimusi. Kazhinji kacho vanhu vanounganidza mari 

nechinangwa chekuzovamba bhizimusi. Muyenzaniso ndewekuunganidza mari yekutenga 

muchina wekusona. Vanogona kudzidza zvakawanda nechirongwa chekutora chikwereti 

munguva yakanaka.  

Bvunza vanhu kuti varikumbochengeta here mari nedzimwe nzira. Chitsanangura kuti sei 

chirongwa che kufusha mari/mukandochiine mutsauko: 

 Vakurudzire kuti vanogonawo kuzviita, uye vanhukadzi vakasimba! 

Havafanire kufunga kuti vave varombo zvekuti havagone kuunganidza mari. 

Chero shoma shoma yavainayo ichavasvitsa kwavarikuenda zvishoma 

nezvishoma. Hazvinyadzise kuva murombo! Vanhu vazhinji vane 

mabhizimusi makuru, vakatanga vari pasi. Chinongodiwa chete ndechekuti 

vanhu vasaramwe. 

Shandisa bepa guru rinonzi chati kutsanangura kuti chinoshanda sei – shandisa mazita 

enhengo dzeboka semiyenzaniso. Ita izvi zvinyoronyoro sezvo zvakaoma, asi ndizvo 

zvinoshandiswa kuvamba chirongwa ichi: 

A. Tara denderedzwa renhengo dzeboka (unogona kutara zviso zvidiki, 

uchizvipa mazita enhengo dzeboka kuitira kuti vanhu 

vagosununguka).  

B. Mari inotanga kuunzwa nenhengo dzese dzeboka ichaumba homwe 

yeboka, uye homwe iyi unoitara pakati pedenderedzwa seka do.  

Tsanangura kuti basa riripo nderekuzadzisa denderedzwa, rinove 

rakamirira kukura kwehomwe inodiwa.  

C. Tsanangura kuti svondo roga roga kana mwedzi woga woga, rimwe denderedzwa 

rinoumbwa nemari dzinenge dzichiunganidzwa nevanhu, kusvikira pave nehomwe ine 

mazana maviri emadhora. 

D.   Kana pachinge pave nemari shoma inenge yaunganidzwa, boka rinogona kuchitanga 

kupa zvikwereti kunhengo dzaro shoma kwete dzose. Shandisa miseve kutsanangura 

kupiwa kwezvikwereti (museve unoenda kune nhengo) pamwe nekubhadharwa kwazvo 

zvabereka (museve unodzokera kune rimwe denderedzwa). 

Miseve inobva kune rimwe denderedzwa ichienda kune rimwe denderedzwa hombe, iro 

rinomirira chikamu chinotevera chekusimudzira homwe yemari. Apa panenge paine mari 

irikuunganidzwa pamwe nemari inenge yaberekwa nechikwereti, kuitira kuti homwe 

(denderedzwa) ikure. 

Iva nechokwadi chekuti vanhu vanonzwisisa kuti mari inobereka sei. Kana vasinganzwisise, 

tsanangura zvishoma kuti iyi imari inobhadharwa pamusoro pechikwereti, senzira 

yekutenda. Kune boka izvi zvinoreva kuti mari yehomwe irikuramba ichiwanda. Imwe 

nhengo yakambotsanangura kuti “mari inogona kuva nevana.” 

E.     Parutivi unogona kunyora mari irikupinda mwedzi woga woga, kusanganisira mari 

irikuunganidzwa neboka pamwe nemari inenge yaberekwa kana kukweretesana kuchinge 

kwatanga (izvi zvinowanzoitika pakati pemavhiki masere ne gumi. 

 

 

 

 

 

 Chekushandisa 

mukudzidzisa: 

 Mitaro ye ma 

denderedzwa anonzi 

Madenderedzwa 

ekukura kwemari   

                       Savings    10% Interest      Fund 

Mwedzi  wekutanga     100   0  100                               

Mwedzi wechipiri     100  10   210 

Mwedzi wechitatu     100  21                   331 

Mwedzi china      100  33  464 

Mwedzi wechishanu     100  43  607 

Mwedzi wechitanhatu     100  54  761 

 

Zvichienda zvakadaro….. 

Ratidza kuti homwe inokura nekukasika kana chirongwa chekukweretesana chichinge 

chatanga muboka. Inokura zvakanyanya kana ichiberekawo mari yakawanda. 

Kurudzira tsika yekuunganidza mari – dzokera zvekare kunyaya yekuti chirongwa ichi 

chekuchengeta nekukweretesa mari chakasiyana sei nemimwe mikando yese: 

Tsanangura kuti muchirongwa ichi chinangwa ndechekuenderera mberi nekuunganidza mari 

kwete kuzogoverana mari pakupera kwegore, kana kupera kwemwedzi kana paKisimusi. 

Kugoverana kwakangofanana nekukwira manera, wodzokera zve kunotanga pasi, mushure 

mekumboshanda nesimba pakati pegore.  

Mumikando mizhinji, mari inozodyiwa. Chirongwa ichi chinokoshesa kushandisa mari 

kusimudzira bhizimusi kwete kumhanyira kuidya. Hazvikurudzirwe kumhanyira kudya mari 

kana ichinge yaunganidzwa.  

Izvi zvinenge zvakangofanana nekudya huku yese. Zvinogona kuitwa ndezvizvi: 

Kuchengeta huku iri mhenyu, otengesa kana kudya mazai.  

Izvi zvinoita kuti bhizimusi ribudirire uye rirambe richishanda zvachose! 

Nhengo dzeboka dzinogona kuwana mari kubudikidza nezvikwereti, asi inozoripwa 

yabereka. Izvi zvinoita kuti mari irambe iripo. Homwe yeboka inokura kubudikidza nemari 

inenge yaberekwa, zvinove zvinozopa vanhu mukana wekuwana zvikwereti zvihombe nguva 

inotevera. Mabhizimusi enhengo dzeboka achabatsirikana nguva dzose. 

Unogona kutsanangura kuti mutsauko pakati pechirongwa ichi nechimbadzo ndewekuti 

muchirongwa ichi homwe yeboka inongoshandiswa kukweretesa nhengo dzeboka chete. 

Mari inenge yaberekwa ndeye vanhu vemuboka chete. Ndivo chete vanobatsirikana kwete 

vanhu vekunze kweboka. 

Chekushandisa mukudzidzisa: 

 Tara mufananidzo wemanera 
ane mapazi gumi nemaviri 
(12) anomirira mwedzi yegore; 
kuratidzira kushanda 
kwemabasa ekuunganidza 
mari nekutendererera 
kwainota kubva pakutanga 
kusvika kupera kwegore 
 

 Ipa mufananidzo we huku ne 
zai –kuratidza budiriro inouya 
kubudikidza nekuchengetedza 
mari  

Tsanangura zvishoma kuti dzimwe nguva, zvinogona kubatsira kushandisa mari inenge 

yaunganidzwa nevanhu kutenga mudziyo weboka. Mari inoshandiswa kutenga mudziyo uyu 

inenge iri yechikwereti uye mari iyi inofanira kubhadharwa yabereka. Mudziyo wacho 

unofanira kushandiswa kuwedzera mari yeboka kubudikidza nekuita basa. Pundutso inenge 

yawanikwa ipapo inofanira kuenda muhomwe yeboka, kuitira kusimudzira homwe yeboka. 

Homwe haifanire kukanganisika asi kuti inofanira kubatsirwa nedanho iri. 

Bvunza vanhu kuti sangano rako vanoriona sei: Tara denderedzwa rinotenderedza 

denderedzwa reboka, wobva wazviisa mukati iwewe nevaunoshanda navo. Sangano redu 

ririkutsigira richibva nechekunze, asi zvinhu zvirikuitika mukati meboka! 

Kohomedza kuti matanho mazhinji mayererano nechirongwa ichi achaitwa nemapoka 

pachezvawo, uye achachengetedzwa nebumbiro remitemo, constitution.  

II.  Dzidziso yekufambisa mabhizimusi neruzivo rwekushandisa muhupenyu 

Apo homwe inenge ichikura, tichawanisa zvinotevera: 

Dzidziso yekufambisa bhizimusi: Kuchengeta mashoko, Kushambadzira, Kuongorora kuti 

vanhu vakakodzera kuwana zvikwereti, Kugadzira hurongwa hwekushandisa mari, 

nezvimwe. 

Ruzivo rwekushandisa muhupenyu: Kuumba mapoka, maKomiti, Hutungamiri, bumbiro 

remitemo, Kushandisa mabhanga, Kudyidzana nemamwe masangano, nezvimwe. 

Mushandi achadzidzisa mapoka kwemazuva mashanu pavhiki, pachikamu chimwechete 

chepazuva. 

Kohomedza kuti zvakakosha kuti mapoka ese awuye, kunze kwekunge paine zvimwe 

zvikonzero zvinovatadzisa kuuya. 

Nekufamba kwenguva, kushanya kuchaderedzwa, uye boka richapiwa basa rakawanda 

rekuzvishandira roga, pasina hutungamiri hwa field officer. 

6. Zvinodiwa muchirongwa ichi 

 Mapoka  

 Tsanangura kuti panofanira kuumbwa mapoka ane nhengo shanu zvichienda mberi. 

 Vanoita mabhizimusi 

Vanhu varikuita kana kuti vanokwanisa kuita mabhizimusi ekutsvaga mari. Kana boka 

riine bhizimusi nechekare, hazvina kuipa, asi nhengo imwe neimwe inofanira kunge 

ichikwanisa kushanda pachezvayo. 

 Maruwa/Madhorobha 

Ichi chirongwa ndechemabhizimusi ekumaruwa, naizvozvo nhengo zhinji dzirikumaruwa. 

Pane vanhu vashoma vekumadhorobha kana nzvimbo dziri padyo nemadhorobha 

vachatenderwa kupinda muchirongwa ichi2. 

 Nhengo dzeboka dzinoshanda  

Vanhu vanoshanda zvikuru vanhukadzi vane vana asi vasina kuroorwa, vanogona 

kutenderwa kupinda muchirongwa ichi, kana mari yavanotambira iri shoma uye paine 

mukana wekuti bhizimusi iri richavawanisa mari yakawanda. (Asi izvi zvinoitwa chete 

kubudikidza nekutendera kwa field officer, uyo anofanira kutarisa nyaya dzakawanda – 

tarisa chidzidzo chepiri: Zvinodiwa mumapoka) 

 Vanhukadzi vazhinji 

Mapoka anofanira kuva nevanhukadzi vakawanda, uye komiti inotungamira boka inofanira 

kuva nevanhukadzi chete. Izvi zvirikuitirwa zvikonzero zvinotevera: 

- Vanhukadzi ndivo vakanyanyozvipira mune zvemabhizimusi madiki aya 

- Vanhukadzi vanogara vachisiiwa nguva zhinji 

- Vanhukadzi vanoshanda nesimba uye nguva zhinji vakavimbika 

- Vanhukadzi vakazvipira kutanga vari pasi vachizosimukira 

- Vanhukadzi vachaita kuti mhuri dzavo dzibatsirwe nekukura kwebhizimusi iri 

Varume vanotenderwa kupinda muchirongwa ichi kana vasingapokane nezvisungo zviri 

pamusoro 

 Mari dzinofanira kuunganidzwa 

Udza mapoka kuti vese varikuda kupinda chirongwa ichi vanofanira kutotanga 

kuunganidza mari chiripori potyo. Pane tarisiro yekuti boka roga roga richange 

raunganidza mari yaro panozosvika musangano unotevera. Mapoka asina kuunganidza 

mari haagoni kupinda muchirongwa ichi.  

Vanofanira kutenga counter-book, uye unofanira kuvaratidza kuti vanochengeta sei 

mashoko emari yavanounganidza. Kubvira ipapo bhuku iri rinofanira kuunzwa 

kumisangano yese yekuita zvidzidzo. Kana ma counter-book achinetsa kuwana 

munharaunda iyi, unogona kuzvipira kuvatengera asi vanofanira kuzokudzosera mari 

yako.  

 Kuuya kunoitwa kwevanhu kuzvidzidzo 

Kohomedza kukosha kwekuti nhengo imwe neimwe iwuye kumisangano nguva dzose. 

Hazvigoni kutumira vamiriri. Zvinokurudzirwa kuti boka rinyore muconstitution kuti nhengo 

imwe neimwe inongobvumirwa kurovha kaviri chete. Tsanangura kuti boka rinofanira kuva 

                                                      

2 Field officer wega wega haafanire kuva nemapoka emumadhorobha anodarika gumi kubva 
muzana (10%). 

nechokwadi chekuti nhengo dzaro dzinoziva zviri muzvidzidzo. Zvikasadaro, zvinogona 

kukanganisa kukura kwehomwe yeboka.  

Mapoka anofanira kusangana oga nguva nenguva. 

 Mvumo yemhuri 

Zvinokurudzirwa kuwana mvumo mumhuri yekuenda kumisangano kubvira pekutanga 

chaipo, kuitira kuti pasazove nematambudziko kumberi. 

 Kushandiswa kwemabhanga: 

- Nguva zhinji pachabvunzwa mibvunzo mayererano nekuti mari inochengetwa sei 

uye mabhanga anoshandiswa sei. Tsanangura kuti nyaya yekushandisa mabhanga 

ichatsanangurwa pane chimwe chidzidzo chakazvimirira choga. Asi 

chingotsanangura zvinotevera: 

- Kune vaye vasina bhuku rekubhanga: Kana boka risati raumbwa, mari 

inongochengetwa zvakanaka kumba 

- Vanogona kumbofanoshandisa rimwe bhuku remumwe munhu akavimbika, pachiri 

kumbotsvagwa nhengo dzeboka, mari yochizoendeswa hayo kubhanga. (Izvi 

zvakanakira kuti mari painozoendeswa kubhanga, inogona kunge yawanda) 

- Kune vaye vane bhuku rekubhanga: endererai mberi muchishandisa bhuku iroro 

kusvikira pazowanikwa vamwe vanhu vatsva vanogona kunotora kana kuisa mari 

mubhanga (vanosaina) 

- Kana vachida kuramba vachishandisa bhuku iroro, kana kuti vachida kuvhura 

rimwe ku Post Office, zvakanaka, vanogona kungosandura mumasvondo maviri 

ekutanga kuitira kuti mari yavo igozobereka imwe yakawanda mubhuku itsva. 

- Parizvino bhanga rinobhadhara mari yakanaka ye interest ndere Barclays Bank, asi 

izvi zvinogara zvichingosanduka. Mabhanga emaBuilding Societies (zvikuru CABS) 

anoda mari shoma yekuvhura bhuku pamwe neyekubata bhuku, zvinove 

zvakanakira chirongwa chekukweretesana. (Pane mari yakawanda inogona 

kutorwa mubhuku yekunokweretesana). 

- Tarisa chikamu chekushandisa mabhanga nekuumba homwe yemari kuti uwane 

mashoko akawanda. 

7. Kuchipedzisa/Kusimbisa vanhu nekuvapa chivimbo 

 Bvunza kuti pachine mimwe mibvunzo pamwe nekuti varipo here varikuda kupinda 

muchirongwa ichi. 

 Kana varipo varikuda kupinda muchirongwa, tsanangura zvinodiwa kuti vaumbe boka. 

Shandisa zvirimuchidzidzo chekusarudza nhengo dzeboka. 

 

 Vakurudzire kubudikidza nekukohomedza zvinovabatsira muchirongwa ichi  

 Chinoshanda kunyangwe vakatanga vari vashoma.  

 Kushingirira ndiko kunounza budiriro, hapana chimwe.  

 Hapana munhu anofanira kufunga kuti murombo zvekuti anotadza kupinda muchirongwa 

ichi, anongoda kutsvaga nhengo dzakakodzera dzeboka rake.  

 Pane vanhukadzi vakawanda vakatobudirira mushure mekutanga vari vashoma.  

 Hapana chinonyadzisa pakuve varombo  

 Budirio haisi kure sezvavanofunga! 

 

 Boka roga roga rinofanira kuuya ne counter book kunyorera mashoko ekuchengeta mari.  

 Tsanangura hurongwa hwekushanya kwauchaita zvekare, hunove hwekusarudza 

nhengo dzeboka. Izvi ndizvo zvinoumba hwaro hwezvese zvichatevera uye boka ndiro 

rinounza budiriro. Ronga nguva yezokuita musangano pamwe nenzvimbo yekuwuitira. 

 Vayeuchidze kuti vagofunga rwiyo rweboka rwavachazoimba nguva inotevera. 

 Tenda vanhu nekuteerera kwavaita. 

Mibvunzo yemudzidzisi: 

1. Ndeupi mutsauko uripo pakati pechirongwa chekufusha mari nemamwe mapoka 

emikando? 

2. Vanhu vanogona kutumira vamiriri vavo here? Kana zvanzi hongu, sei zvakadaro ? Kana 

zvanzi kwete, sei zvakadaro? 

3. Ndezvipi zvikamu zvitatu zvakakosha zvechirongwa chekufusha? 

4. Muti weMushavi unomirirei? 

Mhinduro dziri mu kwekupedzisira kwegwaro rino (Annex X) 

6. Chidzidzo chekutanga (module 1): Kuumba boka nekusarudza nhengo dzeboka 

 

Zvinangwa: 

 kubatsira vanhu kuti vazviongorore pachezvavo kuti vanokodzera here kupinda 

muboka. 

 kudzidzisa vanhu nezvinotariswa kana pachisarudzwa nhengo dzekuumba boka. 

 kuita kuti vanhu vaumbe mapoka akabatana. 

 kubatsira vanhu kuti vaumbe mapoka asingazove nematambudziko akawanda kumberi. 

 kuumba mapoka anozadzisa zvinotarisirwa muchirongwa ichi. 

 

 

1. Nhungamidzo 

Mushure mekuita chikamu chekuzivana nevanhu pamwe nemukuru webasa, mushandi 

wechirongwa ichi, field officer, anotarisirwa kuzotsvaga mapoka ekuzodzidzisa paanodzoka 

nguva inotevera. Zvakakosha kuti chirongwa ichi chive nehurongwa hwekusarudza vanhu 

vanozodzidziswa kubvira pekutanga kusvika pamapoka. Izvi zvinotarisirwa kubatsira 

kuderedza uhwandu hwevanhu vanogona kuzosiya chirongwa ichi. Zvakatoonekwa kuti 

vanhu vanobuda muchirongwa, vanoita izvi nezvikonzero zvinosanganisira kushaya mari 

inodiwa muboka, kusavimba dzimwe nhengo dzeboka, pamwe nekutadza kuzadzisa 

zvinodiwa nechirongwa ichi. Mamwe mapoka akatoburitswa muchirongwa ichi nemhaka 

yekusauya kwevanhu vakawanda nguva dzezvidzidzo, kutadza kuunganidza mari inodiwa 

pamwe nekusabatana. 

Vanhu vanofanira kutanga nekuongorora hunhu hwemunhu. Izvi zvichabatsira kuburitsa 

nhengo dzisina kukodzera panoumbwa boka. Izvi zvinogona kuitwa pachitevedzwa izvi: 

2. Pamunhu  

Kuti boka rishande zvakasimba, panofanira kuva nezvinotevera: 

 Nhengo dzakavimbika: Munhu wese anofanira kuvimbika, sezvo paine mabasa 
anogona kupiwa munhu kuti ayite muboka, naizvozvo kuvimbika kunodiwa.  

 Kutendeka: Munhu wese anofanira kuva akatendeka kwaari nekune vamwe. Kana 
pane zvinokanganisa kupinda kwemunhu muchirongwa ichi, zvinofanira kutaurwa 
pachena. 

 Kufarira basa, kukura nekuvimbika: Pane kuvimbika kukuru kunokurudzirwa sezvo 
chirongwa ichi chichida vanhu vakura mupfungwa uye vanofarira basa. Donzvo guru 
rechirongwa ichi nderekusimudzira hupenyu hwemhuri dzevanhu vanoshandira 
mhuri dzavo. Panofanira kusarudzwa nhengo dzinozivikanwa kuti dzinokoshesa 
chirongwa ichi mukugadzirisa remangwana remhuri. 

 Kushandika zvirinyore: Vanhu vanofanira kuva nemaonero akasununguka 
mukushanda nevamwe kuitira kuti vanhu vagokwanisa kutaura nyaya dzavo 
zvakanaka panenge pachiitwa hurukuro. Iva nenhengo dzaunokwanisa kutaura 
nadzo zvirinyore kana pakaitika matambudziko kana kusanzwisisana. Unofanira 
kutarisa nhoroondo yemunhu uyu kana yevagari vemunharaunda. 

 Kutambira pfungwa dzevamwe: Unofanira kutsvaga nhengo dzinogona kutambira 
pfungwa dzevamwe vanhu. Kupinda muboka rine vanhu vasingatambire pfungwa 
dzevamwe kunokonzera matambudziko, uye hakufanire kuitwa. 

 Hunhu hwemunhu kune vamwe nekune basa reboka: Kushanda kweboka kunofanira 
kukosheswa kubvira pazvidzidzo, kupiwa kwezvikwereti nekubuda muchirongwa ichi. 
Zvakakosha kuti nhengo dzisarudzane dzichishandisa kuzivana mune zvakanaka. 
Munhu anofanira kugona kushanda nevamwe, uye haafanire kudzosera shure 
budiriro yezvinangwa zveboka.  

 Kuzvivimba nekuzvibata: Munhu wese muboka anofanira kuzvivimba mukuita basa 
reboka iri. Nhengo dzese dzinofanira kukurukura pachezvadzo chinangwa 
chechirongwa chino uye vobvumirana kuti varikupinda here kana kuti havasi kupinda 
muchirongwa ichi. Kana vabvuma kupinda, nhengo dzese dzinofanira kunge 
dzichigashira danho iri, uye dzinofanira kushanda nekuzvibata kukuru. Nhengo 
dzese dzinofanira kuzvibata nenzira inoita kuti zita reboka iri pamwe nechirongwa 
ichi zvisasvibiswe. 

 Nhoorondo yemhuri inobva munhu: Munhu anobva kumhuri ine mukurumbira 
wekuba kana kuroya here? Vamwe vanhu vese muboka vanozvigashira here izvi? 
Vanhu vese varimuboka vanofanira kuziva nhoroondo yemumwe nemumwe, 
kwavanogara, mhuri dzavo pamwe nekuti vanogara sei nemhuri dzavo. 

 Chido chekugoverana mashoko kana midziyo nevamwe: humbimbindoga 
hwemumwe munhu hunogona kukanganisa budiriro. Nhengo dzese dzinofanira 
kukura pamwechete pamwe nekuwana pundutso imwechete. 

 Kukwanisa kuwanisa mari yehomwe yeboka: Zvakakosha kuti mapoka asarudze 
nhengo dzakazvipira mumabhizimusi avo sezvo ariwo anowanisa mari 
inowunganidzwa neboka. Munhu anosiya bhizimusi rake richidonha, anodzosera 
shure kushanda kweboka rese. 

 Mwoyo murefu: Vanhu vanofanira kuitirana mwoyo murefu. Kana pasvika chikamu 
chekukweretesana mari, nhengo dzese hadzigoni kuwana mari nguva imwechete, 
saka vanhu vanofanira kuita mwoyo murefu kusvikira munhu wese awana mari. 
Kuziva hunhu hwemunhu wega wega muboka kunobatsira zvikuru panyaya iyi. 

 Kuenzana: Nhengo dzese dzeboka dzinofanira kugashira, kutenda nekurumbidza 
budiriro inenge yaitwa nevamwe. 

 Zvinokurudzirwa kuti munhu asati ava nhengo yeboka, anofanira kuzvinzvera 
nekuzviongorora zvakasimba kuti akakodzera here kupinda muboka iri. Munhu 
anofanira kupinda muchirongwa ichi kwete nechikonzero chekuti muvakidzani wake 
apindawo, asi kuti anenge chiona kukosha kwacho muhupenyu hwake nehwemhuri 
yake. Kuzvipira kwemunhu wega wega ndiko kunounza kubatana nebudiriro muboka. 

 Munhu anenge achipinda muchirongwa anofanira kuudza murume kana mudzimai 
wake kana hama yepadyo, kuitira kudzivirira matambudziko anogona kuzoitika 

mumhuri nemumagariro evanhu. Chakanaka ndechekuti munhu atange awonana 
nemurume kana mukadzi wake kana hama yake asati apinda muchirongwa ichi. 

3. Muboka 

Chirongwa ichi chinoshanda nemapoka aripo nechekare pamwe nemamwe matsva. 

Chirongwa ichi chinoshandisa mukana unowaniswa nemapoka agara aripo nechekare, uye 

haana chinangwa chekuwaparadza. Mapoka aripo anofanira kutsvaga zvinangwa zvawo 

zvekare mukuona kuti zvingashandiswa sei muchirongwa che kufusha mari. Zvirinyore 

kushanda nemapoka arpio nechekare pane kuumba mamwe matsva, asi munhu anofanira 

kutanga anzwisisa nhoroondo yemapoka aya asati atanga kushanda nawo. Hazvinakidze 

mamwe mapoka kudzokera munyaya dzaakamboita uye dzaanonzwisisa. Hezvinoi zvimwe 

zvakakosha zvinogona kutariswa mukutsvaga mapoka emuchirongwa ichi. 

 

(a) Mapoka aripo nechekare  

Bumbiro riripo, constitution: 

 Rakagadzirwa riinhi? Bumbiro rakagadzirwa makore gumi adarika rinofanira 

kumboongororwa. 

 Ndiyani akabatsira mukugadzirwa kwaro? Izvi zvichabatsira kuziva kuti mapoka aya 

akadzidziswa kana kuti haana. 

 Boka iri rinoona sokunge bumbiro iri richine simba uye richirikushanda here? Mapoka 

aya anogona here kukuratidza kuti bumbiro iri rakapedzisira kushandiswa rinhi 

pamwe nekubatsira kwarakaita. Vanomborishandisa kakawanda sei? Riwongorore 

ugobvunza mibvunzo mayererano nezvinangwa zvikuru pamwe nezvimwe 

zvakafanana nekuitwa kwemisangano, kubatsira muboka nekuripiswa kwevanenge 

vakanganisa. Zvese izvi zvirikuitwa here? 

 Kumbira kuona bumbiro racho ugotarisa kuti rinofambirana here nechirongwa ichi 

uye ugopa mazano pakakodzera. 

Hutungamiri – mabasa evanhu nezvavanotarisirwa kuita 

Tsvaga kuti hutungamiri huripo hwakamira sei, pamwe nekuti hwakagadzirwa sei, asi 

usahuparadze. Ngwarira hutungamiri hune njodzi, uye ugotaura nezvawo paunenge uchiita 

zvidzidzo. Hutungamiri hunovimba nemidziyo yemumwe hunokonzera matambudziko 

ekushandiswa kwesimba remunhu nehupfumi, uye haushandi nekufamba kwenguva. Edza 

zvikuru kuti usaparadze hutungamiri huripo asi tsvaga nzira dzekuita kuti hutungamiri uhwu 

husasimbire pamunhu mumwechete, zvikuru paunenge uchiita zvidzidzo zviri mayererano 

nehutungamiri. 

Mapoka ane hutungamiri uye anonzwisisa kushanda kwehutungamiri, anobatsira kuti 

usapedze nguva zhinji uchidzidzisa nezvehutungamiri. Unokwanisa kungobatsira kusimbisa 

zviri muchidzidzo ichi, kwete kuzvipedza zvose. 

Kupinda kweboka muzvirongwa zvekuunganidza mari nekukweretesana. 

Rakatanga rinhi uye rakapedzisira kuita izvi rinhi? 

Chinangwa chekuita zvirongwa zvekuunganidza nekukweretesana mari pamwe nepasvikwa 

neboka.  

Izvi zvichabatsira kuziva kuti boka rine ruzivo rwakawanda sei mayererano nekuunganidza 

mari uye rinokwanisa here kuunganidza mari sezvinotarisirwa muchirongwa ichi. Chirongwa 

ichi chichashandisa ruzivo urwu kubatsira mamwe mapoka. 

Zvirongwa zvirikuitwa neboka ragara riripo 

Chirongwa ichi chakatanga rinhi? 

Chirongwa chacho chichiri kuitwa here uye kangani? 

Nde api matambudziko akatarisana nechirongwa ichi kusvikira iyezvino? 

Ndezvipi zvakamboitika kare vanhu pavaishanda vose? 

Tsvaga kuti nhengo idzi dzakazvipira zvakadii muchirongwa chavo pamwe nematambudziko 

avakasangana nawo, uye ita kuti chirongwa ichi chibatsire kupedza matambudziko 

avakasangana nawo. 

Kubatana weboka  

Bvunza vanhu mibvunzo inoratidza kuti vanozivana zvakadii pamwe nerutsigiro 

rwavakambopanana kare kuitira kuti uwone kana boka iri rakabatana. Tsvaga zvekare kuti 

chii chinobatanidza vanhu. Somuyenzaniso, vane mutupo mumwechete here kana kuti 

vanopinda chechi imwechete? Boka rinoumbwa uripo rine mukana mukuru wekuzoparara 

nekufamba kwenguva. 

Makakava akaitika kare, nekugadziriswa kwawo 

Tsvaga kuti makakava akaitika pakati pevanhu ayive emhando ipi pamwe nekuti ndevanani 

vaive mumakakava iwayo. Vanhu vakakavadzana vachirimo here muboka iri? Izvi 

zvichakubatsira mukudzidzisa kwako, sezvo uchazokwanisa kutarisa makakava iwayo 

nenzira yakavandika. 

Matambudziko aripo iye zvino muboka pamwe nenzira dzekurwisa makakava 

Aripo here matambudziko akatarisana neboka arikuda kugadziriswa zvidzidzo zvisati 

zvatanga? Izvi zvakakosha kuti uzvizive kuitira kuti panguva yaunenge uchiita zvidzidzo, 

vanhu vese vanenge vachipinda mazviri zvizere, uye hapana makakava anogona 

kuzokanganisa basa rako. 

Magwaro emari eboka iri pamwe nekuchengetedzwa kwawo 

Tsvaga kuti magwaro eboka pamwe neevanhu akamira sei pamwe nekuti vanonzwisisa here 

basa rawo. Ongorora kuti magwaro aya akapedzisira kushandiswa rinhi. Zvakakosha kuti 

uyite kuti vanhu vanzwisise zvavainazvo kusvikira wazovasvitsa padyo nechidanho 

chekuvadzidzisa chirongwa chino. 

Misangano yeboka 

Tsvaga kuti boka iri raimboita misangano here uye nguva dzipi. Misangano iyi inogona 

kubatanidzwa sei nezvidzidzo zvako kuitira kuti usazopedzera vanhu nguva yavanofanira 

kunge vachiita basa remudzimba dzavo. 

 

(b) Mapoka matsva 

Tanga nekutarisa hunhu hwemunhu mumwe nemumwe sezvakanyorwa kumusoro 

Tsvaga kuti nhengo dzeboka iri dzave nenguva yakadii dzichizivana 

Chinangwa chikuru cheboka iri kana bhizimusi ravanoita 

Chii chavanoona sechinovabatsira mukuita chirongwa ichi? 

Chii chinoita kuti vave nekudyidzana sevanhu? 

Hukama hweboka iri hwakaumbwa nei? 

Murume kana mukadzi wemumwe arikutsigira here chirongwa ichi? 

Boka ndiro rine simba rekugadzira hurongwa hunoita kuti munhu ave nhengo yeboka? 

Zvakakosha kuti vashandi vechirongwa ichi, ma field officers, vazive kuti mapoka ndiwo ane 

simba rekusarudza nhengo dzawo. Hazvigoni kuti chirongwa ichi chisarudzire boka nhengo. 

Boka rine simba rekubvisa nhengo kana richida kuita saizvozvo. 

Kana ukawana mapoka kana vanhu vachiratidza kufarira zviratidzo zvepamusoro, unogona 

kuchitanga kuvanyora kuti vapinde muzvidzidzo. Paunenge usina chokwadi kana kuti 

ukaona zviratidzo zvisina kunaka, unogona kukurukura neboka mogadzirisa zvinenge 

zvichinetsa vanhu vasati vapinda muchirongwa ichi, nekuti unogona kuzozvitambisira nguva. 

Ipa boka iri nguva yekukurukura matambudziko aripo, wozodzoka zve kwariri. 

7. Chidzidzo chepiri (module 2): Mapoka nehutingamiri/ Basa rekomiti 

 

Zvinangwa: 

*Kutsvaga kuti mapoka ane zvinodiwa here mukupinda muchirongwa ichi  

*Kusimbisa chirongwa chekushanda nomazvo muboka 

*Kuwanisa boka simba pamwe nekusimbaradza basa raro kuitira kubatsira munhu woga 

woga 

*Kujekesa nekuburitsa pachena basa rinoitwa neboka  

*Kudzidzisa nezvebasa rinoitwa nemutungamiri weboka 

*Kudzidzisa nezvebasa rinoitwa nedzimwe nhengo dzekomiti dzakaita semunyori nemubati 

wehomwe 

*Kusimudzira mhando yemisangano pamwe nekubatsira kwainoita 

*Kutsigira chirongwa chehutungamiri muboka pamwe nesanduko inounza budiriro  

 

1. Zvinodiwa mumapoka  

 

 Mushure mekutsanangura zvinodiwa muchirongwa ichi muchikamu 

chapfuura, tsvaga kuti nde api mapoka aripo ne arikuda kupinda 

muchirongwa ichi, pamwe nekuti akamira sei. 

 Ita kuti boka roga roga rizvisume, richitaura mazita enhengo dzaro 

pamwe nezvarinoita. 

 Mushandi wechirongwa ichi, field officer, anofanira kukoshesa 

zvinotevera kana achigashira boka kuti ripinde muzvidzidzo, 

sezvinofambirana nedonzvo rechirongwa ichi, nezvido zveboka: 

 Mapoka emumadhorobha haafanire kudarika zvikamu zvinoita 

gumi kubva muzana (10%) zvemapoka arikupinda chirongwa ichi. 

Mapoka mazhinji anofanira kubva kumaruwa. 

 Mari inofanira kubva mumabhizimusi emabasa emaoko. Munhu anoshanda haafanire 

kunge achitambira mari yakawanda. (kurukura izvi nemukuru wako webasa) 

 Mhuri dzinofanirwa kukosheswa ndedziya dzine matambudziko makukutu kana 

pachinge pashomeka mari, zvikuru vekumaruwa. 

 Kuenzana kwemikana – murume anogona kunge achishanda asi zvakanaka kuti 

mudzimai wake apiwe rusununguko mune zvehupfumi. 

 Tarisa boka rese – kana paine munhu mumwechete asingazadzikise zvinodiwa, boka 

rinogona kutenderwa kupinda muchirongwa ichi, ndokunge dzimwe nhengo 

dzichibvuma. 

Chekushandisa 

mukudzidzisa: 

  fomu 

rezvinodiwa 

mumapoka 

 fomu rekunyora 

mazita evauya 

nevasina  

 Nhengo ine vashandi vakafanana nevanoshanda mu tuckshop, irikuwanisa mukana 

mukuru. 

 Zvikonzero nezvinangwa zvekuumbwa kwemapoka zvichiri zvakafanana here? 

 Mapoka achine nhengo dzimwechete kana kuti vamwe vakabuda? Izvi zvinogona 

kubatsira kuziva kana pakamboita matambudziko munhengo idzi. Unogona kutungamira 

mukupedza matambudziko iwayo. 

 

 

 Zadzisa fomu rezvinodiwa mumapoka: kuitira kuwana mashoko eboka. Zvakakosha 

kutevedzera nyaya iyi kuitira kujeka. 

TARIRA: Iva nechokwadi chekuti vanhu vanzwisisa mibvunzo yese. Somuyenzaniso 

unogona kutsanangura kuti zvinorevei kuita bhizimusi reboka. Iri ibhizimusi rinoitwa 

kubudikidza nemari inenge yaunzwa nenhengo dzese, uye vanhu vanoshanda 

zvakayenzana, vozogoverana zvakare pundutso nenzira yakayenzana. 

 

2. Kuunganidza mari 

 Aripo here mapoka ane mari yaakatounganidza kare? 

 Vane nzira here yavanoshandisa yekuchengeta mashoko 

ekushandiswa kwemari? 

 

 

 Batsira kugadzira hurongwa hwemagwaro ekuchengeta mashoko ekushandiswa 

kwemari: Nyora mazita achidzika akatevedzana, wozonyora mazuva mumabhokisi 

akachinjika. Cheka divi rekurudyi remapepa maviri, kuitira kuti usazoramba uchinyora 

zve mazita pese pese. Tsanangura uhwandu hwemari inenge yabhadharwa 

nemunhu pamwe ne inenge yabhadharwa neboka rese. 

 Kana paine mari inenge yakaunganidzwa, gadzira, chikamu chauchanyora mari yese 

zvakayenzana kune munhu wese. Mushure mezvo pachatevera zvikamu zvine mari 

inobhadharwa pasvondo kana pamwedzi. 

Kubvira iye zvino chikurudzira mapoka kuti anyore mari yese inenge yaunganidzwa 

sezvawavaratidza. Ma counterbhuku anofanira kuunzwa kumisangano yese.  

 

 Chirongwa ichi chichawanisanhengo yese yese bhuku rekunyorera mari inenge 

yaunganidzwa nezvikwereti, kuitira kuti munhu wese agare ayine mashoko emari 

yaari kubhadhara. 

3.  Mapoka  

 Vanhu varikuziva here mutsauko pakati peboka nerimwe gungano wo zvaro? 

 

Rimwe gungano wo zvaro Boka 

Vanongoerekana vasangana Vanoungana nechinangwa chimwechete 

Havana kuzvibata Vakazvibata  

Uhwandu hwevanhu unenge usina 
kurongwa 

Pane nhengo dzeboka chete 

Nhengo hadzishandi pamwechete Nhengo dzinoshanda pamwechete 

Hapana mutungamiri nemirayo Pane mutungamiri nemirayo (bumbiro) 

Hapana mashoko anochengetwa 
ezvirikuitika 

Mashoko ezvinoitika neemisangano aripo  

Ndezvenguva pfupi Ndezvenguva yakareba 

Hapana chinozoitwa mushure mezvo Panoitwa misangano nguva dzose 

Kubatidza kwemunhu oga oga 
hakukosheswi 

Munhu oga oga anobatidza zvizere 

Haasi munhu wese anopinda 
muchirongwa ichi 

Mashoko anogoverwa munhu wese 

Boka rinoparara kana pakava 
nedambudziko 

Matambudziko anogadziriswa muboka 
nenhengo dzeboka. Boka rinoramba riripo 
nyangwe matambudziko asati apera. 

 

Panozotevera hurukuro pfupi mayererano ne izvi: 

 Mamwe mapoka awakambopinda kare ndeemhando ipi? 

 Nde api matambudziko amakasangana nawo uye akagadziriswa sei? 

 Chii chinoita kuti boka rishande? Sei vanhu vasarudzana kupinda muboka iroro? 

 

Kuchirongwa chekufusha mari: 

 

 Kohomedza kukosha kwekuti munhu wese agare achiuya 

kumisangano nguva dzose 

 Vanhukadzi vanopinda muchirongwa sana muzvinabhizimusi vakazvimirira voga, 

vachisimbisa varimuboka 

 Yambira vanhu kuti vanowana mvumo yemhuri dzavo kuitira kudzivirira matambudziko 

anogona kuzonyuka nekufamba kwenguva ayo anogona kukanganisa boka 

 Mapoka anofanira kufunga nezvenjodzi kana achisarudza nhengo. Zvakakosha kuti 

nhengo imwe ne imwe ibatsire mukuunganidza mari pamwe nekubhadhara zvikwereti 

zvakanaka. 

Kukosha kwemunhu: 

Chirongwa chekufusha mari chakananga munhu pachezvake. Basa 

reboka nderekupa rutsigiro.  

 Nhengo imwe neimwe yakakosha mukushanda kweboka rese. Saka: 

 Nhengo imwe neimwe inofanira kushanda zvizere uye ichizvishandira. 

Hakuna nhengo inofanira kutumira mumiriri wayo, nekuti hakuna 

akambodzidza kubudikidza nekushandisa mumwe munhu! 

 Kuyenzana pamwe nekuunganidza mari nenzira yakaenzana 

kwakakosha.  

 Munhu wese ane kodzero yekutaura nyaya nekukurukura nguva 

dzose. 

 Kodzero yekubatidza muchirongwa ichi pamwe nekutsigira matanho 

anenge atorwa inofanira kuremekedzwa nguva dzose. 

 Matambudziko anofanira kugadziriswa muboka pane veruzhinji. 

Tsanangura kuti democracy zvinorevei.  

 

 

 Pfupisa mitsigo yakakosha yeboka: 

 Kuvimbika – integrity 

 Hutungamiri hwakasarudzwa – equality 

 Kutaura kwakakosha mukati menhengo 

 

 

 Nekufamba kwenguva, panofanira kuzosarudzwa vatungamiri vakawanda, kuti 

vagotungamira boka guru. Naizvozvo zvakakosha kuti mapoka ave nekudyidzana 

kwakasimba. 

Zvinhu zvinotevera zvinobatsira mukunzwisisa kushanda kwemapoka: 

Chokushandisa 

mukudzidzisa: 

 

Tara mitaro 

yemitsigo mitatu 

yakabata mapoka  

Chokushandisa 

mukudzidzisa: 

 Mutambo 

wemhuka 

Mutambo wemhuka 

Batsira nhengo dzeboka kusandura maonero avo mayererano 

nezvavanofunga pamsoro pevamwe vanhu, pamwe nekuti vatererane 

nekunzwisisana. 

Zvaunoshandisa mukudzidzisa: 

 Hurukuro 

 Bepa guru rekunyorera ( Flip chart) 

 Mitambo  

 Zvimwe zvinhu (nyangwe zvisinganyatsoonekwi) zvinodiwa 

nedzimwe nguva mukugadzirisa rimwe dambudziko. Dzimwe nguva 

zvakakosha kuva nesetswa pane kungwara. Hapana mhuka iri nani 

kudarika imwe, kana tichitarisa zvese. 

 Mhuka yega yega ine zvayakanakira nezvayakashatira. Kana tichida kubudirira 

mukushanda tese, zvinobatsira kutarisa zvinhu zvakanaka pane kutarisa zvinhu 

zvakaoma. 

 Vamwe vanogona kuwana khadhi rimwechete, zvinove zvinoreva kuti 

pane maonerwo akasiyana emhuka imwechete.  

Munhu wega wega akakosha. Izvi zvinokonzerwa nezvinotevera: 

5. Hutungamiri  

 Vanhu vanoziva vatungamiri vapi kubvira kumusha                       

zvichienda mberi? 

 Sei tichida vatungamiri? 

Kuti boka rinzi iboka, vanhu vese varimariri vanofanira kukosheswa zvakaenzana. Asi 

panodiwa munhu mumwechete kutungamira vanhu vese ivavo. Hutungamiri haurevi kuti 

wave kutorera vanhu basa rekuzvichengeta. 

Mutambo (Maminitsi mashanu): 

Ita kuti vanhu vatatu kusvika kuvashanu, vaite mitambo midiki miviri inoratidza 

mutungamiri akanaka kana akaipa. Ita kuti vanhu vakurukure zvavaona mumutambo uyu.  

Batsira kupfupisa nzira dzakasiyana siyana dzekutungamira. Batanidza izvi 

nezvambotaurwa pamusoro pemhuka dzakasiyana. 

 

 

 Govera makhadhi uye oyita kuti vanhu vatare mufananidzo wemhuka 

pamusoro pemakhadhi iwayo. Chitora makhadhi aya 

ugowasanganisa. Chigovera zvekare makhadhi, oyita kuti vanhu 

vachitsvaga kuti mhuka imwe neimwe yakamirira ani. Bvunza munhu 

nezvemhuka yaari, uye obvunza vamwe kuti vanobvumirana nazvo 

here.  

 Pane zvimwe zvinhu zviri mayererano nemhuka zvatinogona kunge 

tisina kumbofunga nezvazvo. 

Pane mhuka dziri nani here kudarika dzimwe kana kuti dzimwe mhuka 

dzinongozivikanwa nezvakashata chete?  

Tarisa gumagumo kwechinyorwa chino (Annex XXI) pamusoro pemhuka 

– izvi zvinobatsira muhurukuro yako. 

Chokushandisa 

mukudzidzisa: 

 Mufananidzo we 

dende remvura 

rakatakura tsika 

nemagariro, 

ruzivo 

neunyanzvi   

-Vhurira mvura 

yobva yabuba 

yakasangana nezvi 

zvi 

 Samasimba: Ndiye anotora matanho ese uye anoita kuti vamwe vangotevera chete. 

 Dununu: Uyu anosiya zvinhu zvichingoitika, haana simba, uye anoedza kufadza munhu 
wese. 

 Anobatidza: tarisa kuti boka rinoziva zvipi uye rine tsika dzakaita sei. Tungamira kuti 
vadzidze kubva kune zvavari.  

Samasimba Anobatidza 

Anotuma vamwe nesimba Anopanga mazano nevamwe pasati 
patorwa matanho 

Ndiye anotora matanho ega Anokoshesa kodzero yevamwe yekutaura 
pamwe nemazano avanopa 

Anonyanyozvivimba zvakapfuurikidza Anobvuma paanenge akanganisa 

Anoudza vamwe zvekuita asi haatereri 
zvavanotaura 

Anoshandira gutsaruzhinji 

Anotarisira kuteererwa nevanhu 
vasingapokane naye 

Anotaura nevamwe achinzwa 
zvavanotaurawo 

Anofarira kuranga nekuvhundutsira Anopa vamwe shungu 

Anoti “Ndirikuda” Anotaura achiti “ISU” 

Anoparadza kubatana kwevanhu Anobatanidza vanhu 

Anosarudza vamwe Anobata vanhu zvakaenzana 

Akaoma  Anoongorora  

6. Komiti  

 Inosarudzwa nevanhu kuti izadzise mabasa asingagone kuitwa 

nemunhu mumwechete.  

 Pana sachigaro nemutevedzeri wake, munyori nemutevedzeri wake, 

nemubati wehomwe nemutevedzeri wake. 

 Ndiyo inoshandiswa mukuzadzikisa hutungamiri. 

 Zvese izvi hazvigoni kuitwa nemunhu mumwechete. Panodzivirirwa 

zvekare njodzi yekuunganidza simba rakawanda pamunhu 

mumwechete. 

 Nhengo dzekomiti dzinosarudzwa nenhengo dzemuboka 

pachitsvagwa vanhu vanogona basa.  

 Kohomedza kuti komiti haisi kuzotorera vanhu basa ravanotarisirwa 

kuita pachezvavo! Budiriro yeboka inobva mukuzvipira pamwe 

nekushanda kwenhengo imwe neimwe mukuunganidza mari. 

Mashandiro ekomiti anoratidza mhando yeboka rese zvaro. Havagoni 

Chokushandisa 

mukudzidzisa: 

 Ipa makhadhi 

ekunyorera 

  

 Namira makhadhi 

aya pa flip chart 

pasi pezvinyorwa 

zvekuti hunhu ne 

mabasa 

kushanda vasina rutsigiro rwemunhu wega wega. 

 Ipa muyenzanisa wemapoka edu akabudirira! 

 

(a) Sachigaro 

 

Vanhu vanoziva here kuti sachigaro munhu akaita sei, uye anoita basa rei? 

Tanga nekunyora zvinotarisirwa pana sachigaro, wozowedzera mabasa ake, uye iva 

nechokwadi chekuti munhu wese anonzwisisa mutsauko pakati pezvinhu zviviri izvi. 

(shandisa makhadhi ugowaisa pakakodzera) 

 

Unhu /Zvinotarisirwa Basa rekuita 

Hunhu hwakasimba hunooneka Kuronga misangano nerubatsiro rwemunyori 

Mwoyo wakanaka nekuzvininipisa  Kuzivisa nyaya dzezuva iroro 

Kuteerera vamwe Kutungamira boka 

Mwoyo murefu Kutungamira hurukuro nekudzifambisa mushe 

Kutaurika naye zvirinyore Kuona kuti pane kuzvibata uye zvese zvinoitwa 
pachitevedzwa bumbiro (Constitution) 

Kukwanisa kutungamira vanhu– 
anoongorora* 

Kugovera mabasa sezvinofambirana 
nezvinangwa zveboka  

Kuvimbika Kuona kuti matambudziko anokurukurwa 
muboka 

Huchenjeri nechido Kuyambira nhengo 

Pfungwa zhinji nemaonero ezviriku 
mberi 

Kuva nechokwadi chekuti mari inounganidzwa 
nekukwereteswa nenzira kwadzo 

Kuzvipira  Kuwana nzira dzekupedza makakava 

Mazano  Kumirira boka kune dzimwe nzvimbo 

Chido chekutakura mutoro Kuita kuti zvido zveboka zvizadzikiswe kuitira 
kubatsira boka 

Kusasanduka mugwara Kugova mashoko anobva kunze kweboka 

Kurongeka  Kuona mafambisiro ehurongwa hweboka 

Kugona kutaura pamberi pevamwe Kuva mumwe wevanotora nekuisa mari 
kubhanga  

Kurukura matambudziko anogona kusanganikwa nawo neboka mayererano nechinzvimbo 

chasachigaro. Ita kuti mapoka atarise zvinotevera: 

 Kutora matanho pasina kubvunza vamwe. 

 Kubvuma kuita mabasa akawanda nemhaka yekuti:  

- munhu arikuda masimba akawanda kana kuti akanyanya kururama (zvese hazvidiwi). 

Kugovera mabasa pamwe nekutuma vamwe kwakakosha 

 Kuda kunzi ndini – vatungamiri vakanaka vanofanira kugashira kugona kwevamwe 

 Zvido zveboka ndizvo zvinofanira kukosheswa. Matanho anotsigirwa neveruzhinji ndiwo 

anofanira kugashirwa. Munhu wega wega anofanira kuwana mukana wekupa pfungwa 

dzake. 

 Kusatora divi mumakakava kana mapoka anopanduka – mutungamiri haafanire kutsigira 

rimwe divi mumakakava. 

 Kupindira kwevekunze: Mutungamiri anofanira kutaura zvakanaka nevekunze kwete 

kurwisana navo. 

 Mutungamiri anofanira kutungamira boka kuti rikoshese mabasa aro kuti ave emhando 

yepamusoro (tarisa chidzidzo chekushambadzira che marketing module). 

Sezvataurwa kumusoro, sachigaro vanoshanda pamwechete nenhengo mbiri dzekomiti. Ita 

hurukuro yakafanana neyekumusoro: 

 

(b) Munyori 

 

Unhu/Zvinotarisirwa Basa rekuita 

Kugona kutura mashoko asina kureba 
kuboka nevamwe vasiri muboka 

Kuronga misangano inenge ichidiwa 
nasachigaro 

Kugona kunyora, kuverenga nekuita 
svomho 

Kunyora zvinotaurwa mumisangano 
nekuchengeta mashoko ezvemari 

Kudzidzisa kuchengeta mashoko 
ekufambiswa kwemari 

Kuzeya magwaro ezvemari pamwechete 
nemubati wehomwe 

Kuvimbika  Kunyora nekutumira matsamba 

Huchenjeri  Kutura mashoko kune boka pamwe 
nevamwe vekunze kana atumwa 
nasachigaro 

Kutaura ndimi dzakawanda Kuchengeta mashoko ezviitiko zvakakosha  

 Ndemumwe wevanotora nekuisa mari 
kubhanga  

(c) Mubati Wehomwe 

 

Zvinotarisirwa Basa rekuita 

Kuvimbika nekuve nechokwadi Kuchengeta mari inenge yaunganidzwa nevanhu, 
miripo nemari inenge ichibhadharwa 

Kuziva kuverenga nekuita 
svomho 

Kuchengeta mari zvakanaka kumba kana kubhanga 

Ane imba yakadziviririka Kuita kuti magwaro emari awonekwe nenhengo dzese  
pamwe nekuongororwa nemasangano akasarudzwa 

Ane hunhu hwakasimba  Kuyambira boka achishandisa midziyo yeboka 
mayererano nezvido zveboka zvemangwana  

 Kuchengeta mashoko ezvemari, kushandiswa kwayo 
nemashoko ekubhanga 

 Kuchengeta mari yakachengetedzeka nguva dzose 

 Ndemumwe wevanotora nekuisa mari kubhanga 

 

 

KUDZOKORORA BASA REKOMITI: 

Bvunza kuti ndiyani ane basa guru? 

 

 

vanenge vasarudzwa nenhengo dzeboka, uye vanogona kubviswa nekufamba kwenguva 

kana nezvimwe zvikonzero. 

  Ibasa reboka kuona kuti komiti inoshanda zvakanaka. 

7. Sarudzo  

Vanhu varimukomiti vakasarudzwa sei? 

 

 Zvakakosha kuti mazita evanhu vanoda kupinda musarudzo ambotanga aziviswa 

sarudzo dzisati dzaitwa. Izvi zvinopa nhengo dzeboka nguva yekumbozeya mamiriro 

akaita vanhu vacho. 

 Vanhu vanenge vasarudzwa kuti vapinde musarudzo vanofanira kuratidza chido 

chekukwikwidza. 

 Sarudzo dzisati dzaitwa, boka rinofanira kutara nguva yekushanda kwekomiti (unogona 

kupa pfungwa yekusandura vatungamiri muboka) pamwe nekukurudzira vatungamiri 

vacho kuti vashande zvakanaka. 

 Panodiwa munhu achatungamira sarudzo akazvimirira ega. Hazvigoni kuti ana sachigaro 

vatungamire sarudzo nemhaka yekuti vanogona kuva nemunhu wavanotsigira, 

vozoguma vave kufurira dzimwe nhengo dzeboka. Ita kuti mumwe mutungamiri 

wemunharaunda akaita sasabhuku kana councilor atungamire sarudzo idzi. 

 Sarudzo dzinofanirwa kuitwa nenzira yakasununguka, uye hapana munhu anofanira 

kumanikidzwa kuvhota neimwe nzira yaasingade. 

 Nhengo dzese dzinofanira kuvapo panoitwa sarudzo. Hapana nhengo dzinofanira 

kuramba kuita zvimwe nemhaka yekuti dzinenge dzashaya mukana wekuvhota. 

8. Misangano 

Izvi zvinotevera, zvinobatsira mukuita misangano zvakanaka pamwe 

nekutsigira chirongwa ichi: 

 Nyaya dzichakurukurwa pamusangano dzinofanira kuziviswa nhengo 

dzeboka pachine nguva uye vanhu vanofanira kuziviswa 

nezvemusangano nguva ichiripo. Gwaro remusangano nderei? 

- Rinotaura nyaya ichataurwa pamusangano 

- Rinoratidza kuti nyaya dzichakurukurwa kubva pane ipi kuenda pane ipi 

- Rinobatsira nhengo kuti dzigadzirire musangano zvakasimba. 

Mamwe matsamba achazeyewa pamusangano uyu anofanira kufambiswa 

pamwechete negwaro iri 

 Sachigaro, munyori nedzimwe nhengo, vanofanira kukasika kuuya kumusangano 

 Munyori anofanira kuona kuti zvimwe zvese zvinodiwa pamusangano zvinenge zviripo, 
kusananganisira mari inenge yaunganidzwa 

 Munyori anofanira kunyora zvakanaka zvese zvinenge zvataurwa pamusangano uyu 

 Mirayo nezvisungo zvekuitwa kwemisangano zvinofanira kutevedzerwa zvakanaka. Izvi 

zvinosanganisira: 

- Kusarudza nyaya dzichataurwa 

- Kuvhota 

- Kuwedzera dzimwe nyaya dzange dzisipo 

- Kuremekedza sachigaro 

- Kuzvibata (“taura nemunhu ari padyo newe uchishandisa sachigaro”) 

Ipa muyenzaniso: 

Chokushandisa 

mukudzidzisa: 

 Mibvunzo: 

 Ndiani ari pachi 

nzvimbo 

chepamusoro pa 

boka ? 

 Nhengo dzeboka 

dzinotara 

kudyidzana 

pakati pe hunhu 

ne mabasa  

Nyaya dzichakurukurwa pamusangano wechipiri weboka re…….uchaitirwa ku…….musi 

wa…..nenguva dza…… 

1. Nhengo dzapinda musangano 

2. Nhengo dzakumbira ruregerero nekusauya kumusangano 

3. Nhengo dzisina kukumbira ruregerero nekusauya kumusangano 

4. Kutsinhira mashoko emusangano wapfuura 

5. Nyaya dzirikubuda mumashoko iwayo 

6. Nyaya dzekurangwa kwevanhu 

7. Dzimwe nyaya dzirikubuda mumusangano uyu 

 Mashoko ezvinenge zvataurwa mumusangano 

Aya ndiwo mashoko ari pamutemo mayererano nezvinenge zvakurukurwa nekubvumiranwa. 

Anobatsira kuyeuchidza vanhu nezvenyaya dzakakosha dzakakurukurwa pamusangano 

iwoyo. 

Mashoko emisangano aya anotanga atenderwa nasachgaro kuti atumirwe dzimwe nhengo, 

uye anozogashirwa mumusangano unotevera kuti ndeechokwadi chezvakataurwa 

mumusangano wapfuura. 

Mashoko aya ndiwo anowanisa vanhu chokwadi chaicho sezvachiri. 

 

9. Mashoko ekupedzisira 

Mashoko ako ekupedzisira anofanira kukohomedza kukosha kwekuti boka ripote 

richisangana nguva dzose kuzokurukura dzimwe nyaya dzekudzidza kana dzimwe dzine 

chekuita nezvavarikuita. Izvi zvichabatsira kuunza kubatana muboka, kushanda 

nehumhizha pamwe nekuunza budiriro. 

 

 

10. Dzokororo ine samba 

 

Ita kuti boka ritambe mutambo unotevera kuitira kuti boka riyeuke basa rinoitwa nekomiti: 

Boka rinogara pasi rakaita denderedzwa, uye munhu mumwechete anotaura chinhu 

chimwechete chinotarisirwa pane munyori. Mumwe ari padyo naye anodzokorora zvataurwa, 

ozowedzerawo chake. Mumwe anotevera anodzokorora zvataurwa nevaviri ava, 

owedzerawo chake. Izvi zvinoenderera mberi kusvikira zvese zvinotarisirwa pane munyori 

zvataurwa.  

Chokushandisa mukudzidzisa:           

Mutambo: 

Dzokororo yemabasa evanhu vose vari 

mudenderedzwa 

Mibvunzo yemudzidzisi: 

1. Munhu mumwechete akakosha zvakadii kana zvichienzaniswa neboka? 

2.  Ndedzipi mhando nhatu dzehutungamiri? 

3. Sachigaro vanogona sei kubata nyaya yemapoka anopatsanuka kana kupanduka? 

4. Taura zvinhu zvitatu zvinotarisirwa pane mubati wehomwe pamwe nemabasa mashanu 

aanotarisirwa kuita. 

5. Sei tichida munhu akazvimirira ega kuti atungamire sarudzo? 

 

Mhinduro dziri kumagumo kwegwaro rino (Annex X) 

8. Chidzidzo chetatu (module 3): Bumbiro remitemo 

 

Zvinangwa:   

*Kugutsa munhu wese muboka nezvekukosha kwekuva nebumbiro remitemo (constitution)  

*Kutsigira boka kuti rive nebumbiro rakasimba rine zvisungo zvakakosha zvinofambirana 

nehurongwa hweboka 

*Kuva nechokwadi chekuti bumbiro iri rinoratidza pamwe nekuchengetedza zvinangwa 

zveboka 

*Kuva nechokwadi chekuti nhengo dzese dzeboka dzinonzwisisa pamwe nekutambira 

chisungo chimwe nechimwe chiri mubumbiro iri 

 

1. Chii chinonzi bumbiro remitemo – sei rakakosha? 

Bvunza vanhu kuti vatsanangure mitemo nemirayo yavanoziva kumhuri dzavo nekumisha 

yavo. Mirayo nemitemo iyi zvinochengetwa pamwe nekutevedzerwa sei? Pane chikonzero 

here chinoita kuti mimwe mitemo isatevedzerwe? 

 

 

Miyenzaniso mitatu: 

 Imwe nhengo icharoorwa uye ichabva munzvimbo iyi. Ave kuda 

mari yaakapa kuboka iri pamwe nemari yakaberekwa 

nezvikwereti zvaakambotora.  

 Imwe nhengo yeboka inofa isati yapedza kubhadhara chikwereti. 

Hama dzake dzinouya kuzotora mari yaakapa kuhomwe yeboka. 

 Sachigaro veboka varikutora mari muhomwe yeboka 

vachinoishandisa zvavanoda. 

 Imwe nhengo haisi kuuya kumisangano zvisina tsananguro, asi 

irikuramba ichida kukwereta mari yeboka. 

 Boka rinoitei panyaya idzi? Yambiro: Boka richarasikirwa nemari 

nenguva kana rikagara richingokurukura kuti roita sei pese 

panonyuka dambudziko. Boka rinogona kuzorasika nemhaka 

yematambudziko akadai, uye izvi zvinogona kukonzera 

kupatsanuka kweboka. 

 Pane mapoka ave nema constitution kubvira kare here? 

Shandisa mapoka iwayo kutsanangura zvimwe zvakamboitika 

kwavari zvine chekuita ne bumbiro remitemo (constitution). 

 

Chokushandisa mukudzidzisa: 

 Miyenzaniso mitatu 

2. Bumbiro remitemo reboka  

 

 Rinogona kufananidzwa nemitemo yenyika.  

 Rinotara mitemo yeboka kuitira kuti boka rishande zvakasimba mukuzadzikisa donzvo 

raro. Rinowanisa nzira dzekuzadzikisa zvinangwa zveboka. 

 Rinopa boka gwara, zvisungo zvekushanda nazvo nezvinangwa. 

 Rinotara zvinofanira kushandiswa kuzadzikisa zvinangwa zvakanaka. 

 Rinobatsira kudzivirira makakava, kuchengetedza zvinhu zvichifamba 

zvakanaka pamwe nekuita kuti vanhu vazvibate. Rinopa mazano 

ekurwisa makakava.  

 Rinobatanidza nhengo pamwe nekusimbisa boka. 

 Rinopa boka chiremera chinogona kushandiswa mukutsvaga rubatsiro kana zvimwe 

zvirongwa zvakafanana nekuvhura bhuku rekubhanga. 

Bumbiro remitemo rinofanira kunge rakatenderwa nemunhu wese, zvinoreva kuti munhu 

wese muboka anofanira kunge akabatsira mukugadzirwa kwaro. Munhu wese anofanira 

kutevedzera zvisungo zvebumbiro iri nekuti hapana achazowana chikonzero 

chekusatevedzera mitemo iyi. Hakuna munhu anofanira kubvuma zvinhu zvaasingazive. 

 Chirongwa chekugashira bumbiro chakakosha kune munhu wese, kuitira kuti ave 

nekuvimbika mukushanda nevamwe.  

 Signature yemunhu wese inofanira kunge yakanyorwa yakatenderwa mubumbiro iri 

kuitira kutsinhira kuvimbika mukutevedzera bumbiro iri. 

 

3. Hurongwa hwebumbiro remitemo 

Ndezvipi zvinenge zvakakosha? 

 Hurongwa uhwu hnofanira kukurukurwa nemapoka pachezvawo sezvo ariwo anogadzira 

mitemo. Chidzidzo chino chinopa boka hurongwa hwekugadzira bumbiro remitemo. 

Mapoka ndiwo anotaura kuti nyaya dzinenge dzabuda dzinoitwa sei. 

 Mapoka ave nema constitution nechekare, anogona kutarisa kuona kuti ane zvese 

zvakakosha here, ogadzirisa parikuda kugadziriswa pamwe nekuwedzera zvimwe 

zvitsva. Naizvozvo havafanire kutevedzera chaizvo izvo zvatinenge tavadzidzisa. 

 

Semunhu anodzidzisa, unofanira kugara wakangwarira sezvo mapoka akatarisana 

nemuyedzo wekuzotsvaga mhinduro dzaanoda nekuchimbidza. 

Muchikamu chinotevera, boka rimwe nerimwe richatura bumbiro remitemo yaro uye 

uchange uchiratidza paanogona kunge asina kusimba. 

Verenga zvese zvakanyorwa muhurongwa hwekugadzira bumbiro remitemo. Siya 

mibvunzo yakadaro, usape mhinduro. Kana boka rikakubvunza mubvunzo, ita kuti 

rishandise hurongwa hwaro hwekutora matanho. Iwewe chaunogona chete ndechekupa 

mazano uchishandisa ruzivo rwako. 

 

(a) Mashoko Data:  - Zita reboka 

    - Zuva rakaumbwa boka 

   - Nzvimbo 

   - Zuva rekunyoreswa kweboka 

 

(b) Chinangwa:  chinangwa cheboka chakafanana nekutsigira 

mabhizimusi evanhukadzi, kusimudzira mhando yehupenyu 

hwevanhu kubudikidza nemabhizimusi madiki, nezvimwe. 

 

TARIRA: Yeuchidza mapoka kuti zvimwe zvinangwa zvawo zvinofanira kufambirana 

nezvinangwa zvechirongwa che kufusha mari nekuti zvikasadarO, vanogona kuona 

sekunge chirongwa ichi hakuna zvachinovabatsira. Muyenzaniso ndewekutsigira 

mabhizimusi ekuwana mari kubudikidza nekuunganidza mari nekukweretesa mabhizimusi 

madiki. 

 

(c) Kuva nhengo:   

- Ndiyani anokwanisa kuva nhengo yeboka? 

- Ndehupi hunhu hunodiwa kuti munhu ave nhengo yeboka? 

- Chii chinodiwa kuti munhu ave nhengo yeboka? 

- Vanhu vanoita nhengo dzeboka vanofanira kunge vachibva kupi? (kumusha chete? 

Ko mitunhu yacho inofanira kureba sei?)  

- Nhengo dzinofanira kuwana mvumo yemhuri here? 

- Ndevapi vanhu vanofanira kuva nhengo, varume kana vanhukadzi?  

- Vanhu vanoita zvemabhizimusi ndivo chete vanofanira kuva nhengo here?   

- Nhengo dzinofanira kubhadhara mari yekupinda muboka here? Imarii? 

(d) Komiti: 

- Ndezvipi zvinzvimbo zvirimukomiti (sachigaro, munyori, mubati wehomwe) 

- Pane vatevedzeri venhengo dzekomiti here? 

- Basa ravo nderei? 

- Ndiyani anokwanisa kuva nhengo yekomiti (vanhukadzi chete)? 

Chokushandisa 

mukudzidzisa: 

Poster rakanyorwa 

bumbiro remitemo  

Buritsa pfungwa imwe 

neimwe pamunenge 

muchitaurirana  



 

Gwaro remudzidzisi rechirongwa chekuchengeta neku kweretesa mari mumapoka Page 53 

 

- Chii chinoitika kana pakava nekusazvibata?  

- Ko kana munhu asisakwanise kuenderera mberi?  

- Ko kana munhu akasiya basa?  

- Ko kana munhu akafa? 

- Zvinzvimbo zvinowanikwa nesarudzo here kana kuti vanhu vanochinjana? 

- Vanhu vanobata zvinzvimbo kwenguva yakareba sei? Nhengo yekomiti inogona 

kusarudzwa kangani kuti irambe iri mukomiti? 

 TARIRA: Chakanakira kuchinjana ndechekuti munhu wese anowana mukana 

wekumbotungamira. Munhu wese ane mukana wekudzidza nekushandira budiriro 

yeboka. Kuchinjana kwevanhu kunodzivirira njodzi yekuzopa munhu mumwechete 

masimba akawanda kana akaramba achisarudzwa. Nhengo dzekomiti dzinofanira 

kutsigirwa zvakasimba nedzimwe nhengo dzeboka. 

 

(e) Kuitwa kwesarudzo: 

- Panofanira kunge paine vanhu vangani - (vese) 

- Ndiyani anotungamira sarudzo?   

- Pane nguva yakakura sei kubvira panosarudzwa vanhu kuti vapinde musarudzo 

nepanozoitwa sarudzo dzacho?  

- Ko kuvhota kunoitwa zvakavanzika here? Kuchafambiswa sei? 

 TARIRA: Sarudzo dzinofanira kutungamirwa nemunhu asina divi 

raanotsigira kuitira kuti sarudzo dzigoitwa zvakasununguka uye vanhu 

vagoratidza chido chavo. 

 

(f) Misangano: 

Mashoko emusangano:  - Nguva 

     - Kureba kwemusangano 

- Uhwandu hwevanhu (kohomedza kukosha kwekuti munhu 

wese awuye) 

(g) Homwe yemari: Mashoko mayererano nekuunganidza mari:   

- Imarii inobviswa nemunhu wega wega?  

- Inobhadharwa kupi uye rinhi?  

- Chinangwa chekuunganidza marii ndechei? Kubhadhara chikwereti here? Kuumba 

homwe yevanhu here? Zvese here? Imarii ichashandiswa kubatsira panguva 

yenjodzi kana nhamo? 

- Mari inochengetwa sei isati yaendeswa kubhanga?  

- Inofanira kuendeswa kubhanga mushure menguva yakadii?  

- Mari inounganidzwa neboka inowanzoshandiswa kukweretesa muboka.  

- Chii chinoitika kana mari ikarasika? Ndiyani anenge ayine mhosva? 

(h) Bhuku rekubhanga: 

 

- Bhuku rekubhanga richavhurwa kubhanga ripi? 

- Bhuku rekubhanga richavhurwa zvaita sei? 

- Ndevanani vane mvumo yekuisa nekutora mari kubhanga? 

(kazhinji inhengo dzekomiti) 

 

(i)  Zvikwereti: 

- Zvikwereti zvinofanira kuzopiwa kana zvaita sei? 

- Pachashandiswa mari yakawanda sei pamari inenge yaunganidzwa, kupa 

zvikwereti? 

- Mari inenge yakwereteswa vanhu inenge ichizobereka mari yakawanda sei? 

- Zvikwereti zvinobhadharwa mumasvondo kana mwedzi mingani? 

- Ndiyani ane kodzero yekukwereta? Yambiro mukuunganidza mari nekukweretesa: 

Nhengo dzeboka ndidzo chete dzine kodzero yekukwereta! 

- Yambiro mukuunganidza nekukweretesa mari: Zvikwereti zvinofanira kuva zvekuita 

bhizimusi chete! 

Mapoka anokurudzirwa kuumba homwe dze mari yerubatsiro kana matambudziko, idzo 

dzichashandiswa kupa zvikwereti zvekubatsira vanhu mumagariro avo.  

 TARIRA: Zvizhinji mayererano nezvikwereti zvichakurukurwa nezvazvo zvizere 

muchidzidzo chebumbiro remitemo. Hurongwa uhwu huchatariswa muchidzidzo che 

chitanhatu (Module 6). Saka ita kuti chikamu ichi chive chipfupi sezvo uchazopinda 

machiri zvizere kwave kumberi. Boka rinogona kukurukura chikamu ichi pacho chega, 

chozobatanidzwa nebumbiro remitemo. 

(j)  Zvirango: 

- Vanhu vanoita zvemabhizimusi ndivo chete vanofanira kuva nhengo here?   

- Nhengo dzinofanira kubhadhara mari yekupinda muboka here? Imarii? 

- Pachazenge paine zvirango here? 

o Kana zviripo, zvinenge zviri zvemarii: 

- Kunonoka kuuya kumusangano (tsanangura zvinoreva kunonoka)   

o Taura mari dzacho dzemiripo yezvirango 

- Kusauya kumisangano zvisina tsananguro (Kushaikwa zvine chikonzero: ndechipi 

chikonzero chinogashirwa?) 

- Kunonoka kana kusabhadhara mari yehomwe yeboka 

- Kusazvibata: kungotaura taura - kushamatata – kunyeba, nezvimwe. 

- Kusabatidza mumisangano.  

- Panofanira kutaurwa kuti miripo yezvirango inofanira kubhadharwa ipapo kana kuti 

kwete 

(k) Kupatsanurana/Kuparadza/Kubuda: 

- Chii chinoitika kana imwe nhengo yave kuda kubuda muboka?  

- Chii chinoitika kumari inenge yaunganidzwa kana zvikwereti zvisati zvabhadharwa?  

- Ndezvipi zvikonzero zvinotendera kutora mari inenge yabhadharwa pane homwe 

yeboka?  

- Ndezvipi zvisingatenderwi? Mari yacho ichadzoserwa munhu nenguva yakadii? 

- Chii chinoitika kana nhengo ikadzingwa muboka? Chii chinoitika kune mari 

yaakabvisa kana zvikwereti zvaasati abhadhara? 

- Chii chinoitika kana munhu akafa? Chii chinoitika kune mari yaakabvisa kana 

zvikwereti zvaakatora? Tarisa mitemo ine chekuita nekugovewa kwenhaka! 

- Ko nhengo yabuda inotsiviwa sei? Ndiyani ane basa rekutsvaga mumwe munhu? Ko 

nhengo itsva inofanira kubhadhara mari yekupinda muboka here? 

- Kuparara kweboka: Chii chinoitika kana boka rese rikaparadzwa? Chii chichaitika 

kune midziyo yeboka kana mamwe mabasa arinoita? 

(l) Vandudzo: Ndokunge bumbiro remitemo rave kuda kusandurwa 

- Panofanira kunge paine nhengo ngani kuti izvi zviitwe? 

- Vanhu vese vanofanira kubvumirana here kana kuti panodiwa vanhu vakawanda 

chete kuvandudza bumbiro iri? 

4. Mashoko ekupedzisira 

 Kurudzira mapoka kuti ashandise nguva inenge iripo kukurukura hurongwa 

hwataurwa pamusoro. Govera gwaro iri rakanyorwa nechiShona. 

 Gara uchiongorora nekufamba kwenguva kuti boka ririkutevedzera bumbiro 

remitemo yaro muzvinhu zvakafanana nezvirango nezvimwe. 

 Shandisa bumbiro remitemo kana mapoka akabvunza kuti oyita sei nedzimwe nyaya. 

Izvi zvinokurudzira kuti vanhu vagozvifungira voga uye zvinopa mapoka simba! 

 Bumbiro remitemo rinofanira kudhindwa, uye panofanira kuita 

chikamu chino sainiwa nenhengo dzese 

 

Kuchikamu chinotevera 

 Tarisa ma constitution uchitevedzera hurongwa huri pamusoro. Unofanira kushandisa 

hurongwa huri pamusoro kurangarira zvese zvakakosha. Tarisa hurongwa uhwu 

zvakadzama, wova nechokwadi chekuti zvinhu zvese zvakajeka. Kurudzira boka kuti 

ridzokorore kukurukura nyaya dzisina kujeka. 

 Patsanura mapoka makuru kuti ave mapoka madiki, uye ita kuti mamwe awuye 

nekukasika, kuitira kuti mamwe asazomira kwenguva yakareba. 

 Ronga chidzidzo nemapoka ane nema constitution kare, kana zvichibvira. 

 Mapoka anogona kumbopanana ma constitution senzira yekushanda pamwechete. 

 Kana bumbiro richinge rapera kugadzirwa, ritsikise uye ugotakura rimwe nguva dzese 

kuitira kuzorishandisa kana rave kudiwa. 

Mibvunzo yemudzidzisi  

Mubvunzo wekutanga(1): Basa rebumbiro remitemo ndereyi? 

Mubvunzo wepiri (2): Chii chaunoita kana nhengo dzeboka dzikakukumbira kuti ugadzirise 

imwe nyaya? 

Mubvunzo wetatu  (3): Ndezvipi zvakanakira nezvakaipira kuchinjana zvinzvimbo? 

Munbunzo we china(4): Ndiyani anofanira kutungamira sarudzo? 

Mubvunzo wechishanu (5): Sei zvakakosha kuti ugare wakachengeta bumbiro remitemo 

pauri nguva dzose? 

Mhinduro dziri kumagumo kwegwaro rino mu (Annex IX) 

9. Chidzidzo chechina (module 4): Kuumba homwe yemari 

 

Zvinangwa: 

 Kukurudzira tsika yekuunganidza mari mumapoka 

 Kudzidzisa mapoka kuti azive kukosha kwekuunganidza mari  

 Kuwanisa mapoka ruzivo rwekuti homwe dzemari dzinogona kukudzwa sei 

 Kuwanisa mapoka ruzivo rwenzira dzavanogona kushandisa nadzo mari yavanenge 

vaunganidza 

 Kukurudzira mapoka kuti ave nezvinangwa zvakajeka mayererano nekukura kwehomwe 

yemari pamwe nekuti vawedzere mari yavanounganidza 

 Kukurudzira mapoka kuti azive zvinovabatsira mukuumba zvirongwa zvavo 

zvemunharaunda zvekuunganidza nekukweretesa mari 

                                                    

1. Vanhu vanozivei nekuunganidza mari? 

 Bvunza mapoka kuti anozivei nekuunganidza mari? 

 

(a) Nzira dzakasiyana dzekuchengeta mari 

Mari inogona kunge: 

 Iri mari yemapepa: Iyi imari inenge yakawanikwa nemunhu kana nemhuri 

kubudikidza nekutengesa chimwe chinhu kana kuwanisa chimwe chirongwa. 

 Midziyo: Mari inogona kunge iri midziyo yakafanana nemba, mombe (kana zvimwe 

zvipfuwo) nemota. Midziyo yekushandisa mubhizimusi neyepamba, inofanira 

kusiyaniswa nemari inenge yakaunganidzwa. Midziyo yehomwe yemari inofanira 

kunge ichitengeseka zviri nyore kuti pawanikwe mari, nenzira isingakanganise 

kushanda kwemhuri. Hazvigoni kuti mhuri iti yakakwanisa kuunganidza 

nekuchengeta mari ichireva madhonza maviri negejo rekushandisa kurima. Midziyo 

yekuchengeta mari inoreva midziyo inenge yakatengwa nemhuri nechinangwa 

chekuzoitengesa kana pachinge pave kudiwa mari, kana kuti pakave nedambudziko 

rinomuka. Midziyo iyi kana ikasabatwa zvakanaka, kana kuti ikatengeswa, inogona 

kusiya mhuri yarasikirwa zvikuru kana kuti isisagone kurarama. 

Shandisa miyenzaniso kuratidza nzira dzinogona kushandiswa nadzo mari inenge 

yakachengetwa: 

Dzidzo: Kana vana vakadzingwa kuchikoro, mari iyi inoshandiswa. 

Hutano: Kana imwe nhengo yemhuri ichirwara kana kuti paitika rufu. Mazuva ano edenda 

re HIV nechirwere cheAIDS, mari inodiwa kutenga mishonga pamwe nekuviga vanenge 

vafa. 

Kudya: Kana pakaitika nzara nekuda kwekusanaya kwemvura, panotengwa zvekudya. 

Kana pasina mari yakachengetwa, zvinogona kunetsa kutenga zvekudya uye mhuri 

inenge yave kutoda rubatsiro runobva kune vamwe uye runogona kunetsa kuwana. Asi 

kana paine mari inenge yakachengetwa, mhuri dzinogona kudzivirira matambudziko 

ekunetseka panguva yenhamo. 

Kurima: Kutenga mbeu nemichina inodiwa kurima. Mukugadzirira mwaka wekurima, mhuri 

inofanira kugara yakatenga zvekushandisa mukurima mu uhwandu hwazvo mvura isati 

yatanga kunaya. Kana pasina mari yakachengetwa, zvinogona kunetsa kutenga 

zvekurima. 

Mabhizimusi anounza mari: Kushandisa kutenga michina nezvimwe zvinodiwa 

mukuvamba bhizimusi. Mari inenge yakachengetwa inogona kushandiswa kuparura 

bhizimusi nekuriwedzera.  

Naizvozvo mari inenge yakachengetwa inogona kushandiswa kuita zvakawanda mumhuri. 

2. Sei vanhu vachichengeta mari? 

Mari yakachengetwa yakakosha sezvo ichibatsira mune izvi: 

 Inoshandiswa kuwanisa mhuri mari yekuita zvakasiyana siyana. 

 Inoshandiswa kuvamba kana kuwedzera mabhizimusi anenge 

aripo. 

 Inobatsira mukudzivirira nekurwisa njodzi kana nhamo dzinoitika. 

 Inoshandiswa kuzoriritira mhuri mune remangwana. 

 

3. Mapoka pamwe nekuchengeta mari 

Mapoka ndiwo anogona kushandiswa kuunganidza nekuchengeta mari inozoshandiswa 

kuzadzisa zvido zvakasiyana zvemunharaunda. Kana vanhu vakaungana seboka, vanogona 

kuchengeta mari yavo pamwechete. Boka rinofanira kubvumirana izvi: 

 Uhwandu hwemari yavarikuda kuunganidza. 

 Nguva yavanofanira kunge vaunganidza mari iyoyo. 

 Nhengo imwe neimwe ichabhadhara mari yakawanda sei. 

 Nhengo imwe neimwe inenge ichibhadhara mushure menguva yakadii. 

 Chinangwa chehomwe yeboka 

 

4. Mari yakachengetwa inowanda sei 

Mari yakachengetwa nemunhu kana boka inowanda nenzira idzi: 

 Mari dzinobhadharwa nevanhu: Vanhu vanoramba vachibhadhara mari nekufamba 

kwenguva. 

 Pundutso yebhizimusi: Munhu anogona kuchengeta pundutso yaanowana 

mubhizimusi rake. 

 Kukweretesa: Kushandisa mari inenge yakachengetwa kukweretesa vanhu 

kunobatsira kuwedzera mari yakachengetwa kubudikidza nemitero pamwe nemari 

inenge yaberekwa. 

 Miripo: Mari inogona kuwanikwa nekuripisa vanhu nekusateerera kwavo kana 

kusatevedzera mirayo yeboka. 

 Mabhanga: Mari yakaunganidzwa neboka inogona kuchengetwa kubhanga kuitira kuti 

ibereke. 

 

5. Bhanga kana kuti kuumba homwe yeboka nekukweretesa mari 

 

 Kuchengeta mari kubhanga kana kuposvo hakuwanisi pundutso yakawanda kana 

zvichienzaniswa nekukweretesa mari iyoyo muboka, ichizobereka. 

 Zvinhu zviviri zvinobatsira kukweretesa mari: kukweretesa kunobatsira kusimudzira 

bhizimusi remunhu uye homwe yeboka inokura kubudikidza nemari inobereka uye 

panowanikwa zve imwe yekukweretesa.  

 Mari inobva mukukweresa vanhu ndeyeboka, ukuwo kana bhanga rikakweretesa mari 

yako, harikupe mari yese inenge yaberekwa. 

 Kuva varidzi vemari kunosimbisa boka. 

 Kuisa mari mubhanga kwakanakira kuti inenge yakachengetedzeka. 

 Kana mari inobhadharwa nevanhu muhomwe yeboka yakawanda, 

homwe ichakasira kusvika pairi kuda uye vanhu vachapiwa mari 

yakawanda sezvikwereti. Homwe yeboka ichakura sezvo mari 

yezvikwereti inenge ichibereka, ukuwo vanhu vanenge 

vachibhadharawo mari nguva nenguva. 

 Mapoka ane basa rekusarudza kuti mari inoberekwa nezvikwereti 

yakawanda sei izvo zvichaita kuti homwe ikure nenzira 

yakatarisirwa. 

 Nhengo dzeboka dzinogona kuwana mari zvirinyore nemhaka yekuti 

sahomwe vanochengeta mari vanenge vachigara munharaunda 

iyoyo. Pane mari inodiwa yekukwira bhazi nekutenga zvekudya kana uchienda 

kubhanga kunotora mari, uye unogona kusvika ikoko ugotadza kuwana mari. 

 Panguva yekukweretesana, boka rinogona kuchengetedza mari kubudikidza nekutenga 

cash box, rine ma key matatu, achachengetwa nevanhu vakasiyana. 

 Kana boka risiri kuda mari nekuchimbidza, rinogona kuichengeta kubhanga. 

 

6. Kusvitsa uhwandu hwemari inenge ichidiwa 

Boka rinogona kuwana uhwandu hwemari yarinenge richida nekukurumidza kubudikidza 

nekuita izvi: 

 Kuwedzera mari inobhadharwa nemunhu muhomwe yeboka: Kana vanhu vese 

vachikwanisa kubhadhara mari iyi, homwe inokasika kukura. 

 Kuwedzera nguva inogara ichibhadharwa mari kuhomwe yeboka: Mari inobhadharwa 

nevanhu ikabhadharwa kwenguva dzakawanda, homwe yeboka inokura. 

(somuyenzaniso kusanduka kubva pa madhora mashanu ($5) pamwedzi kuenda pa 

madhora mashanu ($ 5) pavhiki) 

 Kukasika kukweretesa vanhu muboka: Kukweretesana muboka kunogona kutanga 

nekukasira kana muhomwe yeboka muine mari uye kana paine vanhu vane 

Chokushandisa 

mukudzidzisa: 

Poster rinotaridza 

misiyano yekukura 

kunoita mari 

yakachengetwa 

mubhanga nemari 

irikushandiswa 

nemapoka 

kukweretesana 

mabhizimusi arikuda uhwandu hwemari iyoyo. Kukasira kukweretesa mari kunoita 

kuti homwe ikurewo nekukasika.   

 

7. Kuchengeta mari kubhanga kana kukweretesa 

Kurukura chinangwa chehomwe yeboka rimwe nerimwe 

Bvunza vanhu kuti vanoziva here zvakanakira nekushatira kuchengeta mari kubhanga 

pamwe nekuikweretesa nhengo dzeboka. 

 Tara tafura inoratidza musiyano uripo pakukura kwemari 

inochengetwa kubhanga nemari inokwereteswa neboka (shandisa 

mari inoita mazana mashanu emadhora ($500): 

 

Mari inoberekwa pagore 

nemari inenge 

yakachengetwa kubhanga  

Mari inoberekwa pagore nemari 

inenge ichikwereteswa nhengo 

dzeboka 

Mana mashanu ($500-) iri 

mubhuku rekubhanga 

Mazana mashanu ($500) 

inenge yakwereteswa nhengo 

Mari inoberekwa pagore –

zana nemakumi mashanu 

emadhora ($150) 

Mari inoberekwa pagore – 

Churu chine makumi 

matanhatu nema nomwe 

emadhora ne macent gumi 

nematanhatu ($1069.16) 

Zvikamu zvemuripo 

wekubhanga – zvikamu 

zvishanu kubva muzana 

(5%) pamwedzi 

(parikutariswa muripo 

wepagore we zvikamu 

makumi matanhatu kubva 

muzana 60% ) 

Zvikamu zvemuripo - zvikamu 

gumi kubva muzana (10%) 

pamwedzi 

 

 Ita kuti mapoka akurukure pachezvawo kusvikira pamusangano unotevera, kuti ndezvipi 

zvinangwa zvehomwe yeboka pamwe nemari inobhadharwa nevanhu. 

 Bvunza vanhu kuti varikuda kuchengetedza mari yavo sei panguva yavanenge 

vachiikweretesa muboka nepainozobhadharwa. 

 

 

 

Chokushandisa 

mukudzidzisa: 

Poster rine 

mufananidzo 

wekukura kwaita 

madhora mazana 

mashanu ($ 500) 

munguva inoita 

mwedzi mitanhatu  

( 6 months) 

kubudikidza 

nemapoka 

ekukweretesana 

8. Kuchengetedzeka kwemari yehomwe yeboka 

Njodzi dzekusava nehurongwa hwekuchengetedza mari ndedzinotevera: 

 Mari inogona kubiwa 

 Mari inogona kushandiswa zvisirizvo nemubati wehomwe vamwe vasingazvizive. 

 

Boka rine mari inoita churu chemadhora ($1 000) inochengetwa kumba kwasahomwe. 

Sahomwe vanotora mari yeboka voishandisa kutenga madomasi anoita maza mana ($400), 

vowatengesa nemari inoita madhora mazana manomwe ($700), dzimwe nhengo dzeboka 

dzisingazvizive. Asi pamusangano unotevera, sahomwe vanouya nemari yese inenge iri 

churu chemadhora ($1 000). Boka rinozviona sei izvi? Boka rinoita sei nenyaya iyi? 

 

Boka rinogona kuita zvinotevera mukuchengetedza mari yeboka: 

 Kupa zvikwereti kune vanozvida pamari inenge iripo: kana mari ichinge yaunganidzwa, 

vanhu vanenge vachida zvikwereti vanofanira kuzvipiwa ipapo. Hazviite kuti boka 

richengete mari ipo paine vanhu varikuda zvikwereti. Misangano yekubhadhara mari 

yeboka, inofanira kushandiswa kugovera zvikwereti pamberi pevanhu vese. Kana 

kukweretesa mari kukakasira kutanga nemari inenge iripo, zvichabatsira kuti homwe 

yeboka ikurewo nekuchimbidza. 

 Kuchengeta mari mu cash box rine ma key: kana paine mari yakawandisa, inogona 

kuchengetwa mu cash box rine ma key akawanda. Nhengo dzeboka dzakasiyana 

siyana dzinogona kuchengeta ma key, ukuwo mubati wehomwe ndiye anochengeta 

box racho. Ma cash box anogona kugadzirwa nemapuranga, simbi kana simendi, 

zvichienderana nekuti boka rinoda kutenga ripi. 

 Bhanga: Imwe mari yakawanda inogona kuchengetwa kubhanga. Mapoka anofanira 

kuziva zvirongwa zvemabhanga zvinobereka mari yakawanda, mari isati yaendeswa 

kubhanga. 

 Kugoverana: Vanhu vanogona kugoverana mari nekufamba kwenguva kana pasisina 

varikuda zvikwereti uye kana zvichinetsa kuendesa mari kubhanga. 

 Kutenga midziyo yeboka: Mari inobiwa zviri nyore kudarika midziyo yakafanana 

nemichina yekusona kana mombe. Asi mapoka anofanira kutenga midziyo inobatsira 

vanhu. 

 Kuchinjana nzvimbo dzekusangana: Mapoka anogona kumbosandura nzvimbo 

dzaanoita misangano kuitira kuti matsotsi anenge achida kutevera asasive kuti oyenda 

kupi. 

Mibvunzo yemudzidzisi: 

Mubvunzo wekutanga: Sei mabhanga achiberekesa mari? 

Mubvunzo wepiri: Ndezvipi zvakanakira kukweretesa mari muboka pane kuichengeta 

kubhanga? 

Mubvunzo we chitatu: Chii chinoita kuti homwe yemari ikure chisiri mari inenge yaberekwa 

nezvikwereti? 

Mhinduro dziri kumagumo kwegwaro rino (Annex IX) 

10. Chididzo chechishanu (module 5): Zvikwereti pamwe nezvinodiwa mukuwana 

zvikwereti 

 

Zvinangwa: 

* Kuti nhengo dzeboka dzinzwisise pfungwa nekukweretesa mari, kubhadharwa 

kwechikwereti pamwe nemari inoberekwa nechikwereti 

* Kuti nhengo dzeboka dzive nechivimbo chekutora chikwereti muhomwe yeboka 

* Kuti vanhu vanzwisise zvavanofanira kuita vasati vatora chikwereti 

* Kuti boka nenhengo dzaro vanzwisise kuti mari yechikwereti inoshandiswa sei 

* Kuti bumbiro remitemo yeboka rive nechinyorwa chine zvisungo zvekukweretesa mari 

* Kuti boka rikwanise kuongorora matsamba enhengo ekukumbira zvikwereti  

* Kuti boka rikwanise kuchengeta mashoko ezikwereti nekuronda zvikwereti zvacho 

 

1. Chii chinonzi chikwereti? 

 

Zvikwereti  

 

 Mudziyo unobva kune mumwe munhu uchipiwa mumwe kwenguva inenge yakatarwa 

uye unozoripwa paine pundutso kana kuti pasina pundutso. 

 

 Zvikwereti zvinogona kutorwa muhomwe yeboka kana kunze kweboka. Zvikwereti 

zvekunze zvinobva kune mumwe munhu kana sangano, zvichipiwa vanhu varimuboka. 

Zvikwereti zvemukati zvinopiwa nhengo dzeboka pachishandiswa homwe yeboka. 

Chikwereti chinoramba chiri chikwereti zvisinei nekuti chabva kune muvakidzani kana 

hama inogara padyo kana kure. 

 

 Pane zvikwereti zvekushandisa mubhizimusi kana mumagariro evanhu. Munhu anenge 

apiwa chikwereti, anofanira kuchishandisa nerukudzo nekuzvipira, pamwe nehungwaru, 

uye anofanira kuchibhadhara. 

 

 

 Mapoka anoziva here mutsauko uri pakati pemari yechikwereti nemari inopiwa vanhu 

kuti vaite mamwe mabasa vasingazoidzoseri (grants)? Zvikwereti zvinobhadharwa 

 Pane dzimwe nhengo here dzakambotora chikwereti, uye 

dzisati dzapedza kubhadhara zvikwereti zvacho?  

 Chii chakaitika pakubhadhara chikwereti chacho uye mari 

yavanowana yakabatsira kana kukanganiswa sei 

nechikwereti ichi? 

Chokushandisa 

mukudzidzisa: 

Mifananidzo 

yezvikwereti 

asi ma grants haabhadharwe. Zvikwereti zvinowanisa vanhu masimba pamwe 

nekuvakurudzira kushanda. Ma grants haakurudzire vanhu nemhaka yekuti vanhu 

havazowabhadhare. Mutsika dzedu dzechivanhu, vanhu vanokweretesana asi 

zvikwereti zvacho zvinozobhadharwa zvisina kubereka.  

Sei vanhu vachikwereta? 

 Kana mabhizimusi avo asisina mari, zvinhu zvekushandisa kana michina. 

 Kuwedzera mabhizimusi avo. 

 Kuvamba mabhizimusi matsva. 

 

2. Mhando dzevanhu vanokweretesa 

 

 Vanhu vanoziva here mhando dzevanopa zvikwereti? 

 

Vanogona kutaura nezvemabhanga nemasangano kana vanhu vanopa zvikwereti, 

vachizvozvikanganwa ivo nebasa ravarikuvamba. Mapoka aya anogona kuzviwanisa 

zvikwereti kana akazvipira uye ayine mwoyo murefu. 

 

Ndezvipi zvavanoziva zvinofanira kuitwa nemunhu kuti awane chikwereti? Tirikutaura kuva 

nezvibatiso, kuisa mari muhomwe imwechete, kana kuva nebhuku rekubhanga. 

Donzvo rechirongwa kufusha mari, nderekuumba mapoka kuti akwanise kuunganidza mari, 

kuichengeta nekukweretesana muboka. Chirongwa ichi chinokurudzira mapoka kuti awumbe 

homwe inoshandiswa kukweretesa nhengo mari.  

Zvakanakira nekushatira kuwana chikwereti kunze nemuboka  

Zvikwereti zvekunze Zvikwereti zvemuboka 

Mari ndeyemunhu wekunze Mari ndeyeboka 

Pundutso yacho inotorwa nemunhu 
wekunze 

Pundutso inotarwa neboka 

Zvinonetsa kuwana zvikwereti Nhengo dzinowana zvikwereti zviri nyore 

Pundutso inoenda kune munhu  wekunze Pundutso inoyenda kuboka 

Pundutso inobatsira munhu wekunze Pundutso inoumba homwe yeboka 
nekuwedzera mari yakachengetwa neboka 

Unogona kurasikirwa nezvaunenge 
washandisa sechibatiso 

Mari yaunochengeta inowedzera 
kubudikidza nepundutso 

Bhanga rinotora mari kubva kuvanhu nemakambani. Kana bhanga rikatora mari kubva 

kuvanhu, rinoishandisa kupa zvikwereti kune vamwe pamwe nekune mamwe makambani. 

Kana vanhu vanoshandisa bhanga vakatora chikwereti, vanenge vachitora kubva kumari 

dzavo dzirimubhanga. 

Mari inochengetwa mubhanga kana post office, haina pundutso yakawanda kana 

zvichienzaniswa nemari inenge yakwereteswa vanhu varimuboka avo vanozoibhadhara 

yabereka. 

Muyenzaniso: Ratidza izvi uchishandisa miripo iri kubhadharwa nemabhanga pamari 

dzinoendeswa nevanhu kabhanga. Kana paine vanhu muboka guru vane mari kumabhanga, 

vabvunze kuti vakachengetesa marii uye vakawana pundutso yaaita sei kusvika nhasi uno. 

Shandisa uhwandu hwemari yakachengetwa nevamwe kumabhanga kuratidza kuti mari 

yavo yaizowanda sei dai vakashandisa mari yavo kukweretesa vamwe muboka 

vachibhadharisa muripo usingadarike muripo unobhadharwa nemabhanga pamari 

dzakachengeteswa nevanhu kumabhanga. Gadzira muripo wezvikwereti zvemuboka 

uchishandisa nzira inenge yasarudzwa neboka yekubhadhara chikwereti. Kana mari 

inotorwa sezvikwereti muboka ikawanda, mari inowanikwa sepundutso inowandawo.  

(a) Kuva varidzi pamwe nekutungamira homwe: Kana boka rikakweretesa mari kunhengo 

dzaro, mari yese iyoyo nemari inenge yaberekwa nezvikwereti ndeyeboka, ukuwo bhanga 

haridaro. Bhanga rinotora mari zhinji inenge yaberekwa, rozobhadhara munhu mari shoma. 

Kuva varidzi vemari kunopa boka simba. Boka rine simba pamusoro pekushandiswa 

kwemari yaro. 

Kana uchikwereta mari kubhanga, unenge uchiita izvi uchitevedza zvisungo zvebhanga, uye 

hapana zvimwe zvaunoita. Kana mapoka akaunganidza mari achiita zvekare chirongwa 

chekukweretesana, ane simba rekutara uhwandu hwemari hunoberekwa nechikwereti 

pamwe nezvimwe zvisungo zvinoita kuti homwe ikure nenzira yakatarisirwa. 

(b) Kuchengetedzeka: Kuchengeta mari kubhanga kwakanakira kuti inenge 

yakachengetedzeka. Mapoka anogona kuchengetedza mati nekuikweretesa muboka. Kana 

paine vanhu muboka varikuda zvikwereti, mari irimuboka inofanira kugoverwa. Mapoka 

anogona zvekare kuchengetedza mari nekutenga cash box ine ma key matatu, 

achachengetwa nevanhu vakasiyana. Kana boka risina zvarinoda kushandisa imwe mari 

yarinayo, mari yacho inogona kuchengetwa kubhanga. 

Kana vanhu vakabhadhara mari yakawanda munguva shoma, homwe 

yeboka inokurawo nekuchimbidza. Zvikwereti zvihombe zvinogona 

kuwanikwa kana paine mari yakawanda inenge yaunganidzwa neboka. 

Kuva nemari yakawanda kubhanga hakurevi kuti unogona kuwana 

chikwereti chihombe. 

(a) Kuwana mari: Nhengo dzinokwanisa kuwana mari yezvikwereti kana 

vanhu vachinge vabhadhara mari dzavanofanira kubhadhara. 

Naizvovo mari dzehomwe yeboka dzinofanirwa kubhadharwa munhu 

wese aripo, uye zvinodiwa nevanhu zvinofanira kukurukurwa 

pamisangano iyi. Kana uchikwereta kunze kweboka, zvinonetsa kuwana mari yacho uye 

Chokushandisa 

mukudzidzisa: 

 Bepa guru - 

posita rine 

mifananidzo 

inoratidza 

misiyano 

yekubereka 

kwemari ku 

bhangi neku 

mapoka ekupana 

zvikwereti 

unenge wave kufanira kukwira bhazi nekutenga zvekudya paunenge uchienda kunotora 

mari kana kunoibhadhara pamwedzi. Zvikwereti zvemuboka zvinopiwa nhengo 

dzinogara munzvimbo imwechete uye hapana zvekukwira bhazi. 

 

(b) Kana munhu achikwereta mari muboka, anofanira kuishandisa zvakanaka kusimudzira 

bhizimusi rake, sezvaanoita nechikwereti chaanotora kunze. Pane mutsauko here pakati 

pedhora rinowanikwa kubhanga nedhora munhu raanozvichengetera muhomwe make? 

 

(c) Midziyo: Mari inenge yakachengetwa muboka ndiwo mudziyo weboka, uye kuwanda 

kwayo kunoita kuti midziyo yenhengo iwandewo. Homwe yeboka inokura kubudikidza 

nemari inenge ichiberekwa nezvikwereti zvinenge zvatorwa nevanhu. Boka rinogona 

kuchiregedza tsika yekuunganidza mari, rosiya mari yehomwe yaro ichikura kubudikidza 

nemari inoberekwa nezvikwereti zvinenge zvatorwa nevanhu, ndokunge munhu wese 

agutsikana uye zvinangwa zveboka zvazadzikiswa. 

 

(d) Kubatsira kwehomwe: Nhengo dzeboka dzinogona kukwereta mari shoma kubva 

muhomwe yeboka kana dzichiona kuti ndiyo inofambirana nemabhizimusi avanoita. Mari 

shoma idzi dzinobatsira kusimudzira mabhizimusi aya kuti azokwanisa kutorawo 

zvikwereti zvihombe nekufamba kwenguva. Dzinobatsira zvekare kusimbisa varidzi 

vemabhizimusi aya kuti vashandise zvikwereti nomazvo pamwe nekuona kuti ndedzipi 

dzimwe mari dzavanoda. Nguva zhinji mabhanga kana mamwe masangano emari, 

anopa zvikwereti zvinotangira pane imwe mari inenge yatarwa. Izvi zvinoita kuti vanhu 

vazokwereta mari yakawandisa vozodzamara vave kunetseka kubhadhara mari dzacho 

kana kudzishandisa nomazvo.  

 

(e) Njodzi pamwe nezvinotarisirwa kuitwa: Chikwereti chinotorwa muboka chine njodzi 

yakafanana nechikwereti chinotorwa mubhanga, uye zvese zvinofanira kubhadharwa. 

Boka rinogona kutengesa midziyo yemunhu anenge atadza kubhadhara chikwereti 

sezvinongoitwa nemabhanga. Chakanakira mapoka ndechekuti nhengo dzese 

dzinozivana uye ndidzo varidzi vemari yeboka.  

 

(f) Hukama pazvikwereti: Kana munhu akakwereta mari kunze, anenge ave nehukama 

nemunhu kana sangano ramukweretesa. Kana munhu akanonoka kana kutadza 

kubhadhara chikwereti, anogona kumanikidzwa kuita zvimwe zvinhu zvisiri 

muchibvumirano chekupanana chikwereti. 

Itai hurukuro muboka mayererano nenyaya dzezvikwereti. Vanhu vanozivei nezvevanhu 

vakambopiwa zvikwereti munharaunda mavo? Shandisa muyenzaniso wemasangano kana 

vanhu vakambopiwa zvikwereti munharaunda umu. Pane nhengo dzeboka dzakambopiwa 

zvikwereti here? Pane zvimwe zvaigona kuitwa neboka here dai riri iro raipa zvikwereti?  

 

3. Chinangwa pamwe nekushandiswa kwezvikwereti zvinopiwa neboka 

Boka rine simba rekusarudza nhengo dzinogona kukwereta mari yehomwe yeboka. Asi izvi 

zvinofanira kuva nehurongwa hwekuzobhadharwa kwechikwereti. Chinangwa chekupa 

zvikwereti chinofanira kunge chirimu bumbiro remitemo yeboka, Mapoka anogona kupa 

zvikwereti nezvinangwa zvinotevera: 

(a) Kuvamba mabhizimusi ekuwana mari: kana kushandisa mune zvekurima kana mamwe 

mabasa anounza mari anenge aripo nechekare. 

(b) Kutenga zvekudya. Imwe nhengo ine mhuri yakatarisana nedambudziko rekushomeka 

kwezvekudya inogona kupiwa chikwereti chekutenga zvekudya. 

(c) Kurwisa matambudziko: Kana munhu arwarirwa kana kufirwa, anogona kupiwa 

chikwereti. Zvikwereti zvinogona kupiwa kuti zvibatsire imwe nhengo kubhadhara mari 

yechikoro yevana. 

 

4. Kuwana zvikwereti muboka 

Zvakakosha muboka kuti nhengo dzive nemwoyo murefu mune zvinotevera: 

Kuwanda kwemari inenge yakachengetwa: Kana vanhu vaine zvimwe zvekuita zvinoda mari, 

havafanire kuzvimanikidza kumhanyira kuunganidza uhwandu hwemari nenzira inozovasiya 

vasisina zvimwe zvinhu zvavanoda mukurarama kwavo. Homwe iyi inofanira kuumbwa 

nenguva yakanaka inenge yatarwa neboka uye inokoshesa kuwana kunoita vanhu mari. 

Pananai mukana wekukwereta: vanhu havafanire kumhanyira kukwereta mari vese 

kamwechete zvikuru kumavambo kwehomwe, painenge ichiri diki. Zvikwereti zvidiki diki 

zvinogona kutadza kusandura kana kusimudzira mabhizimusi evanhu. 

Mari dzinokweretwa nevanhu: vanhu vanofanira kuziva kuti zvikwereti zvihombe zvinogona 

kuwanikwa kana vakapana mukana wekukwereta uye vakaenderera mberi vachiunganidza 

mari seboka. 

Boka rinogona kuita zvinotevera senzira yekuti mari iri muhomwe ifambirane nezvikwereti 

zvinenge zvichidiwa: 

Vanhu vanopanana mukana wekuwana zvikwereti: Izvi ndizvo zvinonyatsoita mumapoka 

matsva ane mari shoma nevanhu vachiri kuda zvikwereti. Kana mari yakaunganidzwa 

neboka ichiri shoma kudarika inodiwa nevanhu, munhu mumwechete ndiye anogona kuipiwa 

yese sechikwereti. 

Zvikwereti zvinopiwa nezvikamu:  Panongoita vanhu vashoma vanokwereta mari kwete boka 

rese. Kana homwe iri kukura asi isati yave kukwanisa kuwanisa munhu wese zvaanoda, 

vanhu vashoma ndivo chete vanofanira kukwereta mari inenge iripo. 

Kuwana zvikwereti nenzira yakaenzana: Kana homwe yeboka yave kukwanisa kuwanisa 

vanhu vese mari, vanhu vanogona kuchikwereta nguva imwechete. 

Boka rinogona kutanga kukweretesana panguva dzakasiyana zvichienderana nekuti pane 

mari yakawanda sei yaunganidzwa. Chirongwa ichi chinogona kutanga patsva 

zvichienderana nekusanduka kwezvinodiwa nemabhizimusi akasiyana evanhu. 

5. Kubhadharisa muripo 

Padhora roga roga rinenge rakweretwa nemunhu, anozobhadhara yave nemamwe 

mashereni pamusoro. Mari inenge yaberekwa iyi yakafanana nekutenda kushandisa mari 

yemumwe munhu. (“Mari inobereka vana”). Mari inenge yapiwa sezvikwereti inogona 

kushandiswa nemunhu kuwana pundutso nemuridzi wayo, uye kuikweretesa ndeimwe nzira 

inobatsira kuwana pundutso. 

Mapoka anofanira kunzwisisa kuti sei mari dzezvikwereti dzichibereka. Mapoka anofanira 

kuripisa muripo wepundutso kuitira kuti abatsirikane netsika yekuunganidza pamwe 

nekukweretesa mari muboka. Izvi ndizvo zvinoitwa nemabhanga, uye mapoka anogona 

kuita zvimwechetezvo. Sei mapoka achifanira kubhadharisa muripo: 

 Kuitira kuwana mari kubudikidza nekushandisa mari yeboka. 

 Kuitira kuti mari inenge yaberekwa ibatsire homwe yeboka kukura.  

 Kuitira kukurudzira nhengo kuti dzishandise mari zvine hungwaru nenzira inounza 

imwe mari. 

 Kukurudzira vanhu kuti vasatore zvikwereti vasina chikonzero. 

 Kuwedzera simba remari yeboka iro rinogona kupedzwa ne inflation. Mapoka 

anofanira kuona kuti zvinhu zvavaikwanisa kutenga makore maviri adarika zvave 

kudhura saka pundutso inobatsira kufambirana nemitengo yezvinhu kana zvirongwa. 

 Kukweretesa ibhizimusi, ndokusaka mabhanga achiita basa rekukweretesa mari. 

Kukweretesa kunofanira kuitwa nechinangwa chekuwana pundutso inounzwa nemari 

inenge yaberekwa. 

Miripo yekubereka vana kwemari inosiyana – mabhanga ave kuripisa zvikamu makumi 

matanhatu kubva muzana (60%) pagore, zvinoreva kuti pa zana remadhora ($100) rega 

rega, munhu anofanira kubhadhara madhora makumi matanhatu ($60) pamusoro. 

TARIRA: Panogona kusava nekunzwisisika kuti mari inoberekwa ndeipi uye pundutso 

ndeipi. Mari inoberekwa yakasiyana nepundutso: mari inoberekwa inobhadharwa 

pamwechete nemari inenge yakweretwa. Pundutso ndiyo mari inowanikwa kana munhu 

achiita bhizimusi. Munhu anobhadhara mari inoberekwa nechikwereti chaanenge atora, 

achishandisa pundutso yaanenge awana mubhizimusi rake. Vanhu vanokweretesa mari 

vanowana pundutso kubva mumari inenge yaberekwa. 

 Mari inoberekwa inofanira kubhadharwa kunyangwe munhu asina kushandisa chikwereti 

chese, saka zvakakosha kutora chikwereti chidiki, chinozoberekawo mari shoma. 

Mari inoberekwa inofanira kubhadharwa kunyangwe munhu achibhadhara mari 

yepamwedzi nenguva. Asi kana munhu achinge anonoka kubhadhara mari yepamwedzi, 

anoripiswa zve mumwe mutero wekunonoka kubhadhara. 

6. Zvinodiwa kuti kukweretesana muboka kubudirire 

 

(a) Homwe: Mapoka anofanira kuva nehomwe inenge ichishandiswa kupa zvikwereti. 

(b) Kuzvipira: Nhengo dzeboka dzinofanira kunge dziine chido chekupa mari yadzo 
mukuumba homwe inozoshandiswa kukweretesa vamwe. 

(c) Kuvimbika: Nhengo dzinofanira kuvimbana. Nhengo dzese hadzigoni kukwereta mari 
nguva imwechete; izvi zvinopa varikukwereta mukana wekuwana mari yakawanda, 
vamwe vachiri vakamirira mukana wavo. Kazhinji kacho nhengo dzese dzinoda 
kukwereta mumari shoma inenge iripo, kana kumirira kusvikira homwe yakura kuitira 
kuti munhu wese akwerete. Kana vanhu vachivimbana, vanogona kukwereta nguva 
dzakasiyana, kutira kuti vawane mari yakawanda. 

(d) Mwoyo murefu: Vanhu vanofanira kupana mukana wekukwereta ukuwo vakamirira 

wavo mukana. Kukwereta panguva imwechete hakubatsire kana homwe ichiri diki. 

 

7. Kusimbisana mayererana nekukweretesana muboka   

 Tsvaga kuti hapana here dzimwe nhengo dzisina chivimbo 

chekutora zvikwereti pamwe nekuti sei vachidaro. 

 Tungamira hurukuro ugokohomedza kuti uyu ndiwo mukana 

wekumboedza kuwana chikwereti neimwe nzira ine mutsauko. 

 Vaudze kuti vamwe vanhukadzi vakawanda vakafanana nawo 

vakatombotora zvikwereti uye shandisa miyenzaniso kubva kune 

mamwe mapoka. 

8. Zvekutarisa kana uchitora chikwereti  

 Kurukura kuti vanhu kana mapoka vanozvishandisa zvikwereti kuitei 

 Kurukura muchitsvaga bhizimusi ramungaita nechikwereti, rinozounza pundutso 

yakawanda. Kurukurai mamwe mabasa anogona kuitwa anounza mari. 

 Asi mari yechikwereti haifanire kushandiswa yese mubhizimusi itsva nekuti izvi zvine 

njodzi. 

 Zvakanaka kuita mabasa akasiyana siyana akafanana nekutengesa madora, shuga 

nemapoto. Pane rimwe bhizimusi richatoshanda ipapo. Mamwe mabasa ane nguva 

yaanoshanda zvikuru, zvichienderana nemwaka wekurima.  Zvakanaka kuva 

nematanda akawanda mumoto, zvikuru kana munhu achiri kutanga kuwana 

pundutso. 

 Kohomedza kuti chikwereti handicho chinogona kubatsira bhizimusi diki. Dzimwe 

nguva kana munhu asina ruzivo, chinogona kumukanganisa agosara ayine 

zvikwereti zvakawanda. Kuwana rubatsiro rweruzivo rwebasa kunogona kubatsira 

kudarika kuwana mari. Dzimwe nguva panodiwa chikwereti nezvimwe zvirongwa kuti 

mari iyoyo igobatsira zvikuru. Saka zvakakosha kufunga kaviri munhu asati atora 

chikwereti, pamwe nekuzeya kuona kuti anochida here zvirokwazvo. 

 Sekuziva kwatinoita, kushanda nesimba, kuzvipira nekuwana ruzivo, kwakakosha 

mukuunza budiriro kudarika mari yega! 

 Zvirinani kutanga nechikwereti chidiki kuitira kuti munhu aone kuti zvinofamba sei. 

Hakuna munhu anofanira kubatwa nesimba kutora chikwereti. 

 Chikwereti chinofanira kutorwa paine hurongwa hwekuchishandisa pamwe neruzivo 

rwemari inenge yakatarisirwa kubhizimusi racho. 

 Chikwereti chinofanira kufambirana nehurongwa hwekuchishandisa, asi mari inenge 

yabhadharwa nemunhu mukugadzira homwe yeboka, inorerutsa mutoro 

wekubhadhara chikwereti. Izvi zvinoderedza uhwandu hwemari inokweretwa 

nemunhu. Ipa muyenzaniso wekuti chikwereti chinobatsira sei kuti bhizimusi rikure:  

Chokushandisa 

 Chikwereti che madhora makumi ($10) chinotorwa kutenga 

madomasi makumi maviri (20).  

 Anozotengeswa nemari inoita madhora makumi maviri 

nemashanu ($25).  

 Panofanira kubhadharwa gumi nerimwe remadhora ($11) 

kusanganisira ne dhora rinenge raberekwa.  

 Imwe madhora gumi nemana ($14) inenge yasara 

inozoshandiswa kutenga madomasi makumi maviri ne masere (28).  

 Anozotengeswa nemari inoita mdhora makumi matanhatu nemashanu ($65).  

 Kuda makumi maviri emadhora ($20) yave kuzotorwa kuti ishandiswe 

zvimwe, asi mari inoita madhora makumi mana nema shanu ($45) 

inozoshandiswa kutenga madomasi makumi mapfumbamwe (90). Izvi 

zvinongoenderera mberi zvichidaro. 

 Kukura uku kunoitika zvishoma nezvishoma. Hakugoni kuitika nguva imwechete. 

Kazhinji kacho chikwereti chekutanga hachisati chave kuunza pundutso yakawanda. 

Munhu anogona kutengesa zvinhu zvakawanda asi pundutso inoramba 

isingasanduke. Mushure mezvikwereti zvechipiri nechitatu, bhizimusi rinobva ratanga 

kukura. 

 Chikwereti chinofanira kubhadharwa pachishandiswa bhizimusi rakatorerwa 

chikwereti. Izvi zvakananga kuchengetedza bhizimusi kuti rirambe richishanda.  

 

9. Kunyora fomu rekukumbira chikwereti 

(Izvi zvirikuitirwa mapoka anenge achida kushandisa fomu rekronga kushandisa mari 

(budget) 

 Kana ukanyorera chikwereti, boka richati uwunze hurongwa hwako hwekushandisa 

mari (budget) yako kuitira kuti rigoona zvawakaronga kuita. 

 Chekushandisa mukudzidzisa 

 Muenzaniso mudiki unoratidza kutorwa kunenge kuchiita mari yemuripo wechikwereti 

kubva mumari ye geni (profit) 

 Bhokisi rekupedzisira mushure mekusanganisa mari yese yauchashandisa, 

nderekuratidza kuti chikwereti chichashandiswa kubhadharira zvinhu zvakawanda 

sei, pamwe nekuti iwewe uchabhadharira zvipi. Rangarira kuti izvi zvichabatsira 

iwewe, sezvo uchizobhadhara mari inoberekwa nechikwereti, uye kana chikwereti 

chakakura, uchabhadharawo mari yakawanda! 

 Unogona kusaburitsa yako mari, asi unogona kunge uyine zvimwe zvekushandisa 

zvakafanana nechikafu chehuku kana wool. Kana usina unofanira kuzvitenga. Saka 

unogona kuratidza kuti ndizvo zvauchawanisa mubhizimusi rako, kuitira kuti usazode 

mari yakawanda sechikwereti. Asi unofanira kunyora izvi pasi pezvinhu zvinoda mari. 

 Kana munhu achitsvaga kuona kuti pundutso yake yakawanda sei, unofanira kubvisa 

mari yaunenge washandisa pamwe neyechikwereti kusanganisira neyakaberekwa 

yacho.  

Chokushandisa 

mukudzidzisa: 

 Somuyenzaniso:  

 Unowana pundutso ye madhora churu ne mazana mashanu ($1500) 

pamwedzi mubhizimusi rekutengesa.  

 Unenge uyine chikwereti chemwedzi miviri che madhora zana $ 1000 

inobereka  zvikamu gumi kubva muzana (10%) pamwedzi) 

 Unofanira kubvisa mdhora mazana matanhatu ($600) pamwedzi kubva 

mumari yako yepundutso, inove mdhora mazana mashanu ($500) 

yekuvamba bhizimusi, ne madhora zana ($100) inenge yaberekwa.  

 Unobva wasara uyine pundutso ye mazana mapfumbamwe emadhora ($900) 

mwedzi woga woga. 

 Iva nechokwadi chekuti haubhadhare mari inodarika zvikamu makumi mashanu 

kubva muzana (50%) yemari yaunenge wawana, mukuripa chikwereti. 

 Bhokisi rekupedzisira pa papeji yechipiri, rinobvunza nguva yaunotarisira kupedza 

hurongwa hwese, nekuti zvichakuratidzai nguva yauchaita pundutso. Izvi 

zvinoratidza zvekare kuti unogona kubhadhara marii pamwedzi! Shandisa 

muyenzaniso wemadomasi nehuku zviri muchidzidzo chekugadzira budget che 

Module on Budgeting! 

 Izvi ndizvo zvichatara kuti uchawana chikwereti chakaita sei 

 

 

10. Kuongorora vanhu vanoda zvikwereti muboka/zvisungo zveboka 

 

 Boka rinenge rakatarisana nenjodzi parinoshandisa homwe yaro kupa zvikwereti. 

Naizvozvo rinofanira kuva nechokwadi chekuti ratora matanho ese (izvi zvakatanga 

nekusarudza nhengo dzakakodzera. Iye zvino zvave kuitwa nekuongorora matsamba 

evanhu ekukumbira zvikwereti anoratidza hurongwa hwekushandisa mari nepundutso 

inenge yakatarisirwa). 

 Hurongwa hunotevera hunofanira kuonekwa sechikamu chebumbiro remitemo, 

constitution. Asi ichi chisungo chakasimba, chine chekuita nekukweretesa mari. 

Chinogona kubatanidzwa segwaro pabumbiro remitemo. 

 

(a) Chii chinoitika kumari inenge yakaunganidzwa nevanhu kana 

kukweretesana kuchinge kwatanga? 

 Panguva yekukweretesana, kuunganidza mari kunoenderera 

mberi. 

 Mari inenge yaunganidzwa inoshandiswa kuzobatsira kana 

pachinge paita vasina kubhadhara. 

 

(b) Ndiyani anokwanisa kuwana chikwereti? 

Ibasa reboka rese kusarudza kuti ndiyani anokwanisa kuwana chikwereti. 

Zvimwe zvekutarisa: 

 Nhengo dzemuboka chete. 

 Nhengo dzisina mukana wakakura wekuzotadza kubhadhara (munogona kutarisa  

zera, hutano nezvimwe). 

 Nhengo dzine mabhizimusi ave nenguva yakareba achishanda.  

Chokushandisa 

mukudzidzisa: 

Chinyorwa mururimi 

rwe Shona 

chinotsanangura 

mafambisirwo 

ezvikwereti  

 Nhengo dzinogara dzichibhadhara mari yehomwe yeboka nguva dzose. 

 

(c) Kuongorora kunoitwa neboka chikumbiro chechikwereti 

 Nhengo dzese dzeboka dzinenge dzirimo mukomiti inopa zvikwereti. 

 Munhu arikuda chikwereti anotura budget yake kuboka. 

 Boka richabatsira munhu kugadzira budget yake. 

 Bhizimusi rinofanira kunge richiunza pundutso sezvinoratidzwa nebudget.  

 Budget richaongororwa zvakadzama: inguva yakanaka here pagore yekuita                          

bhizimusi iri? Ko zvinhu zvebhizimusi iri zvinotengeserwa kupi? 

 Zvinoita here kubhadhara mari yechikwereti nenguva irikutaurwa? 

 Bhizimusi rinofanira kunge risina zvikwereti kana mamwe matambudziko. 

 Munhu arikuda chikwereti haana here zvimwe zvinhu zvihombe zvaanoda kuita kana 

mamwe matambudziko muhupenyu hwake? 

 Munhu arikuda chikwereti anofanira kuva nemashoko mayererano nebhizimusi rake, 

kuitira kuti azive pundutso yaanogona kuwana (nzira yekuongorora pundutso pamwedzi). 

 Munhu anofanira kutora chikwereti, kana pasina kumwe kwaangawana mari, kana 

kuti asina yake mari yaakachengeta. 

 

(d) Mari yechikwereti inofanira kunge yakawanda sei? 

 Nhengo dzeboka dzinogona kutora zvikwereti zvakasiyana siyana. 

 Mari yechikwereti inobva pa budget, mari iri muhomwe yeboka, pamwe nezvimwe 

zvikwereti zvakatotorwa nekubhadharwa.  

 

(e) Zvinodiwa mukubhadhara 

Boka rinofanira kutara nekubvumirana pamusoro pezvinotevera: 

 Nguva yekubhadhara chikwereti 

 Mari inoberekwa nechikwereti 

 Mari inoberekwa nechikwereti inozodzoka here kuhomwe yeboka uye ichapiwa 

munhu wese zvakaenzana here? Kana munhu achiri kubhadhara chikwereti achawana 

here mugove wakakura pamari inenge yaberekwa nechikwereti inenge iri muhomwe 

yeboka?  

 Pane chibatiso chinotorwa here neboka? Kana kuti boka rakasimba pachezvaro? 

Kana paine chibatiso, boka rinofanira kubvumirana kuti chibatiso chacho ndechemudziyo 

wemumba here, muchina wekumunda here kana zvipfuwo. Chii chinoitika kana munhu 

asina kubhadhara? Chikwereti chinozonzi hachina kubhadharwa mushure menguva 

yakadii? Chibatiso chinotorwa here? Ko mari yemunhu iri muhomwe yeboka inotorwa 

here? 

 Chii chinoitika kana akarwara kana kufa? 

 Ndeipi miripo inobhadhariswa kana munhu anonoka kubhadhara chikwereti?  

TARIRA: Tsanangura kuti zvikwereti zvinofanirwa kubhadharwa: - hazvibatsire 

kunzwirana tsitsi. Rangarira kuri mari yechikwereti ndeyesangano rinenge rapa munhu 

chikwereti. Hapana zvazvinozobatsira kana boka rikasadzora mari yaro yechikwereti.  

 

(f) Homwe yezvimwewo 

 Boka rinogona kuumba homwe yekubatsira mune zvimwe zvisiri zvikwereti. Iyi 

homwe ichabatsira panguva yenjodzi kana matambudziko asinei nebhizimusi. Mari 

inoberekwa nehomwe iyi inogona kuve shoma. 

11. Kuchengeta mashoko ari mayererano nezvikwereti                       

(Tarisa chidzidzo cheMagwaro ekuchengeta mashoko chikamu 

chekutanga) 

 

 Izvi zvinobatsira boka kuziva mashandiro ehomwe yeboka nemari 

dzezvikwereti zvinenge zvapiwa vanhu. 

 Munyori wekomiti nemubati wehomwe ndivo vane basa rekuchengeta 

mashoko zvakanaka. 

 Munhu wega wega anonyorwa pa peji itsva pese paanotora chikwereti. 

Rimwe bepa reBudget Sheet rinofanira kubatanidzwa. Panokurudzirwa 

kuti zvikwereti zvemwedzi mumwechete zvinyorwe pasi pemusoro mumwechete. 

 Verenga fomu, uchitsanangura kuti mashoko mayererano neboka, mari inenge 

yakwereteswa, zuva rekukweretesa, mari inoberekwa, nguva yekubhadhara pamwe 

nebhizimusi racho, anonyorwa sei. 

 Tsanangura kuti sei zvikamu zvakanzi Amount Repaid ne Balance, zvakakosha. Izvi 

zvinoratidza boka kuti nhengo yabhadhara mari yese yechikwereti izere. Kana paine 

mari isati yabhadharwa, inofanirwa kunyorwa pasi kuitira kuti vanhu vasakanganwe. 

 Zvese izvi zvinofanirwa kunyorwa mu Counter Book reboka.  

 Munhu wega wega anofanira kunyora kubhadhara kwaanoita mari mubhuku rechirongwa 

chekufusha mari pasi pe mari yachengetdzwa ne pasi bhuku re mari yezvikwereti . 

Mabhuku aya anofanira kufambirana nezvinonyorwa mumabhuku eboka. Unogona 

kudhinda zvimwe zvinyorwa mubhuku re passbook kana wave nechokwadi chekuti 

hazvina kukanganiswa. 

 Ronga kuti kubhadharwa kuitwe uripo. 

 

12. Dzokororo 

 Vanoyeuka chii mayererano nezvikwereti nemari yazvinobereka?  

 Verenga mumwe muyenzaniso mayererano nekuchengetwa 

kwemashoko ezvikwereti. Kana mamwe mapoka atanga kupa 

zvikwereti, chiongorora magwaro avo. 

 Ongorora zvekare ma passbook emunhu oga oga. 

 

Chokushandisa 

mukudzidzisa: 

1. Bepa guru 

chati 

rekunyorera 

2. Mabhuku 

ekunyorera 

3. Zvinyorwa 

zvekuzopa 

vadzidzi 

Mibvunzo yemudzidzisi: 

 

1. Ndeupi mutsauko uripo pakati pekukwereta mari kubva kubhanga nekukwereta 

muhomwe yeboka kufusha mari mukando 

2. Mari inoripwa pamusoro pechikwereti unoyitsanangura sei? Chii chinotariswa 

mukuripa mari iyi? 

3. Zvakanaka here kushandisa mari yechikwereti kuvamba bhizimusi itsva? 

4. Uhwandu hwemari yechikwereti hwakakodzera hunotarwa sei? 

5. Ndezvipi zvimwe zvinofanira kunyorwa mufomu rebudget kana munhu achinyorera 

kukumbira chikwereti? 

6. Nde api mazano awunopa mayererano negwaro rinobatanidzwa nebumbiro 

remitemo remari inoberekwa nechikwereti? 

7. Sei zvakanaka kuumba imwe homwe yemari yesocial fund? 

8. Kana pachitariswa fomu, ndeupi mutsauko uripo pakati penguva inotarisirwa 

kubhadharwa chikwereti nenguva chaiyo inozobhadharwa?   

Mhinduro dziri mu Annex IX 

11. Chidzidzo chechitanhatu (module 6): Kuongorora vanoda zvikwereti  

 

Zvinangwa: 

* Kuwanisa nhengo dzese dzeboka ruzivo rwekuongorora zvikwereti 

* Kuita kuti boka rikwanise kuziva vanhu vanogona kuzonetsa kubhadhara zvikwereti 

* Kuita kuti nhengo dzeboka dzive nechivimbo chekutora zvikwereti 

* Kuita kuti bumbiro reboka rive negwaro rine nzira dzekushanda nevanhu vasingabhadhare 

zvikwereti 

 

1. Kuongorora nhengo yeboka nekupa chivimbo 

Zvikwereti zvine njodzi yekukanganisa kubatana kweboka. Zvakakosha kuti nhengo dzeboka 

dzisarudzane zvakanaka. Mapoka anofanira kusiyana netsika yekunyarana iyo inoita kuti 

vanhu vakanganwire vaye vasina kubhadhara zvikwereti. Izvi zvinokanganisa kudyidzana 

kunoita vanhu mumagariro avo. 

 Ita kuti boka risarudze vanhu vachakwereta mari. 

 Nhengo dzinofanira kuongorora zvirongwa zvemunhu wega wega. 

 

Ita kuti mapoka ataure zvaanotarisa kana achiongorora chikumbiro chemunhu 

chechikwereti. Unogona kutozviona kuti vagadzirira kuongorora zvechokwadi here kana 

kuti kwete. 

Tarisa zvikamu zvekukweretesana muboka nekuumba kuvimbana panyaya 

dzekukweretesana, uye tarisa nezvikwereti zvidiki. 

3. Zvinotariswa mukuongorora matsamba ekunyorera zvikwereti  

 Munhu arikuda chikwereti, akakwereta here mari kunze kweboka kana mukati 

meboka, kubva kushamwari kana vamwe vagari vemunharaunda? Akabhadhara 

nenguva here mari yese? Nhoroondo yake yekukwereta yakanaka here zvekuti 

angapiwe chimwe chikwereti? Kana boka rikaona munhu ayine nhoroondo yakanaka, 

anogona kupiwa chikwereti. 

 

 Zvikwereti zvemabhizimusi zvinofanira kushandiswa mune zvemabhisimusi. Boka 

rinofanira kuona kuti nhengo dzese dzinoshandisa zvikwereti zvemuboka 

sezvakarongwa, nekuti zvikazoshandiswa mune zvimwe, munhu anogona kuzotadza 

kubhadhara. Boka ririkuda kuita sei nevanhu vanoshandisa mari yechikwereti 

zvisirizvo? 



 

Gwaro remudzidzisi rechirongwa chekuchengeta neku kweretesa mari mumapoka Page 76 

 

 Basa rechikwereti ichi nderei? Chikwereti chatorwa nemunhu ndechekushandisa 

muzvirongwa zvebhizimusi kana kuti ndechekutenga midziyo yekushandisa 

mubhizimusi? 

 

 Munhu anyorera chikwereti, arikuda marii? Nhengo dzese dzeboka dzinobvumirana 

here nemari yadziri kupanana yezvikwereti? 

 

 Vanhu havasi kukweretesana mari yakawandisa here? Bhizimusi remunhu 

rinokwana here panzvimbo yaarikuda kuriitira? (Somuyenzaniso, munhu anotora 

chikwereti chekutenga huku makumi mashanu, asi iye ayine chizumbu 

chinochengeta huku makumi maviri neshanu, anogona kuzonetseka kuti 

odzichengeta sei. Huku dzinogona kuzobatwa nezvirwere dzozofa.) (Nhengo inokuya 

dovi ichishandisa masaga maviri enzungu ane huremu hwema kg makumi mashanu 

(50kg), ikazotora chikwereti chekutenga masaga masere ane huremu hwema kg 

makumi mashanu (50kg), anenge akweretesa mari yakawandisa uye achanetseka 

kuchengeta nzungu dzake. Bhizimusi iri richabhadhariswa miripo yechikwereti 

yakawandisa isina basa. Imba yacho inogona kunge isina nzvimbo yakawanda 

yekuchengeta nzungu, izvo zvichaita kuti dzizodyiwa nezvipfukuto nezvimwe 

zvipembenene. Izvi zvichakanganisa mhando yedovi richakuyiwa). Kurudzira boka 

kuti rifunge mimwe miyenzaniso inogona kushandiswa mukuongorora matsamba 

ekukumbira zvikwereti. Boka rinogona zvekare kutarisa imwe mari yakambowanikwa 

nevanhu kare pamwe nekuti munhu ayibhadhara sei. 

 

 Vanhu havasi kukwereta mari shoma here? Mukudzivirira kushaisa zvirongwa mari 

yakaringana, boka rinofanira kuongorora kuti munhu wega wega anyatsotarisa 

zvizere zvese zvinodiwa nebhizimusi rake. Izvi zvinobatsira kuti bhizimusi iri 

risaburitsa zvinhu zvemhando yepasi.  

Chakakosha ndechekuti nhengo dzibudirane pachena pazvikwereti zvinenge zvichidiwa 

nemunhu pamwe nekukodzera kwemunhu kuwana chikwereti. Kana pakasava nekutaura 

chokwadi pamwe nekubudirana pachena, bhizimusi remunhu harizofambi zvakanaka uye 

homwe yeboka inokanganisika. 

 Nhoroondo yemunhu pazvikwereti ndiyo ichaita kuti awane zvimwe zvikwereti kana 

kuti kwete. Munhu akatadza kubhadhara chikwereti chekutanga, haazokwanise 

kuwana zve chimwe chechipiri. Kubhadhara zvakanaka kunoita kuti varikupa 

zvikwereti varambe vachipa munhu iyeye zvimwe zvikwereti. 

 

 Mhuri yenhengo yakagadzikana here panyaya dzemari nehupenyu hwavo zvekuti 

bhizimusi ravo rinogona kufamba zvakanaka? Munhu ange achinetsana nemurume 

wake, anogona kutorerwa mari yese yechikwereti. Munhu akadai anogona 

kudzingwa kana kurambana nemurume wake, ozobva achinogara kumwe, zvekutoti 

chikwereti hachizobhadharwi.  

 

 Munhu wese arimuboka akatoudza here murume wake kana hama yepadyo, kuitira 

kuti pasazove nematambudziko mumhuri? Izvi zvinogona kubatsira kana munhu 

akafa, sezvo hama dzake dzinogona kuuya dzichida mari kubva kuboka, 

dzchikanganwa kuti munhu wacho ayive nechikwereti chaasina kubhadhara. Hama 

dzacho idzodzo dzinogona kuenderera mberi nebhizimusi remunhu afa, 

dzobhadhara chikwereti, asi zvinenge zvichida kuti dzinge dzakaudzwa nezvacho. 

 

 Boka rinofanira kuita kuti munhu wese anyore pabumbiro remitemo, uye mashoko 

emunhu wese anofanira kunge ari echokwadi. Kusiya munhu achinyora mashoko 

enhema kunokanganisa dzimwe nhengo dzeboka.  

 

 Nhengo yaida here kuita mabasa ayinenge yatumwa neboka? Sezvo boka riine 

mamwe mabasa ekuita pachikamu chekukweretesena, nhengo iyi inoshandika nayo 

here? 

 

 Boka ratenderena here kuti mari dzechikwereti dzichabhadharirwa kupi uye rinhi? 

Zvinokurudzirwa kuti mari dzibhadharwe munhu wese achiona.  

Boka rese rinofanira kuziva kuti zvinhu zvakakosha mumapoka ekushanda pamwechete 

ndezvinoti kuvimbika, kutaura chokwadi nekutendeka kwevanhu. Izvi hazvisi zvekuita kana 

vanhu vachiuya kuzvidzidzo chete, asi kuti zvinofanira kunge zvichizivikanwa nevanhu 

mumararamiro avo. 

Zvinokurudzirwa kuti munhu asapiwe zvikwereti zvakawanda nguva imwechete. Izvi 

zvinogona kuremedza chirongwa ichi, uye munhu anogona kutadza kuzobhadhara. 

 

6 kuchengeta mashoko mayererano nezvikwereti 

 Boka rinofanira kuona kuti ratora mashoko arimayererano 

nezvikwereti nekukurumidza uye pachena. 

 

Mibvunzo yemudzidzisi: 

 

1. Ndezvipi zvinofanira kutariswa neboka kana richiongorora chikumbiro chemunhu 

chechikwereti? 

2. Ndezvipi zvakakosha mukushanda kwemapoka evanhu vamwechete? 

3. Mamiriro ekudyidzana kwevanhu vemumhuri yemunhu kwakakosha here kana 

pachiongororwa chikumbiro chemunhu chechikwereti? 

 

 

 



 

Gwaro remudzidzisi rechirongwa chekuchengeta neku kweretesa mari mumapoka Page 78 

 

12. Chidzidzo che chinomwe (module 7): Magwaro ekuchengeta mashoko – chikamu 

chekutanga 

 

Zvinangwa: Mushure mechidzidzo ichi, nhengo dzese dzinofanira: 

*Kunzwisisa zvakanakira kuchengeta mashoko 

*Kuziva mhando dzemagwaro anoshandiswa kuchengeta mashoko muboka 

*Kugona kuverenga nekutsanangura magwaro ekuchengeta mashoko 

 

TARIRA: Vanyori nevabati vehomwe vese vanofanira kuvapo pachidzidzo ichi! Asi nhengo 

yega yega yeboka yakakosha uye inofanira kuziva kuchengeta mashoko! 

 

1. Sei mashoko achichengetwa? 

Chikamu chekutanga chekuchengeta mashoko chinotarisa zvinoitika paboka zvinove izvi: 

 Kuuya kumisangano 

 Mari dzinobhadharwa nevanhu muhomwe yeboka 

 Kukweretesana muboka 

(Mashoko ebhizimusi, kuchengetwa kwemari, nezvinoitwa nemunhu wega wega, 

zvinofanirwa kunyorwa pakasiyana kuitira kuti zvigonyatsojeka. Zvinonetsa kuongorora 

kukura kweboka kana bhizimusi, kana mashoko ese achingosanganiswa). 

 

Kurukura nevanhu kuti sei mashoko achifanira kuchengetwa 

uye nyorai zvikonzero zvacho zvese. 

 

 Kuchengeta mashoko kwakakosha: 

 Kuziva nekuongorora zvese zvinoitika muboka pamwe 

nekugadzirisa panenge pachida kugadziriswa.  

 Kuronga sezvo mashoko achidiwa kuronga bhizimusi nemamwe 

mabasa. 

 Kuziva mashandiro ebhizimusi roga roga, kukura nekudzikira 

kwaro. Mashoko anobatsira kuziva panoda kugadziriswa kuti basa 

risimukire. 

Chokushandisa 

mukudzidzisa: 

 Bepa guru 
Posita rine 

mifananidzo 
mina yaVaMoyo 
vachisangana 

ne: 

- mushandi 

- mutengi 

- Mukweretesi 

- mhuri yake 

Ipa pfupiso yekukosha kwemagwaro emashoko: 

- Anoratidza kupinda nekubuda kwemari muboka 

- Anopatsanura mari yebhizimusi neyezvimwe zvirongwa zvemunhu 

- Anoratidza kuti bhizimusi ririkubudirira kana kuti kwete 

- Anobatsira kurongera remangwana  

- Anobatsira kutora matanho ekugadzirisa zvinhu zvisati zvashata 

- Anobatsira kuziva kuti vanhu vanouya kumusangano zvakadii 

 

2. Ndezvipi zvinofanira kunyorwa mumagwaro? 

 

 Mapoka anoziva here zvikamu zvinoda kunyorwa pasi mumagwaro? 

 Mashoko anochengetwa haasi emari chete. Bumbiro remitemo 

yeboka rinoonekwa segwaro remashoko pamwechete negwaro 

rinonyorwa zvinenge zvataurwa pamisangano. Zvese izvi zvakakosha 

kuboka. 

 Kushandiswa kwese kwemari, kubvira pakutenga, kutambira 

nekutumira mari, kunofanirwa kunyorwa mugwaro! 

 Mashoko anofanira kunyorwa mumagwaro nguva yakafanana zvikuru 

mazuva ose kana pachinge pashandiswa mari. Pakupera kwemwedzi, 

magwaro anoverengwa, achiongororwa, pachitariswa kuti zvinhu 

zvirikufamba zvakanaka here kana kuti kwete. 

 Zvakakosha kuti mashoko anyorwe mugwaro panguva inenge 

ichishandiswa mari kana kuitwa musangano. Izvi zvichaderedza 

mukana wekukanganwa kana kufungidzira kuti munhu akazonyora 

zvisirizvo mushure memusangano. 

 

Mapoka anokwanisa kuratidza here kuti nde api magwaro anochengeta mashoko 

avange vachishandisa, pachitevedzwa kana kusatevedzwa dzidziso yapiwa kusvika 

parizvino? 

Chokushandisa 

mukudzidzisa 

Bepa guru posita 

rine mifananidzo 

yezvinyorwa 

zvese zvezviitiko 

zvine 

mufananidzo 

wemba 

Somuyenzaniso, munhu anogona kuda kuziva izvi:  

 Munhu mumwe nomumwe muboka akabhadhara marii 

 Uhwandu hwevanhu vakaripiswa 

 Uhwandu hwevanhu vakatadza kuuya kumisangano 

 Uhwandu hwezvikwereti zvakapiwa neboka 

 Boka rakashandisa marii mumabhizimusi pamwe nemune zvimwe zvinhu 

 Zvinhu zvakanyanya kudhura 

 Zvinotora nguva yakadii kuti munhu azoshandisa mari zvekare. 

 Chirongwa ichi chichatarisa zvinotevera: 

1. Gwaro rekuuya kwevanhu kumisangano: Pamusangano wega wega, boka rinofanira 

kuziva vanhu vanenge vauya. 

2. Mari: Magwaro ekubhadharwa kwemari muhomwe yeboka sezvakabvumiranwa uye 

izvi zvinofanira kuitwa nenzira inonzwisisiwa nemunhu wese. 

3. Miripo: Nhengo dzisingatevedzeri mirayo yeboka dzinofanira kuripiswa kuitira kuti 

dzisandure hunhu hwadzo dzigofanana nevamwe. Miripo iyi inoonekwa se imwe 

nzira inogona kushandiswa kubatsira vanhu kuti vagadzirise zvavanenge 

vachikanganisa. 

4. Mari yepundutso: Izvi zvinoreva mari yese inobva mukutengesa. Mari yese inofanira 

kunyorwa pasi, kunyangwe vanhu vatenga nezvikwereti. Zvinokuratidza kuti 

urikuwana mari yakawanda sei kubudikidza nekutengesa. 

5. Cash Book: iri ndiro gwaro rakakosha uye rinodiwa zvikuru. Rinoratidza kupinda 

nekubuda kwemari, chero ipi zvayo inenge yashandiswa (nyangwe yemunhu hake!) 

 

6. Pundutso yakachengetwa: Kana boka riine bhizimusi rekutsvaga mari uye rikatora 

imwe mari pane yakachengetwa, inofanira kunyorwa sechikwereti mucash book 

nemubhuku rezvikwereti re loan book. Kana chikwereti chiri kubhadharwa, mari 

inenge yaberekwa inofanira kunyorwa sepundutso mubhuku rekuchengetera mari re 

cash book. 

 

Ratidza magwaro ese zvishoma nezvishoma, uchiburitsa pachena kudyidzana kwawo, sezvo izvi 

zvichireva kuti hapana mashoko ekushandiswa kwemari anozonyorwa kaviri.  

 

3. Magwaro emashoko eboka rekufusha mari  

 

(a) Gwaro rinoratidza vanouya kumisangano 

Gwaro iri rinobatsira kuratidza mapoka kuti ndiyani ange achiuya kumisangano ne ange asiri 

kuuya. Izvi zvinobatsira boka nezvizvi: 

 Kuziva nhengo dzine matambudziko anovatadzisa kuuya kumisangano. Kana imwe 

nhengo ikagara isingauye kumisangano, boka rinofanira kuteverera kana kunobatsira 

chaiko. 

 Kuziva nhengo dzine chido nezvirongwa zvinoitika muboka. Kurovha kwemunhu 

kunogona kuratidza kuti munhu haana chido nezvinoitika muboka. 

 Kuratidza kuti zvibvumirano zvinoitwa sei muboka zvichienderana ne uhwandu 

hwevanhu varimumusangano. 

 Mashoko ekuuya kwevanhu mumisangano anobatsira boka kuzoratidza 

humboo hwekuti vanhu vanouya sei kumisangano. 

Gwaro rekunyora nhengo padzinenga dzauya kumisangano 

Zita Zuva   

 1/2/99 1/3/99 1/4/99 

Chipo Kupfuma  7 4 

Ruva Ishungu  4 4 

Rudo Tashinga  4 4 

Mary Takunda  4 4 

Shami Ziva  4 7 

 

(b) Bhuku remari dzekufusha 

 Rinojekesa kuti munhu wega wega abhadhara mari yakadii, pamwe nemari yeboka 

rese zvaro. 

 Rinobatsira kuteverera nhengo dzisina kubhadhara mari yakakwana. 

 Rinobatsira kuverenga mari kuti zvionekwe kana ichifambirana neyakanyorwa. 

Gwaro rekuchengeta mashoko rinoratidza: 

 Uhwandu hwemari inobhadharwa nenhengo imwe neimwe muboka 

 Kuti mumwe nemumwe arikubhadhara marii muboka 

 Arikutungamira ne akasarira mukubhadhara mari yeboka 

 Akawana mari yakaunganidzwa panguva dzakasiyana 

 Zuva rakabhadharwa mari yeboka 

Kana pakaitika matambudziko mayererano nemashoko ekuchengetwa 

kwemari yeboka, gwaro rekuchengeta mari ndiro rinoshandiswa kuratidza 

chokwadi. 

Bhuku reMari yekufusha  

Zita Zuva   Uhwandu 

 1/2/99 1/3/99 1/4/99  

Chipo Kupfuma $ 20 $ 20 $ 20 $60 

Ruva Ishungu $ 20 $ 20 $ 20 $60 

Rudo Tashinga $ 20 $ 20 $ 20 $60 

Mary Takunda $ 20 $ 20 $ 20 $60 

Shami Ziva $ 20 $ 20 $ 20 $60 

Total $ 100 $ 100 $ 100 $300 

Signature (Treasurer)     

 

(c) Bhuku rema faindi 

Mukuedza kuunza kubatana kwenhengo, boka rinokurudzirwa kuti rive nemiripo yekuranga 

nhengo kuitira kuti dzitevedzere mitemo yeboka. Mamwe mapoka akamboshanda 

nechirongwa ichi akaparura miripo yemhosva dzinotevera: 

 Kunonoka kumisangano yeboka.  

 Kunonoka kubhadhara zvikwereti kana mari yehomwe yeboka  

 Kutaura panguva yemusangano munhu asina kupiwa mvumo nasachigaro. 

Mafaindi 

 Zita Chikonzero Muripo  

1/2/99 Chipo Kupfuma Kunonoka kuripa chikwereti $ 5 

1/2/99 Ruva Ishungu Kunonoka kumusangano we 
chikwata 

$ 5 

1/3/99 Rudo Tashinga Kunonoka kumusangano we 
chikwata 

$ 5 

 Hwerengedzo  $ 15 

 Signature 
(Mubatwehomwe) 

(d) Mabhuku ezvikwereti 

Bhuku rezvikwereti rakakosha zvikuru sezvo richibatsira izvi: 

 Kuziva nhengo yakwereta mari pamwe ne uhwandu hwechikwereti. 

 Uhwandu hwemari yeboka yakapiwa nhengo sezvikwereti. 

 Mari isati yabhadharwa nemunhu inoberekwa nechikwereti chaakapiwa. 

 Nguva yekuti mari yakapiwa sechikwereti inge yabhadharwa. 

 Vanhu vanobhadhara zvakanaka nevasingabhadhare zvakanaka muboka. 

Bhuru rezvikwereti 

 

Kana chikwereti chikapiwa munhu, mashoko emunhu iyeye anonyorwa kusvika pa signature 

chaipo. Signature yemunhu akwereta mari yakakosha sezvo ichiratidza kuti abvuma kuti ane 

chikwereti. 

Chikamu chakanyorwa kunzi “Zuva rekubhadhara”  nezvimwe zvese, zvinozadziswa musi 

unobhadhara munhu 

Cash Bhuku  
 
 Rinoratidza kupinda nekubuda kwemari muhomwe yeboka. 
 Bhuku remari ndiro musimboti wemagwaro ekuchengeta mashoko 

uye rinoratidza zviri muhomwe yako. 
 
 
 
 
 
 

Zuva Zita Chikwereti Inoberekwa Basa 
rayo 

Nguva 
yekuripa 

Signature Zuva 
rekuripa 

Mari 
yabhadharwa 

Mari 
yasara 

Zvekutaura 

01/02/1999 Chipo 
Kupfuma 

$200  $40  Shinda Mwedzi 
umwe 

Xxxxx 01/03/1999 $220  $20  Hazvina 
kunaka 

01/02/1999 Ruva 
Ishungu 

$100  $20  Hove Mwedzi 
umwe 

Xxxxx 01/03/1999 $120  0 Zvakanaka 

01/02/1999 Rudo 
Tashinga 

$100  $20  Huku Mwedzi 
umwe 

xxxxx 01/03/1999 $120  0 Zvakanaka 

01/02/1999 Mary 
Takunda 

- - - - - - - - - 

01/02/1999 Shami 
Ziva 

- - - - - - - - - 

  Total                   

KUBUDA NEKUPINDA KWEMARI, kunofanira kunyorwa mubhuku 

Rangarira kuti cashbook ndiro rinoratidza zvinobuda nezvinopinda. 

Tara tafura inotevera pa bepa guru - chati, uchipa miyenzaniso yenzira dzese 

dzekushandiswa kwemari. Usakanganwe kuti tirikutarisa kuchengetwa nekukwereteswa 

kwemari, kusanganisira miripo nedzimwe mari dzinobhadharwa nevanhu. 

Cash Bhuku “Zvese zvapinda (IN) nezvabuda (OUT)” 

Zuva Zvaitika Mari yapinda Mari 
yabuda 

Mari 
yasara 

02-May Mari yakachengetedzwa parutivi 400 - 400 

03-May Chikwereti ku nhengo ye boka - 400 0 

04-May Muripo we mhosva 20   20 

05-May Muripo wekufambisa kuenda 
nekudzoka Zvishavane  

  10 10 

06-May Kutenga zvokumwa uri pa basa   3 7 

06-May Mari yakachengetedzwa parutivi  200   207 

07-May Kutenga chinyoreso   5 202 

07-May Muripo we mhosva 10   212 

08-May Kutenga bhuku rekunyorera   100 112 

09-May Chikwereti kunhengo ye boka   100 12 

 

 Usasiya chero kupi kushandiswa kwemari. Kana ukaburitsa mari muhomwe yeboka 

uchinoishandisa mune chimwe chirongwa cheboka, unofanira kunyora mu cash book 

yekuunganidza mari kuti pabuda mari yakawanda sei, wozonyora mu cash book 

yechirongwa cheboka kuti papinda mari yakawanda sei, wozonyora kuti pabuda mari 

yakawanda sei kana maishandisa. 

 Muyenzaniso:  

1. Bhuku re cash yachengetedzwa padivi: Madhora Zana ($100)  yabuda 

2. Bhuku re cash ye chirongwa chekufusha: Madhora Zana ($100) yapinda 

3. Bhuku re cash ye chirongwa chekufusha: Madhora Zana ($100)  yabuda 

kutengesa zvokushandisa 

 Cash book rinobatsira kuziva kuti muhomwe mune mari yakawanda sei. Verenga mari 

yako nemaoko, wochitarisa kuti zvirikufambirana here nemari yakapedzisira kunyorwa 

kunzi ndo iripo. Mari yamunayo mumaoko inofanira kufambirana nemari yakapedzisira 

kunyorwa mu cashbook. 

 Cashbook rinoratidza zvekare kuti pane mari yakawanda here yekushandisa zvauri 

kuda. 

 Kuti Balance kunoreva mari inenge iripo panguva iyoyo. Inozivikanwa kubudikidza 

nekuwedzera imwe mari yakapinda kubvisa yakashandiswa.  

 

4. Mashoko mayererano nemagwaro ese ekuchengeta mashoko 

Zvakakosha kuti magwaro ese ayite zvinotevera: 

 Kunyora zvese zvinenge zvaitika. 

 Kunyorwa pamberi penhengo dzese dzeboka kuitira kuti dzibatsirane kuona zvinenge 

zvakanganiswa. 

 Nhengo dzese dzinofanira kunge dziripo panonyorwa magwaro kuitira kuti dzizive 

zvinenge zvaitika. 

 Magwaro emashoko akakosha kunhengo yese zvayo muboka, uye haafanire kusiirwa 

vanhu vakasarudzwa. 

5. Ndiyani anofanira kunyora? 

Munyori weboka nemubati wehomwe, vanofanira kunyora magwaro emashoko ezvinoitika 

muboka. Izvi zvinobatsira mukutarisa kuti ndizvo here pamwe nekubatsira kana munhu 

akarasa ake magwaro. 

Munyori anonyora zvinotevera: 

Zvinotaurwa mumisangano  

Bumbiro remitemo, Constitution 

Mari inounganidzwa neboka 

Zvikwereti  

Miripo yekuranga 

 

Mubati wehomwe anonyora zvinotevera: 

Mari inounganidzwa neboka 

Zvikwereti  

Miripo yekuranga 

6. Ndiyani anofanira kuziva magwaro eboka? 

Munhu wese muboka anofanira kuziva magwaro pamwe nekushandiswa kwemari. 

7. Mashoko ekupedzisira 

 

 Kuchengeta magwaro kunotora nguva yakati kuti uye kune basa. Asi kumagumo kwazvo 

zvichabatsira! 

 Magwaro anobatsira kana akagara achinyorwa nguva dzose uye zvakanaka! 

 Vanyori nevabati vehomwe vanofanira kuuya nema counter book avo kumisangano. 

Kana vasiri kuuya, magwaro anofanira kupiwa vamwe. 

 Batsira mapoka kugadzira ma counter book awo kuti azoshandiswa kuchengeta 

magwaro. 

8. Kudzokorora 

 

 Wana nguva yakawanda yekudzokorora zvawadzidzisa kune boka. 

 Ipa muyenzaniso mudiki, uye daidza nhengo imwe kuti izonyora magwaro akakodzera. 

 Nyaya yemuyenzaniso: Nhengo shanu dzakabhadhara mari inoita zana remadhora 

($100) munhu mumwe nemumwe, iyo yakaiswa kubhanga. Amai Moyo vanoenda 

kubhanga kunotora mazana matatu emadhora ($300), yekuzopa sechikwereti kuna mai 

Simba avo vanoda kunotenga mazitye ekunotengesa kuHarare. Izvi zvinofanira 

kunyorwa mumagwaro. 

 Ita kuti vanhu vakawanda vanyore miyenzaniso yekushanda kweboka ravo pa flip chart. 

 Ronga mumwe musangano wevanyori nevabati vehomwe chete. Nyoresa bvunzo diki 

dzaunomaka.  

 Panguva yekuongorora, nyatsoongorora ma counter book emapoka.  

 Kurudzira mapoka kuti zvese zvinenge zvaitika zvinonyorwa zvichangoitika ipapo. Izvi 

zvinoderedza mukana wekuti munhu akanganzwe, uye zvinofanira kuitwa pamberi 

pemunhu wese. 

Mibvunzo yemudzidzisi: 

Mubvunzo wekutanga: Ipa zvikonzero zvishanu zvekuti sei kuchengeta magwaro 
emashoko   kwakanaka! 

Mubvunzo wepiri : Ndeupi mutsauko uripo pakati pemari yepepa neye pundutso? 

Mubvunzo wechitatu: Ndezvipi zvinodiwa neboka mukuchengeta magwaro 
emashoko? 

 

 

 

 

 

 

 

 

 

 


